
Buddha’s Biography by Ashvaghosha - Buddhacharita

பு³த்³த⁴சரிதம்

Document Information

Text title : buddhacarita

File name : buddhacharita.itx

Category : deities_misc

Location : doc_deities_misc

Author : Ashvaghosha

Proofread by : Anandajoti Bhikkhu (received from ”Ryan Brizendine” <brizendine at

uchicago.edu>) which are needed for devanaagarii output and formatting.

Description-comments : Available at http://www.ancient-buddhist-texts.net/Texts-and-

Translations/Buddhacarita/index.htm

Latest update : February 2, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 2, 2024

sanskritdocuments.org



Buddha’s Biography by Ashvaghosha - Buddhacharita

பு³த்³த⁴சரிதம்

Book I [ப⁴க³வத்ப்ரஸூதி:]
ஶ்ரியம் பரார்த்⁴யாம் வித³த⁴த்³விதா⁴த்ரு’ஜித் தமோ நிரஸ்யந்நபி⁴பூ⁴தபா⁴நுப்⁴ரு’த் ।
நுத³ந்நிதா³க⁴ம் ஜிதசாருசந்த்³ரமா:ஸவந்த்³யதேऽர்ஹந்நிஹ யஸ்ய நோபமா ॥ 1।1*
ஆஸீத்³விஶாலோந்நதஸாநுலக்ஷ்ம்யா பயோத³பங்க்த்யேவ பரீதபார்ஶ்வம் ।
உத³க்³ரதி⁴ஷ்ண்யம் க³க³ணேऽவகா³ட⁴ம் புரம் மஹர்ஷே: கபிலஸ்ய வஸ்து ॥ 1।2*
ஸிதோந்நதேநேவ நயேந ஹ்ரு’த்வா கைலாஸஶைலஸ்ய யத³ப்⁴ரஶோபா⁴ம் ।
ப்⁴ரமாது³பேதாந் வஹத³ம்பு³வாஹாந் ஸம்பா⁴வநாம் வா ஸப²லீசகார ॥ 1।3*
ரத்நப்ரபோ⁴த்³பா⁴ஸிநி யத்ர லேபே⁴ தமோ ந தா³ரித்³ர்யமிவாவகாஶம் ।
பரார்த்⁴யபௌரை:ஸஹவாஸதோஷாத் க்ரு’தஸ்மிதேவாதிரராஜ லக்ஷ்மீ: ॥ 1।4*
யத்³வேதி³காதோரணஸிம்ஹகர்ணைரத்நைர்த³தா⁴நம் ப்ரதிவேஶம ஶோபா⁴ம் ।
ஜக³த்யத்³ரு’ஷ்ட்வேவஸமாநமந்யத்ஸ்பர்தா⁴ம்ஸ்வகே³ஹைர்மித²ஏவ சக்ரே॥ 1।5*
ராமாமுகே²ந்தூ³ந் பரிபூ⁴தபத்³மாந் யத்ராபயாதோऽப்யவிமந்ய பா⁴நு: ।
ஸந்தாபயோகா³தி³வ வாரி வேஷ்டும் பஶ்சாத்ஸமுத்³ராபி⁴முக:² ப்ரதஸ்தே² ॥ 1।6*
ஶக்யார்ஜிதாநாம் யஶஸாம் ஜநேந த்³ரு’ஷ்ட்வாந்தபா⁴வம் க³மிதோऽயமிந்த்³ர: ।
இதி த்⁴வஜைஶ்சாருசலத்பதாகைர்யந்மார்ஷ்டுமஸ்யாங்கமிவோத³யச்ச²த் ॥ 1।7*
க்ரு’த்வாபி ராத்ரௌ குமுத³ப்ரஹாஸமிந்தோ:³ கரைர்யத்³ரஜதாலயஸ்தை:² ।
ஸௌவர்ணஹர்ம்யேஷு க³தார்கபாதை³ர்தி³வா ஸரோஜத்³யுதிமாலலம்பே³ ॥ 1।8*
மஹீப்³ரு’தாம் மூர்த்⁴நி க்ரு’தாபி⁴ஷேக: ஶுத்³தோ⁴த³நோ நாம ந்ரு’போऽர்கப³ந்து: ⁴ ।
அத்⁴யாஶயோ வா ஸ்பு²டபுத³ரீகம் புராதி⁴ராஜம் தத³லஞ்சகார ॥ 1।9*
பூ⁴ப்⁴ரு’த்பரார்த்⁴யோऽபி ஸபக்ஷ ஏவ ப்ரவ்ரு’த்ததா³நோऽபி மதா³நுபேத: ।
ஈஶோऽபி நித்யம்ஸமட்³ரு’ஷ்டிபாத:ஸௌம்யஸ்வபா⁴வோऽபி ப்ரு’து²ப்ரதாப:॥ 1।10*
பு⁴ஜேந யஸ்யாபி⁴ஹதா: பதந்தோ த்³விஷத்³த்³விபேந்த்³ரா:ஸமராங்க³ணேஷு ।
உத்³வாந்தமுக்தாப்ரகரை: ஶிரோபி⁴ர்ப⁴க்த்யேவ புஷ்பாஞ்ஜலிபி: ⁴ ப்ரணேமு: ॥ 1।11*
அதிப்ரதாபாத³வதூ⁴ய ஶத்ரூந்மஹோபராகா³நிவ திக்³மபா⁴நு: ।
உத்³யோதயாமாஸ ஜநம் ஸமந்தாத்ப்ரத³ர்ஶயந்நாஶ்ரயணீயமார்கா³ந் ॥ 1।12*
த⁴ர்மார்த²காமா விஷயம் மிதோ²ऽந்யம் ந வேஶமாசக்ரமுரஸ்ய நீத்யா ।

விஸ்பர்த⁴மாநா இவ தூக்³ரஸித்³தே:⁴ ஸுகோ³சரே தீ³ப்ததரா ப³பூ⁴வு: ॥ 1।13*
உதா³ரஸங்க்²யை:ஸசிவாஇரஸங்க்²யை: க்ரு’தாக்³ரபா⁴வ:ஸ உத³க்³ரபா⁴வ: ।
ஶஶீ யதா²பை⁴ரக்ரு’தாந்யதா²பை: ⁴ ஶக்யேந்த்³ரராஜ:ஸுதராம் ரராஜ ॥ 1।14*
தஸ்யாதிஶோபா⁴விஸ்ரு’தாதிஶோபா⁴ ரவிப்ரபே⁴வாஸ்ததம: ப்ரபா⁴வா ।
ஸமக்³ரதே³வீநிவஹாக்³ரதே³வீ ப³பூ⁴வ மாயாபக³தேவ மாயா ॥ 1।15*
ப்ரஜாஸு மாதேவ ஹிதப்ரவ்ரு’த்தா கு³ரௌ ஜநே ப⁴க்திரிவாநுவ்ரு’த்தா ।
லக்ஷ்மீரிவாதீ⁴ஶகுலே க்ரு’தாபா⁴ ஜக³த்யபூ⁴து³த்தமதே³வதா யா ॥ 1।16*
காமம் ஸதா³ஸ்த்ரீசரிதம் தமிஸ்ரம் ததா²பி தாம் ப்ரப்ய ப்⁴ரு’ஶம் விரேஜே ।
ந ஹீந்து³லேகா²முபக³ம்ய ஶுபா⁴ம் நக்தம் ததா²ஸந்தமஸத்வமேதி ॥ 1।17*
அதீந்த்³ரியேநாத்மநி து³ஷ்குஹோऽயம் மயா ஜநோ யோஜயிதும் ந ஶக்ய: ।
இதீவ ஸூக்ஷ்மாம் ப்ரக்ரு’திம் விஹாய த⁴ர்மேண ஸாக்ஷாத்³விஹிதா ஸ்வமூர்தி: ॥
1।18*
ச்யுதோऽத² காயாத்துஷிதாத் த்ரிலோகீமுத்³யோதயந்நுத்தமபோ³தி⁴ஸத்த்வ: ।
விவேஶ தஸ்யா:ஸ்ம்ரு’த ஏவ குக்ஷௌ நந்தா³கு³ஹாயாமிவ நாக³ராஜ: ॥ 1।19*
த்⁴ரு’த்வா ஹிமாத்³ரித⁴வளம் கு³ரு ஷட்³விஷாணாம்
தா³நாதி⁴வாஸிதமுக²ம் த்³விரத³ஸ்ய ரூபம் ।
ஶுத்³தோ⁴த³நஸ்ய வஸுதா⁴தி⁴பதேர்மஹிஷ்யா:
குக்ஷிம் விவேஶ ஸ ஜக³த்³வ்யஸநக்ஷயாய ॥ 1।20*
ரக்ஷாவிதா⁴நம் ப்ரதி லோகபாலா லோகைகநாத²ஸ்ய தி³வோऽபி⁴ஜக்³மு: ।
ஸர்வத்ர பா⁴ந்தோऽபி ஹி சந்த்³ரபாதா³ ப⁴ஜந்தி கைலாஸகி³ரௌ விஶேஷம் ॥ 1।21*
மயாபி தம் குக்ஷிக³தம் த³தா⁴நா வித்³யுத்³விலாஸம் ஜலதா³வலீவ ।
தா³நாபி⁴வர்ஷை: பரிதோ ஜநாநாம் தா³ரித்³ர்யதாபம் ஶமயாஞ்சகார ॥ 1।22*
ஸாத: புரஜநா தே³வீ கதா³சித³த²லும்பி³நீம் ।
ஜகா³மாநுமதே ராஜ்ஞ:ஸம்பூ⁴தோத்தமதோ³ஹதா³ ॥ 1।23*
ஶாகா²மாலம்ப³மாநாயா: புஷ்பபா⁴ராவலம்பி³நீம் ।
தே³வ்யா:குக்ஷிம் விபி⁴த்³யாஶு போ³தி⁴ஸத்த்வோ விநிர்யயௌ ॥ 1।24*
தத: ப்ரஸந்நஶ்ச ப³பூ⁴வ புஷ்யஸ்தஸ்யாஶ்ச தே³வ்யா வ்ரதஸம்ஸ்க்ரு’தாயா: ।
பார்ஶ்வாத்ஸுதோ லோகஹிதாய ஜஜ்ஞே நிர்வேத³நம் சைவ நிராமயம் ச ॥ 1।25
(1।9)
ப்ராத: பயோதா³தி³வ திக்³மபா⁴நு:ஸமுத்³ப⁴வந்ஸோऽபி ச மாத்ரு’குக்ஷே: ।
ஸ்பு²ரந்மயூகை²ர்விஹதாந்த⁴காரைஶ்சகார லோகம் கநகாவதா³தம் ॥ 1।26*
தம் ஜாதமாத்ரமத² காஞ்சநயூபகௌ³ரம்

ப்ரீத:ஸஹஸ்ரநயண: ஶநகைரக்³ரு’ஹ்ணாத்
மந்தா³ரபுஷ்பநிகரை:ஸஹ தஸ்ய மூர்த்⁴நி
கா²ந்நிர்மலே ச விநிபேததுரம்பு³தா⁴ரே ॥ 1।27*
ஸுரப்ரதா⁴நை: பரிதா⁴ர்யமாணோ தே³ஹாம்ஶுஜாலைரநுரஞ்ஜயம்ஸ்தாந் ।
ஸந்த்⁴யாப்⁴ரஜாலோபரிஸந்நிவிஷ்டம் நவோடு³ராஜம் விஜிகா³ய லக்ஷ்ம்யா ॥ 1।28*
ஊரோர்யதௌ²ர்வஸ்ய ப்ரு’தோ²ஶ்ச ஹஸ்தாந்மாந்தா⁴துரிந்த்³ரப்ரதிமஸ்ய மூர்த்⁴ந: ।
கக்ஷீவதஶ்சைவ பு⁴ஜாம்ஸதே³ஶாத்ததா²வித⁴ம் தஸ்ய ப³பூ⁴வ ஜந்ம ॥ 1।29 (1।10)
க்ரமேண க³ர்பா⁴த³பி⁴நி:ஸ்ரு’த:ஸந் ப³பௌ⁴ க³த: கா²தி³வ யோந்யஜாத: ।
கல்பேஷ்வநேகேஷ்விவ பா⁴விதாத்மா ய:ஸம்ப்ரஜாநந் ஸுஷுவே ந மூட: ⁴ ॥ 1।30
(1।11)
தீ³ப்த்யா ச தை⁴ர்யேண ச யோ ரராஜ பா³லோ ரவிர்பூ⁴மிமிவாவதீர்ண: ।
ததா²திதீ³ப்தோऽபி நிரீக்ஷ்யமாணோ ஜஹார சக்ஷூம்ஷி யதா² ஶஶாங்க: ॥ 1।31
(1।12)
ஸஹி ஸ்வகா³த்ரப்ரப⁴யோஜ்ஜ்வலந்த்யா தீ³பப்ரபா⁴ம் பா⁴ஸ்கரவந்முமோஷ ।
மஹார்ஹஜாம்பூ³நத³சாருவர்ணோ வித்³யோதயாமாஸ தி³ஶஶ்ச ஸர்வா: ॥ 1।32
(1।13)
அநாகுலாந்யப்³ஜஸமுத்³க³தாநி நிஷ்பேஷவந்த்யாயதவிக்ரமாணி ।
ததை²வ தீ⁴ராணி பதா³நி ஸப்த ஸப்தர்ஷிதாராஸத்³ரு’ஶோ ஜகா³ம ॥ 1।33 (1।14)
போ³தா⁴ய ஜாதோऽஸ்மி ஜக³த்³தி⁴தார்த²மந்த்யா ததோ²த்பத்திரியம் மமேதி ।
சதுர்தி³ஶம் ஸிம்ஹக³திர்விலோக்ய வாணீம் ச ப⁴வ்யார்த²கரீமுவாச ॥ 1।34 (1।15)
கா²த்ப்ரஸ்ருதே சந்த்³ரமரீசிஶுப்⁴ரே த்³வே வாரிதா⁴ரே ஶிஶிரோஷ்ணவீர்யே ।
ஶரீரஸௌக்²யார்த²மநுத்தரஸ்ய நிபேததுர்மூர்த⁴நி தஸ்ய ஸௌம்யே ॥ 1।35 (1।16)
ஶ்ரீமத்³விதாநே கநகோஜ்ஜ்வலாங்கே³வைடூ³ர்யபாதே³ ஶயநே ஶயாநம் ।
யத்³கௌ³ரவாத்காஞ்சநபத்³மஹஸ்தா யக்ஷாதி⁴பா: ஸம்பரிவார்ய தஸ்து:² ॥ 1।36
(1।17)
மாயாதநூஜஸ்ய தி³வௌகஸ: கே² யஸ்ய ப்ரபா⁴வாத்ப்ரணதை: ஶிரோபி: ⁴ ।
ஆதா⁴ரயந் பாண்ட³ரமாதபத்ரம் போ³தா⁴ய ஜேபு: பரமாஶிஷஶ்ச ॥ 1।37 (1।18)
மஹோரகா³ த⁴ர்மவிஶேஷதர்ஷாத்³பு³த்³தே⁴ஷ்வதீதேஷு க்ரு’தாதி⁴காரா: ।
யமவ்யஜந் ப⁴க்திவிஶிஷ்டநேத்ரா மந்தா³ரபுஷ்பை:ஸமவாகிரம்ஶ்ச ॥ 1।38 (1।19)
ததா²க³தோத்பாத³கு³ணேந துஷ்டா: ஶுத்³தா⁴தி⁴வாஸாஶ்ச விஶுத்³த⁴ஸத்த்வா: ।
தே³வா நநந்து³ர்விக³தேऽபி ராகே³ மக்³நஸ்ய து:³கே²ஜக³தோ ஹிதாய ॥ 1।39 (1।20)
யஸ்மிந் ப்ரஸூதே கி³ரிராஜகீலா வாதாஹதா நௌரிவ பூ⁴ஶ்சசால ।

ஸசந்த³நா சோத்பலபத்³மக³ர்பா⁴ பபாத வ்ரு’ஷ்டிர்க³க³ணாத³நப்⁴ராத் ॥ 1।40 (1।21)
வாதா வவு:ஸ்பர்ஶஸுகா² மநோஜ்ஞா தி³வ்யாநி வாஸாம்ஸ்யவபாதயந்த: ।
ஸூர்ய: ஸ ஏவாப்⁴யதி⁴கம் சகாஶே ஜஜ்வால ஸௌம்யார்சிரநீரிதோऽக்³நி: ॥ 1।41
(1।22)
ப்ராகு³த்தரே சாவஸத²ப்ரதே³ஶே கூப:ஸ்வயம் ப்ராது³ரபூ⁴த்ஸிதாம்பு:³ ।
அந்த: புராண்யாக³தவிஸ்மயாநி யஸ்மிந் க்ரியாஸ்தீர்த²இவ ப்ரசக்ரு: ॥ 1।42 (1।23)
த⁴ர்மார்தி²பி⁴ர்பூ⁴தக³ணைஶ்ச தி³வ்யைஸ்தத்³த³ர்ஶநார்த²ம் ப³லமாப பூர: ।
கௌதூஹலேநைவ ச பாத³பைஶ்ச ப்ரபூஜயாமாஸ ஸக³ந்த⁴புஷ்பை: ॥ 1।43 (1।24)
புஷ்பது³மா:ஸ்வம் குஸுமம் புகுல்லு:ஸஸீரணோத்³ராமிததி³க்ஸுக³ந்தி⁴ ।
ஸுஸம்ப்⁴ரமத்³ந்ரு’க³வதூ⁴பகீ³தம் பு⁴ஜங்க³ம்வ்ரு’தா³பிஹிதாத்தவாதம் ॥ 1।44*
க்வசித் க்வணத்தூர்யம்ரு’த³ங்க³கீ³தைர்வீணாமுகுந்தா³முரஜாதி³பி⁴ஶ்ச ।
ஸ்வீணாம் சலத்குண்ட³லபூ⁴ஷிதாநாம் விராஜிதம் சோப⁴யபார்ஶ்சதஸ்தத் ॥ 1।45*
யத்³ராஜஶாஸ்த்ரம் ப்⁴ரு’கு³ரங்கி³ரா வா ந சக்ரதுர்வம்ஶகராவ்ரு’ஷீ தௌ ।
தயோ:ஸுதௌ தௌ சஸஸர்ஜதுஸ்தத்காலேந ஶுக்ரஶ்ச ப்³ரு’ஹஸ்பதிஶ்ச ॥ 1।46
(1।41)
ஸாரஸ்வதஶ்சாபி ஜகா³த³ நஷ்டம் வேத³ம் புநர்யம் த³த்³ரு’ஶுர்ந பூர்வம் ।
வ்யாஸஸ்ததை²நம் ப³ஹுதா⁴ சகார ந யம் வஶிஷ்ட:² க்ரு’தவாநஶக்தி: ॥ 1।47
(1।42)
வால்மீகிநாத³ஶ்ச ஸஸர்ஜ பத்³யம் ஜக்³ரந்த² யந்ந ச்யவநோ மஹார்ஷி: ।
சிகித்ஸிதம் யச்ச² சகார நாத்ரி: பஶ்சாத்ததா³த்ரேய ரு’ஷிர்ஜகா³த³ ॥ 1।48 (1।43)
யச்ச த்³விஜத்வம் குஶிகோ ந லேபே⁴ தத்³கா³த⁴ந:ஸூநுரவாப ராஜந் ।
வேலாம்ஸமுத்³ரே ஸக³ரஶ்ச த³த்⁴ரே நேக்ஷ்வாகவோ யாம் ப்ரத²மம் ப³ப³ந்து:⁴॥ 1।49
(1।44)
ஆசார்யகம் யோக³விதௌ⁴ த்³விஜாநாமப்ராப்தமந்யைர்ஜநகோ ஜகா³ம ।
க்²யாதாநி கர்மாணி ச யாநி ஶௌரை: ஶூராத³யஸ்தேஷ்வப³லா ப³பூ⁴வு: ॥ 1।50
(1।45)
தஸ்மாத்ப்ரமாணம் ந வயோ ந கால: கஶ்சித்க்வசிச்ச்²ரைஷ்ட்²யமுபைதி லோகே ।
ராஜ்ஞாம்ரு’ஷீணாம் ச ஹிதாநி தாநி க்ரு’தாநி புத்ரைரக்ரு’தாநி பூர்வை: ॥ 1।51
(1।46)
ஏவம் ந்ரு’ப: ப்ரத்யயிதைர்த்³விஜைஸ்தைராஶ்வாஸிதஶ்சாப்யபி⁴நந்தி³தஶ்ச ।
ஶங்காமநிஷ்டாம் விஜஹௌ மநஸ்த: ப்ரஹர்ஷமேவாதி⁴கமாருரோஹ ॥ 1।52 (1।47)
ப்ரீதஶ்ச தேப்⁴யோ த்³விஜஸத்தமேப்⁴ய:ஸத்காரபூர்வம் ப்ரத³தௌ³ த⁴நாநி ।

பூ⁴யாத³யம் பூ⁴மிபதிர்யதோ²க்தோ யாயாஜ்ஜராமேத்ய வநாநி சேதி ॥ 1।53 (1।48)
அதௌ² நிமித்தைஶ்ச தபோப³லாச்ச² தஜ்ஜந்ம ஜந்மாந்தகரஸ்ய பு³த்³த்⁴வா ।
ஶாக்யேஶ்வரஸ்யாலயமாஜகா³ம ஸத்³த⁴ர்மதர்ஷாத³ஸிதோ மஹார்ஷி: ॥ 1।54
(1।49)
தம் ப்³ரஹ்மவித்³ப்³ரஹ்மவிதா³ம் ஜ்வலந்தம் ப்³ராஹ்ம்யா ஶ்ரியா சைவ தப:ஶ்ரியா ச
।
ராஜ்ஞோ கு³ருர்கௌ³ரவஸத்க்ரியாப்⁴யாம் ப்ரவேஶயாமாஸ நரேந்த்³ரஸத்³ம ॥ 1।55
(1।50)
ஸ பார்தி²வாந்த:புரஸந்நிகர்ஷம் குமாரஜந்மாக³தஹர்ஷவேக³ம் ।
விவேஶ தீ⁴ரோ ப³லஸம்ஜ்ஞயைவ தப:ப்ரகர்ஷாச்ச ஜராஶ்ரயாச்ச² ॥ 1।56 (1।51)
ததோ ந்ரு’பஸ்தம் முநிமாஸநஸ்த²ம் பாத்³யார்க்⁴யபூர்வம் ப்ரதிபூஜ்ய ஸம்யக் ।
நிமந்த்ரயாமாஸ யதோ²பசாரம் புரா வஸிஷ்ட²ம் ஸ இவாந்திதே³வ: ॥ 1।57 (1।52)
த⁴ந்யோऽஸ்ம்யநுக்³ராஹ்யமித³ம் குலம் மே யந்மாம் தி³த்³ரு’க்ஷுர்ப⁴க³வாநுபேத: ।
ஆஜ்ஞாப்யதாம் கிம் கரவாணி ஸௌம்ய ஶிஷ்யோऽஸ்மி விஶ்ரம்பி⁴துமர்ஹஸீதி ॥
1।58 (1।53)
ஏவம் ந்ரு’பேணோபநிமந்த்ரித:ஸந்ஸர்வேண பா⁴வேந முநிர்யதா²வத் ।
ஸவிஸ்மயோத்பு²ல்லவிஶாலத்³ரு’ஷ்டிர்க³ம்பீ⁴ரதீ⁴ராணி வசாம்ஸ்யுவாச ॥ 1।59
(1।54)
மஹாத்மநி த்வய்யுபபந்நமேதத் ப்ரியாதிதௌ² த்யாகி³நி த⁴ர்மகாமே ।
ஸத்த்வாந்வயஜ்ஞாநவயோऽநுரூபா ஸ்நிக்³தா⁴ யதே³வம் மயி தே மதி:ஸ்யாத்॥ 1।60
(1।55)
ஏதச்ச தத்³யேந ந்ரு’பர்ஷயஸ்தே த⁴ர்மேண ஸூக்ஷ்மாணி த⁴நாந்யபாஸ்ய ।
நித்யம் த்யஜந்தோ விதி⁴வத்³ப³பூ⁴வுஸ்தபோபி⁴ராட்⁴யா விப⁴வைர்த³ரித்³ரா: ॥ 1।61
(1।56)
ப்ரயோஜநம் யத்து மமோபயாநே தந்மே ஶ‍்ரு’ணு ப்ரீதிமுபேஹி ச த்வம் ।
தி³வ்யா மயா தி³வ்யபதே² ஶ்ருதா வாக்³போ³தா⁴ய ஜாதஸ்தநயஸ்தவேதி ॥ 1।62
(1।57)
ஶ்ருத்வா வசஸ்தச்ச² மநஶ்ச யுக்த்வா ஜ்ஞாத்வா நிமித்தைஶ்ச ததோऽஸ்ம்யுபேத: ।
தி³த்³ரு’க்ஷயா ஶாக்யகுலத்⁴வஜஸ்ய ஶக்ரத்⁴வஜஸ்யேவ ஸமுச்ச்ரிதஸ்ய ॥ 1।63
(1।58)
இத்யேததே³வம் வசநம் நிஶம்ய ப்ரஹர்ஷஸம்ப்⁴ராந்தக³திர்நரேந்த்³ர: ।
ஆதா³ய தா⁴த்ர்யங்கக³தம் குமாரம் ஸந்த³ர்ஶயாமாஸ தபோத⁴நாய ॥ 1।64 (1।59)

சக்ராங்கபாத³ம் ஸ ததா² மஹார்ஷிர்ஜாலாவநத்³தா⁴ங்கு³லிபாணிபாத³ம் ।
ஸோர்ணப்⁴ருவம் வாரணவஸ்திகோஶம் ஸவிஸ்மயம் ராஜஸுதம் த³த³ர்ஶ ॥ 1।65
(1।60)
தா⁴த்ர்யங்கஸம்விஷ்டமவேக்ஷ்ய சைநம் தே³வ்யங்கஸம்விஷ்டமிவாக்³நிஸூநும் ।
ப³பூ⁴வ பக்ஷ்மாந்தரிவாஞ்சிதாஶ்ருர்நிஶ்வஸ்ய சைவம் த்ரிதி³வோந்முகோ²ऽபூ⁴த் ॥
1।66 (1।61)
த்³ரு’ஷ்ட்வாஸிதம் த்வஶ்ருபரிப்லுதாக்ஷம் ஸ்நேஹாத்து புத்ரஸ்ய ந்ரு’பஶ்சகம்பே ।
ஸக³த்³க³த³ம் பா³ஷ்பகஷாயகண்ட:² பப்ரச்ச ச ப்ராஞ்ஜலிராநதாங்க:³॥ 1।67 (1।62)
ஸ்வல்பாந்தரம் யஸ்ய வபுர்முநே:ஸ்யாத்³ப³ஹ்வத்³பு⁴தம் யஸ்ய ச ஜந்ம தீ³ப்தம் ।
யஸ்யோத்தமம் பா⁴விநமாத்த² சார்த²ம் தம் ப்ரேக்ஷ்ய கஸ்மாத்தவ தீ⁴ர வாஷ்ப: ॥
1।68 (1।63)
அபி ஸ்தி²ராயுர்ப⁴க³வந் குமார: கச்சிந்ந ஶோகாய மம ப்ரஸூத: ।
லப்³த: ⁴ கத²ஞ்சித் ஸலிலாஞ்ஜலிர்மே ந க²ல்விமம் பாதுமுபைதி கால:॥ 1।69 (1।64)
அப்யக்ஷயம் மே யஶஸோ நிதா⁴நம் கச்சித்³த்⁴ருவோ மே குலஹஸ்தஸார: ।
அபி ப்ரயாஸ்யாமி ஸுக²ம் பரத்ர ஸுப்தேऽபி புத்ரேऽநிமிஷைகசக்ஷு: ॥ 1।70 (1।65)
கச்சிந்ந மே ஜாதமபு²ல்லமேவ குலப்ரபா³லம் பரிஶோஷபா⁴கி³ ।
க்ஷிப்ரம் விபோ⁴ ப்³ரூஹி ந மேऽஸ்தி ஶாந்தி: ஸ்நேஹம் ஸுதே வேத்ஸி ஹி
பா³ந்த⁴வாநாம் ॥ 1।71 (1।66)
இத்யாக³தாவேக³மநிஷ்டபு³த்³த்⁴யா பு³த்³த்⁴வா நரேந்த்³ரம் ஸ*முநிர்ப³பா⁴ஷே ।
மா பூ⁴ந்மதிஸ்தே ந்ரு’ப காசித³ந்யா நி:ஸம்ஶயம் தத்³யத³வோசமஸ்மி ॥ 1।72 (1।67)
நாஸ்யாந்யதா²த்வம் ப்ரதி விக்ரியா மே ஸ்வாம் வஞ்சநாம் து ப்ரதி விக்லவோऽஸ்மி
।
காலோ ஹி மே யாதுமயம் ச ஜாதோ ஜாதிக்ஷயஸ்யாஸுலப⁴ஸ்ய போ³த்³தா⁴ ॥ 1।73
(1।68)
விஹாய ராஜ்யம் விஷயேஷ்வநாஸ்த²ஸ்தீவ்ரை: ப்ரயத்நைரதி⁴க³ம்ய தத்த்வம் ।
ஜக³த்யயம் மோஹதமோ நிஹந்தும் ஜ்வலிஷ்யதி ஜ்ஞாநமயோ ஹி ஸூர்ய: ॥ 1।74
(1।69)
து:³கா²ர்ணவாத்³வ்யாதி⁴விகீர்ணபே²நாஜ்ஜராதரங்கா³ந்மரணோக்³ரவேகா³த் ।
உத்தாரயிஷ்யத்யயமுஹ்யமாநமார்த்தம் ஜக³ஜ்ஜ்ஞாநமஹாப்லவேந ॥ 1।75 (1।70)
ப்ரஜ்ஞாம்பு³வேகா³ம் ஸ்தி²ரஶீலவப்ராம் ஸமாதி⁴ஶீதாம் வ்ரதசக்ரவாகாம் ।
அஸ்யோத்தமாம் த⁴ர்மநதீ³ம் ப்ரவ்ரு’த்தாம் த்ரு’ஷ்ணார்தி³த: பாஸ்யதி ஜீவலோக: ॥
1।76 (1।71)

து:³கா²ர்தி³தேப்⁴யோ விஷயாவ்ரு’தேப்⁴ய:ஸம்ஸாரகாந்தாரபத²ஸ்தி²தேப்⁴ய: ।
ஆக்²யாஸ்யதி ஹ்யேஷ விமோக்ஷமார்க³ம் மார்க³ப்ரநஷ்டேப்⁴ய இவாத்⁴வகே³ப்⁴ய: ॥
1।77 (1।72)
வித³ஹ்யமாநாய ஜநாய லோகே ராகா³க்³நிநாயம் விஷயேந்த⁴நேந ।
ப்ரஹ்லாத³மாதா⁴ஸ்யதி த⁴ர்மவ்ரு’ஷ்ட்யா வ்ரு’ஷ்ட்யா மஹாமேக⁴ இவாதபாந்தே ॥
1।78 (1।73)
த்ரு’ஷ்ணார்க³லம் மோஹதம:கபாடம் த்³வாரம் ப்ரஜாநாமபயாநஹேதோ: ।
விபாடயிஷ்யத்யயமுத்தமேந ஸத்³த⁴ர்மதாடே³ந து³ராஸதே³ந ॥ 1।79 (1।74)
ஸ்வைர்மோஹபாஶை: பரிவேஷ்டிதஸ்ய து:³கா²பி⁴பூ⁴தஸ்ய நிராஶ்ரயஸ்ய ।
லோகஸ்ய ஸம்பு³த்⁴ய ச த⁴ர்மராஜ: கரிஷ்யதே ப³ந்த⁴நமோக்ஷமேஷ: ॥ 1।80 (1।75)
தந்மா க்ரு’தா:² ஶோகமிமம் ப்ரதி த்வம் தத்ஸௌம்ய ஶோச்யே ஹி மநுஷ்யலோகே ।
மோஹேந வா காமஸுகை²ர்மதா³த்³வா யோ நைஷ்டி²கம் ஶ்ரோஷ்யதி நாஸ்ய த⁴ர்மம்
॥ 1।81 (1।76)
ப்⁴ரஷ்டஸ்ய தஸ்மாச்ச கு³ணாத³தோ மே த்⁴யாநாநி லப்³த்⁴வாப்யக்ரு’தார்த²தைவ ।
த⁴ர்மஸ்ய தஸ்யாஶ்ரவணாத³ஹம் ஹி மந்யே விபத்திம் த்ரிதி³வேऽபி வாஸம் ॥ 1।82
(1।77)
இதி ஶ்ருதார்த:²ஸஸுஹ்ரு’த்ஸதா³ரஸ்த்யக்த்வா விஷாத³ம் முமுதே³ நரேந்த்³ர: ।
ஏவம்விதோ⁴ऽயம் தநயோ மமேதி மேநே ஸஹிஸ்வாமபி ஸாரமத்தாம் ॥ 1।83 (1।78)
ஆர்யேண மார்கே³ண து யாஸ்யதீதி சிந்தாவிதே⁴யம் ஹ்ரு’த³யம் சகார ।
ந க²ல்வஸௌ ந ப்ரியத⁴ர்மபக்ஷ:ஸந்தாநநாஶாத்து ப⁴யம் த³த³ர்ஶ ॥ 1।84 (1।79)
அத²முநிரஸிதோ நிவேத்³ய தத்த்வம் ஸுதநியதம் ஸுதவிக்லவாய ராஜ்ஞே ।
ஸப³ஹுமதமுதீ³க்ஷ்யமாணரூப: பவநபதே²ந யதா²க³தம் ஜகா³ம ॥ 1।85 (1।80)
க்ரு’தமதிரநுஜாஸுதம் ச த்³ரு’ஷ்ட்வா முநிவசநஶ்ரவணே பி தந்மதௌ ச ।
ப³ஹுவித⁴மநுகம்பயா ஸ ஸாது:⁴ ப்ரியஸுதவத்³விநியோஜயாஞ்சகார ॥ 1।86 (1।81)
நரபதிரபி புத்ரஜந்மதுஷ்டோ விஷயமதாநி விமுச்ய ப³ந்த⁴நாநி ।
குலஸத்³ரு’ஶமசீகரத்³யதா²வத்ப்ரியதநயம் தநயஸ்ய ஜாதகர்ம ॥ 1।87 (1।82)
த³ஶஸு பரிணதேஷ்வஹ:ஸு சைவம் ப்ரயதமநா: பரயா முதா³ பரீத: ।
அகுருத ஜபஹோமமங்க³ளாத்³யா: பரமதமா: ஸ ஸுதஸ்ய தே³வதேஜ்யா: ॥ 1।88
(1।83)
அபி ச ஶதஸஹஸ்ரபூர்ணஸங்க்²யா:ஸ்தி²ரப³லவத்தநயா:ஸஹேமஶ‍்ரு’ங்கீ:³ ।
அநுபக³தஜரா: பயஸ்விநீர்கா:³ ஸ்வயமத³தா³த்ஸுதவ்ரு’த்³த⁴யே த்³விஜேப்⁴ய: ॥
1।89 (1।84)

ப³ஹுவித⁴விஷயாஸ்ததோ யதாத்மா ஸ்வஹ்ரு’த³யதோஷகரீ: க்ரியா விதா⁴ய ।
கு³ணவதி தி³வஸே ஶிவே முஹூர்தே மதிமகரோந்முதி³த: புரப்ரவேஶே ॥ 1।90 (1।85)
த்³விரத³ரத³மயீமதோ² மஹார்ஹாம் ஸிதஸிதபுஷ்பப்⁴ரு’தாம் மணிப்ரதீ³பாம் ।
அப⁴ஜத ஶிவிகாம் ஶிவாய தே³வீ தநயவதீ ப்ரணிபத்ய தே³வதாப்⁴ய: ॥ 1।91 (1।86)
புரமத² புரத: ப்ரவேஶ்ய பத்நீம் ஸ்த²விரஜநாநுக³தாமபத்யநாதா²ம் ।
ந்ரு’பதிரபி ஜகா³ம பௌரஸங்கை⁴ர்தி³வமமரைர்மக⁴வாநிவார்ச்யமாந:॥ 1।92 (1।87)
ப⁴வநமத² விகா³ஹ்ய ஶாக்யராஜோ ப⁴வ இவ ஷண்முக²ஜந்மநா ப்ரதீத: ।
இத³மித³மிதி ஹர்ஷபூர்ணவக்த்ரோ ப³ஹுவித⁴புஷ்டியஶஸ்கரம் வ்யத⁴த்த ॥ 1।93
(1।88)
இதி நரபதிபுத்ரஜந்மவ்ரு’த்³த்⁴யா ஸஜநபத³ம் கபிலாஹ்வயம் புரம் தத் ।
த⁴நத³புரமிவாப்ஸரோऽவகீர்ணம் முதி³தமபூ⁴ந்நலகூவரப்ரஸூதௌ ॥ 1।94 (1।89)
இதி ஶ்ரீபு³த்³த⁴சரிதே மஹாகாவ்யே ப⁴க³வத்ப்ரஸூதிர்நாம ப்ரத²ம:ஸர்க:³ ॥ 1 ॥

Book II [ஆந்த:புரவிஹாரோ]
ஆ ஜந்மநோ ஜந்மஜராந்தகஸ்ய தஸ்யாத்மஜஸ்யாத்மஜித:ஸ ராஜா ।
அஹந்யஹந்யர்த²க³ஜாஶ்வமித்ரைர்வ்ரு’த்³தி⁴ம் யயௌ ஸிந்த⁴ரிவாம்பு³வேகை:³ ॥
2।1
த⁴நஸ்ய ரத்நஸ்ய ச தஸ்ய தஸ்ய க்ரு’தாக்ரு’தஸ்யைவ ச காஞ்சநஸ்ய ।
ததா³ஹி நைகாத்மநிதீ⁴நவாபி மநோரத²ஸ்யாப்யதிபா⁴ரபூ⁴தாந் ॥ 2।2
யே பத்³மகல்பைரபி ச த்³விபேந்த்³ரைர்ந மண்ட³லம் ஶக்யமிஹாபி⁴நேதும் ।
மதோ³த்கடா ஹைமவதா க³ஜாஸ்தே விநாபி யத்நாது³பதஸ்து²ரேநம் ॥ 2।3
நாநாங்கசிஹ்நைர்நவஹேமபா⁴ண்டை³ரபூ⁴ஷிதைர்லம்ப³ஸடைஸ்ததா²ந்யை: ।
ஸஞ்சுக்ஷுபே⁴ சாஸ்ய புரம் துரங்கை³ர்ப³லேந மைத்ர்யா ச த⁴நேந சாப்தை: ॥ 2।4
புஷ்டாஶ்ச துஷ்டாஶ்ச ததா³ஸ்ய ராஜ்யே ஸாத்⁴வ்யோऽரஜஸ்கா கு³ணவத்பயஸ்கா: ।
உத³க்³ரவத்ஸை:ஸஹிதா ப³பூ⁴வுர்ப³ஹ்வ்யோ ப³ஹுக்ஷீரது³ஹஶ்ச கா³வ: ॥ 2।5
மத்⁴யஸ்த²தாம் தஸ்ய ரிபுர்ஜகா³ம மத்⁴யஸ்வபா⁴வ: ப்ரயயௌ ஸுஹ்ரு’த்த்வம் ।
விஶேஷதோ தா³ர்ட்⁴யமியாய மித்ரம் த்³வாவஸ்ய பக்ஷாவபரஸ்து நாஶம் ॥ 2।6
ததா²ஸ்ய மந்தா³நிலமேக⁴ஶப்³த:³ ஸௌதா³மிநீகுண்ட³லமண்டி³தாங்க:³ ।
விநாஶ்மவர்ஷாஶநிபாததோ³ஷை: காலே ச தே³ஶே ப்ரவவர்ஷ தே³வ: ॥ 2।7
ருரோஹ ஸம்யக் ப²லவத்³யதா²ர்து ததா³க்ரு’தேநாபி க்ரு’ஷிஶ்ரமேண ।
தா ஏவ சைவௌஷத⁴யோ ரஸேந ஸாரேண சைவாப்⁴யதி⁴கா ப³பூ⁴வு: ॥ 2।8
ஶரீரஸந்தே³ஹகரேऽபி காலே ஸங்க்³ராமஸம்மர்த³இவ ப்ரவ்ரு’த்தே ।

ஸ்வஸ்தா:²ஸுக²ம் சைவ நிராமயம் ச ப்ரஜஜ்ஞிரே க³ர்ப⁴த⁴ராஶ்ச நார்ய: ॥ 2।9
யச்ச ப்ரதிப்⁴வோ விப⁴வேऽபி ஶக்யே ந ப்ரார்த²யந்தி ஸ்ம நரா: பரேப்⁴ய: ।
அப்⁴யர்தி²த:ஸூக்ஷ்மத⁴நோऽபி சாயம் ததா³ ந கஶ்சித்³விமுகோ² ப³பூ⁴வ ॥ 2।10
நாஶே வதோ⁴ ப³ந்து⁴ஷு நாப்யதா³தா நைவாவ்ரதோ நாந்ரு’திகோ ந ஹிம்ஸ்ர: ।
ஆஸீத்ததா³ கஶ்சந தஸ்ய ராஜ்யே ராஜ்ஞோ யயாதேரிவ நாஹுஷஸ்ய ॥ 2।11
உத்³யாநதே³வாயதநாஶ்ரமாணாம் கூபப்ரபாபுஷ்கரிணீவநாநாம் ।
சக்ரு: க்ரியாஸ்தத்ர ச த⁴ர்மகாமா: ப்ரத்யக்ஷத:ஸ்வர்க³மிவோபலப்⁴ய ॥ 2।12
முக்தஶ்ச து³ர்பி⁴க்ஷப⁴யாமயேப்⁴யோ ஹ்ரு’ஷ்டோ ஜந:ஸ்வர்க³மிவாபி⁴ரேமே ।
பத்நீம் பதிர்வா மஹிஷீ பதிம் வா பரஸ்பரம் ந வ்யபி⁴சேரதுஶ்ச ॥ 2।13
கஶ்சித்ஸிஷேவே ரதயே ந காமம் காமார்த²மர்த²ம் ந ஜுகோ³ப கஶ்சித் ।
கஶ்சித்³த⁴நார்த²ம் ந சசார த⁴ர்மம் த⁴ர்மாய கஶ்சிந்ந சகார ஹிம்ஸாம் ॥ 2।14
ஸ்தேயாதி³பி⁴ஶ்சாப்யபி⁴தஶ்ச நஷ்டம் ஸ்வஸ்த²ம் ஸ்வசக்ரம் பரசக்ரமுக்தம் ।
க்ஷேமம் ஸுபி⁴க்ஷம் ச ப³பூ⁴வ தஸ்ய புராண்யரண்யாநி யதை²வ ராஷ்ட்ரே ॥ 2।15
ததா³ஹி தஜ்ஜந்மநி தஸ்ய ராஜ்ஞோ மநோரிவாதி³த்யஸுதஸ்ய ராஜ்யே ।
சசார ஹர்ஷ: ப்ரணநாஶ பாப்மா ஜஜ்வால த⁴ர்ம: கலுஷ: ஶஶாம ॥ 2।16
ஏவம்விதா⁴ ராஜஸுதஸ்ய தஸ்ய ஸர்வார்த²ஸித்³தி⁴ஶ்ச யதோ ப³பூ⁴வ ।
ததோ ந்ரு’பஸ்தஸ்ய ஸுதஸ்ய நாம ஸர்வார்த²ஸித்³தோ⁴ऽயமிதி ப்ரசக்ரே ॥ 2।17
தே³வீ து மாயா விபு³த⁴ர்ஷிகல்பம் த்³ரு’ஷ்ட்வா விஶாலம் தநயப்ரபா⁴வம் ।
ஜாதம் ப்ரஹர்ஷம் ந ஶஶாக ஸோடு⁴ம் ததோऽவிநாஶாய தி³வம் ஜகா³ம ॥ 2।18
தத:குமாரம் ஸுரக³ர்ப⁴கல்பம் ஸ்நேஹேந பா⁴வேந ச நிர்விஶேஷம் ।
மாத்ரு’ஷ்வஸா மாத்ரு’ஸமப்ரபா⁴வா ஸம்வர்த⁴யாமாத்மஜவத்³ப³பூ⁴வ ॥ 2।19
தத:ஸ பா³லார்க இவோத³யஸ்த:²ஸமீரிதோ வஹ்நிரிவாநிலேந ।
க்ரமேண ஸம்யக்³வவ்ரு’தே⁴ குமாரஸ்தாராதி⁴ப: பக்ஷ இவாதமஸ்கே ॥ 2।20
ததோ மஹார்ஹாணி ச சந்த³நாநி ரத்நாவளீஶ்சௌஷதி⁴பி: ⁴ ஸக³ர்பா: ⁴ ।
ம்ரு’க³ப்ரயுக்தாந்ரத²காம்ஶ்ச ஹைமாநாசக்ரிரேऽஸ்மை ஸுஹ்ரு’தா³லயேப்⁴ய: ॥
2।21
வயோऽநுரூபாணி ச பூ⁴ஷணாநி ஹிரண்மயா ஹஸ்திம்ரு’கா³ஶ்வகாஶ்ச ।
ரதா²ஶ்ச கா³வோ வஸநப்ரயுக்தா க³ந்த்ரீஶ்ச சாமீகரரூப்யசித்ரா: ॥ 2।22
ஏவம் ஸ தைஸ்தைர்விஷயோபசாரைர்வயோऽநுரூபைருபசர்யமாண: ।
பா³லோऽப்யபா³லப்ரதிமோ ப³பூ⁴வ த்⁴ரு’த்யா ச ஶௌசேந தி⁴யா ஶ்ரியா ச ॥ 2।23
வயஶ்ச கௌமாரமதீத்ய மத்⁴யம் ஸம்ப்ராப்ய பா³ல:ஸஹி ராஜஸூநு: ।
அல்பைரஹோபி⁴ர்ப³ஹுவர்ஷக³ம்யா ஜக்³ராஹ வித்³யா:ஸ்வகுலாநுரூபா: ॥ 2।24

நை:ஶ்ரேயஸம் தஸ்ய து ப⁴வ்யமர்த²ம் ஶ்ருத்வா புரஸ்தாத³ஸிதாந்மஹார்ஷே: ।
காமேஷு ஸங்க³ம் ஜநயாம்ப³பூ⁴வ வ்ரு’த்³தி⁴ர்ப⁴வச்சாக்யகுலஸ்ய ராஜ்ஞ: ॥ 2।25
குலாத்ததோऽஸ்மை ஸ்தி²ரஶீலயுக்தாத்ஸாத்⁴வீம் வபுர்ஹ்ரீவிநயோபபந்நாம் ।
யஶோத⁴ராம் நாம யஶோவிஶாலாம் துல்யாபி⁴தா⁴நம் ஶ்ரியமாஜுஹாவ ॥ 2।26
அதா²பரம் பூ⁴மிபதே: ப்ரியோऽயம் ஸநத்குமாரப்ரதிம:குமார: ।
ஸார்த⁴ம் தயா ஶாக்யநரேந்த்³ரவத்⁴வா ஶச்யா ஸஹஸ்ராக்ஷ இவாபி⁴ரேமே ॥ 2।27
கிஞ்சிந்மந:க்ஷோப⁴கரம் ப்ரதீபம் கத²ஞ்ச பஶ்யேதி³தி ஸோऽநுசிந்த்ய ।
வாஸம் ந்ரு’போ ஹ்யாதி³ஶதி ஸ்ம தஸ்மை ஹர்ம்யோத³ரேஷ்வேவ ந பூ⁴ப்ரசாரம் ॥
2।28
தத: ஶரத்தோயத³பாண்ட³ரேஷு பூ⁴மௌ விமாநேஷ்விவ ரஞ்ஜிதேஷு ।
ஹர்ம்யேஷு ஸர்வர்துஸுகா²ஶ்ரயேஷு ஸ்த்ரீணாமுதா³ரைர்விஜஹார தூர்யை: ॥
2।29
கலைர்ஹி சாமீகரப³த்³த⁴கக்ஷைர்நாரீகராக்³ராபி⁴ஹதைர்ம்ரு’த³ங்கை:³ ।
வராப்ஸரோந்ரு’த்யஸமைஶ்ச ந்ரு’த்யை:கைலாஸவத்தத்³ப⁴வநம் ரராஜ ॥ 2।30
வாக்³பி: ⁴ கலாபி⁴ர்லலிதைஶ்ச ஹாரைர்மதை:³ஸகே²லைர்மது⁴ரைஶ்ச ஹாஸை: ।
தம் தத்ர நார்யோ ரமயாம்ப³பூ⁴வுர்ப்⁴ரூவஞ்சிதைரர்த⁴நிரீக்ஷிதைஶ்ச ॥ 2।31
ததஶ்ச காமாஶ்ரயபண்டி³தாபி:⁴ ஸ்த்ரீபி⁴ர்க்³ரு’ஹீதோ ரதிகர்கஶாபி:⁴ ।
விமாநப்ரு’ஷ்டா²ந்ந மஹீம் ஜகா³ம விமாநப்ரு’ஷ்தா²தி³வ புண்யகர்மா ॥ 2।32
ந்ரு’பஸ்து தஸ்யைவ விவ்ரு’த்³தி⁴ஹேதோஸ்தத்³பா⁴விநார்தே²ந ச சோத்³யமாந: ।
ஶமேऽபி⁴ரேமே விரராம பாபாத்³பே⁴ஜே த³மம் ஸம்விப³பா⁴ஜ ஸாதூ⁴ந் ॥ 2।33
நாதீ⁴ரவத் காமஸுகே²ஸஸஞ்ஜே ந ஸம்ரரஞ்ஜே விஷமம் ஜநந்யாம் ।
த்⁴ரு’த்யேந்த்³ரியாஶ்வாம்ஶ்சபலாந் விஜிக்³யே ப³ந்தூ⁴ம்ஶ்ச பௌராம்ஶ்ச
கு³ணைர்ஜிகா³ய ॥ 2।34
நாத்⁴யைஷ்ட து:³கா²ய பரஸ்ய வித்³யாம் ஜ்ஞாநம் ஶிவம் யத்து தத³த்⁴யகீ³ஷ்ட ।
ஸ்வாப்⁴ய: ப்ரஜாப்⁴யோ ஹி யதா² ததை²வ ஸர்வப்ரஜாப்⁴ய: ஶிவமாஶஶம்ஸே ॥ 2।35
தம் பா⁴ஸுரம் சாங்கி³ரஸாதி⁴தே³வம் யதா²வதா³நர்ச ததா³யுஷே ஸ: ।
ஜுஹாவ ஹவ்யாந்யக்ரு’ஶே க்ரு’ஶாநௌ த³தௌ³ த்³விஜேப்⁴ய: க்ரு’ஶநம் ச கா³ஶ்ச
॥ 2।36
ஸஸ்நௌ ஶரீரம் பவிதும் மநஶ்ச தீர்தா²ம்பு³பி⁴ஶ்சைவ கு³ணாம்பு³பி⁴ஶ்ச ।
வேதோ³பதி³ஷ்டம் ஸமமாத்மஜம் ச ஸோமம் பபௌ ஶாந்திஸுக²ம் ச ஹார்த³ம் ॥
2।37
ஸாந்த்வம் ப³பா⁴ஷே ந ச நார்த²வத்³யஜ்ஜஜல்ப தத்த்வம் ந ச விப்ரியம் யத் ।

ஸாந்த்வம் ஹ்யதத்வம் பருஷம் ச தத்த்வம் ஹ்ரியாஶகந்நாத்மந ஏவ வக்தும் ॥ 2।38
இஷ்டேஷ்வநிஷ்டேஷு ச கார்யவத்ஸு ந ராக³தோ³ஷாஶ்ரயதாம் ப்ரபேதே³ ।
ஶிவம் ஸிஷேவேऽவ்யவஹாரலப்³த⁴ம் யஜ்ஞம் ஹி மேநே ந ததா² யதா²வத் ॥ 2।39
ஆஶாவதே சாபி⁴க³தாய ஸத்³யோ தே³யாம்பு³பி⁴ஸ்தர்ஷமசேச்சி²தி³ஷ்ட ।
யுத்³தா⁴த்³ரு’தே வ்ரு’த்தபரஶ்வதே⁴ந த்³வித³ர்பமுத்³வ்ரு’த்தமபே³பி⁴தி³ஷ்ட ॥ 2।40
ஏகம் விநிந்யே ஸ ஜுகோ³ப ஸப்த ஸப்தைவ தத்யாஜ ரரக்ஷ பஞ்ச ।
ப்ராப த்ரிவர்க³ம் பு³பு³தே⁴ த்ரிவர்க³ம் ஜஜ்ஞே த்³விவர்க³ம் ப்ரஜஹௌ த்³விவர்க³ம் ॥
2।41
க்ரு’தாக³ஸோऽபி ப்ரதிபாத்³ய வத்⁴யாந்நாஜீக⁴நந்நாபி ருஷா த³த³ர்ஶ ।
ப³ப³ந்த⁴ ஸாந்த்வேந ப²லேந சைதாம்ஸ்த்யாகோ³ऽபி தேஷாம் ஹ்யநபாயத்³ரு’ஷ்ட:
॥ 2।42
ஆர்ஷாண்யசாரீத்பரமவ்ரதாநி வைராண்யஹாஸீச்சி²ரஸம்ப்⁴ரு’தாநி ।
யஶாம்ஸி சாபத்³கு³ணக³ந்த⁴வந்தி ரஜாம்ஸ்யஹாஸீந்மலிநீகராணி ॥ 2।43
ந சாஜிஹீர்ஷீத்³ப³லிமப்ரவ்ரு’த்தம் ந சாசிகீர்ஷீத்பரவஸ்த்வபி⁴த்⁴யாம் ।
ந சாவிவக்ஷீத்³த்³விஷதாமத⁴ர்மம் ந சாதி³த⁴க்ஷீத்³த்⁴ரு’த³யேந மந்யும் ॥ 2।44
தஸ்மிம்ஸ்ததா² பூ⁴மிபதௌ ப்ரவ்ரு’த்தே ப்⁴ரு’த்யாஶ்ச பௌராஶ்ச ததை²வ சேரு: ।
ஶமாத்மகே சேதஸி விப்ரஸந்நே ப்ரயுக்தயோக³ஸ்ய யதே²ந்த்³ரியாணி ॥ 2।45
காலே ததஶ்சாருபயோத⁴ராயாம் யஶோத⁴ராயாம் ஸுயஶோத⁴ராயாம் ।
ஶௌத்³தோ⁴த³நேராஹுஸபத்நவக்த்ரோ ஜஜ்ஞேஸுதோ ராஹுல ஏவ நாம்நா॥ 2।46
அதே²ஷ்டபுத்ர: பரமப்ரதீத:குலஸ்ய வ்ரு’த்³தி⁴ம் ப்ரதி பூ⁴மிபால: ।
யதை²வ புத்ரப்ரஸவே நநந்த³ ததை²வ பௌத்ரப்ரஸவே நநந்த³ ॥ 2।47
பௌத்ரஸ்ய மே புத்ரக³தோ மமைவ ஸ்நேஹ: கத²ம் ஸ்யாதி³தி ஜாதஹர்ஷ: ।
காலே ஸ தம் தம் விதி⁴மாலலம்பே³ புத்ரப்ரிய:ஸ்வர்க³மிவாருருக்ஷந் ॥ 2।48
ஸ்தி²த்வா பதி² ப்ராத²மகல்பிகாநாம் ராஜர்ஷபா⁴ணாம் யஶஸாந்விதாநாம் ।
ஶுக்லாந்யமுக்த்வாபி தபாம்ஸ்யதப்த யஜ்ஞே ச ஹிம்ஸாரஹிதைரயஷ்ட ॥ 2।49
அஜாஜ்வலிஷ்டாத²ஸ புண்யகர்மா ந்ரு’பஶ்ரியா சைவ தப:ஶ்ரியா ச ।
குலேந வ்ரு’த்தேந தி⁴யா ச தீ³ப்தஸ்தேஜ:ஸஹஸ்ராம்ஶுரிவோத்ஸிஸ்ரு’க்ஷு:॥ 2।50
ஸ்வாயம்பு⁴வம் சார்சிகமர்சயித்வா ஜஜாப புத்ரஸ்தி²தயே ஸ்தி²தஶ்ரீ: ।
சகார கர்மாணி ச து³ஷ்கராணி ப்ரஜா:ஸிஸ்ரு’க்ஷு: க இவாதி³காலே ॥ 2।51
தத்ஜ்யாஜ ஶஸ்த்ரம் விமமர்ஶ ஶாஸ்த்ரம் ஶமம் ஸிஷேவே நியமம் விஷேஹே ।
வஶீவ கஞ்சித்³விஷயம் ந பே⁴ஜே பிதேவ ஸர்வாந்விஷயாந் த³த³ர்ஶ ॥ 2।52
ப³பா⁴ர ராஜ்யம் ஸ ஹி புத்ரஹேதோ: புத்ரம் குலார்த²ம் யஶஸே குலம் து ।

ஸ்வர்கா³ய ஶப்³த³ம் தி³வமாத்மஹேதோர்த⁴ர்மார்த²மாத்மஸ்தி²திமாசகாங்க்ஷ ॥
2।53
ஏவம் ஸ த⁴ர்மம் விவித⁴ம் சகார ஸத்³பி⁴ர்நிபாதம் ஶ்ருதிதஶ்ச ஸித்³த⁴ம் ।
த்³ரு’ஷ்ட்வா கத²ம் புத்ரமுக²ம் ஸுதோ மே வநம் ந யாயாதி³தி நாத²மாந: ॥ 2।54
ரிரக்ஷிஷந்த: ஶ்ரியமாத்மஸம்ஸ்தா² ரக்ஷந்தி புத்ராந் பு⁴வி பூ⁴மிபாலா: ।
புத்ரம் நரேந்த்³ர:ஸ து த⁴ர்மகாமோ ரரக்ஷ த⁴ர்மாத்³விஷயேஷ்வமுஞ்சத் ॥ 2।55
வநமநுபமஸத்த்வா போ³தி⁴ஸத்த்வாஸ்து ஸர்வே
விஷயஸுக²ரஸஜ்ஞா ஜக்³முருத்பந்நபுத்ரா: ।
அத உபசிதகர்மா ரூட⁴மூலேऽபி ஹேதௌ
ஸ ரதிமுபஸிஷேவே போ³தி⁴மாபந்நயாவத் ॥ 2।56
இதி ஶ்ரீபு³த்³த⁴சரிதே மஹாகாவ்யேऽந்த:புரவிஹாரோ நாம த்³விதீய:ஸர்க:³ ॥ 2 ॥

Book III [ஸம்வேகோ³த்பத்தி:]
தத: கதா³சிந்ம்ரு’து³ஶாத்³வலாநி பும்ஸ்கோகிலோந்நாதி³தபாத³பாநி ।
ஶுஶ்ராவ பத்³மாகரமண்டி³தாநி ஶீதே நிப³த்³தா⁴நி ஸ காநநாநி ॥ 3।1
ஶ்ருத்வா தத:ஸ்த்ரீஜநவல்லபா⁴நாம் மநோஜ்ஞபா⁴வம் புரகாநநாநாம் ।
ப³ஹி:ப்ரயாணாய சகார பு³த்³தி⁴மந்தர்க்³ரு’ஹே நாக³இவாவருத்³த: ⁴ ॥ 3।2
ததோ ந்ரு’பஸ்தஸ்ய நிஶம்ய பா⁴வம் புத்ராபி⁴தா⁴நஸ்ய மநோரத²ஸ்ய ।
ஸ்நேஹஸ்ய லக்ஷ்ம்யா வயஸஶ்ச யோக்³யாம்-ஆஜ்ஞாபயாமாஸ விஹாரயாத்ராம் ॥
3।3
நிவர்தயாமாஸ ச ராஜமார்கே³ஸம்பாதமார்தஸ்ய ப்ரு’த²க்³ஜநஸ்ய ।
மா பூ⁴த்குமார:ஸுகுமாரசித்த:ஸம்விக்³நசேதா இவ மந்யமாந: ॥ 3।4
ப்ரத்யங்க³ஹீநாந் விகலேந்த்³ரியாம்ஶ்ச ஜீர்ணாதுராதீ³ந் க்ரு’பணாம்ஶ்ச பி⁴க்ஷூந் ।
தத:ஸமுத்ஸார்ய பரேண ஸாம்நா ஶோபா⁴ம் பரா ராஜபத²ஸ்ய சக்ரு: ॥ 3।5
தத: க்ரு’தே ஶ்ரீமதி ராஜமார்கே³ஶ்ரீமாந் விநீதாநுசர:குமார: ।
ப்ராஸாத³ப்ரு’ஷ்டா²த³வதீர்ய காலே க்ரு’தாப்⁴யநுஜ்ஞோ ந்ரு’பமப்⁴யக³ச்சத் ॥ 3।6
அதோ² நரேந்த்³ர:ஸுதமாக³தாஶ்ரு: ஶிரஸ்யுபாக்⁴ராய சிரம் நிரீக்ஷ்ய ।
க³ச்சேதி சாஜ்ஞாபயதி ஸ்ம வாசா ஸ்நேஹாந்ந சைநம் மநஸா முமோச ॥ 3।7
தத:ஸ ஜாம்பூ³நத³பா⁴ண்ட³ப்⁴ரு’த்³பி⁴ர்யுக்தம் சதுர்பி⁴ர்நிப்⁴ரு’தைஸ்துரங்கை:³ ।
அக்லீவவித்⁴யுச்சுசிரஶ்மிதா⁴ராம் ஹிரண்மயம் ஸ்யந்த³நமாருரோஹ ॥ 3।8
தத: ப்ரகீர்ணோஜ்ஜ்வலபுஷ்பஜாலம் விஷக்தமால்யம் ப்ரசலத்பதாகம் ।
மார்க³ம் ப்ரபேதே³ஸத்³ரு’ஶாநுயாத்ரஶ்சந்த்³ர:ஸநக்ஷத்ர இவாந்தரீக்ஷம் ॥ 3।9

கௌதூஹலாத்ஸ்பீ²ததரைஶ்ச நேத்ரைர்நீலோத்பலாபை⁴ரிவ கீர்யமாண: ।
ஶநை: ஶநை ராஜபத²ம் ஜகா³ஹே பௌரை:ஸமந்தாத³பி⁴வீக்ஷ்யமாண: ॥ 3।10
தம் துஷ்டுவு: ஸௌம்யகு³ணேந கேசித்³வவந்தி³ரே தீ³ப்ததயா ததா²ந்யே ।
ஸௌமுக்²யதஸ்து ஶ்ரியமஸ்ய கேசித்³வைபுல்யமாஶம்ஸிஷுராயுஷஶ்ச ॥ 3।11
நி:ஸ்ரு’த்ய குப்³ஜாஶ்ச மஹாகுலேப்⁴யோ வ்யூஹாஶ்ச கைராதகவாமநாநாம் ।
நார்ய: க்ரு’ஶேப்⁴யஶ்ச நிவேஶநேப்⁴யோ தே³வாநுயாநத்⁴வஜவத் ப்ரணேமு: ॥ 3।12
தத:குமார: க²லு க³ச்சதீதி ஶ்ருத்வா ஸ்த்ரிய: ப்ரேஷ்யஜநாத்ப்ரவ்ரு’த்திம் ।
தி³த்³ரு’க்ஷயா ஹர்ம்யதலாநி ஜக்³முர்ஜநேந மாந்யேந க்ரு’தாப்⁴யநுஜ்ஞா: ॥ 3।13
தா:ஸ்ரஸ்தகாஞ்சீகு³ணவிக்⁴நிதாஶ்ச ஸுப்தப்ரபு³த்³தா⁴குலலோசநாஶ்ச ।
வ்ரு’த்தாந்தவிந்யஸ்தவிபூ⁴ஷணாஶ்ச கௌதூஹலேநாபி ப்⁴ரு’தா: பரீயு: ॥ 3।14
ப்ராஸாத³ஸோபாநதலப்ரணாதை:³ காஞ்சீரவைர்நூபுரநிஸ்வநைஶ்ச ।
விப்⁴ராமயந்த்யோ க்³ரு’ஹபக்ஷிஸங்கா⁴நந்யோந்யவேகா³ம்ஶ்ச ஸமாக்ஷிபந்த்ய: ॥
3।15
காஸாஞ்சிதா³ஸாம் து வராங்க³நாநாம் ஜாதத்வராணாமபி ஸோத்ஸுகாநாம் ।
க³திம் கு³ருத்வாஜ்ஜக்³ரு’ஹுர்விஶாலா: ஶ்ரோணீரதா:² பீநபயோத⁴ராஶ்ச ॥ 3।16
ஶீக்⁴ரம் ஸமர்தா²பி து க³ந்துமந்யா க³திம் நிஜக்³ராஹ யயௌ ந தூர்ணம் ।
ஹ்ரியா ப்ரக³ல்பா⁴நி நிகூ³ஹமாநா ரஹ: ப்ரயுக்தாநி விபூ⁴ஷணாநி ॥ 3।17
பரஸ்பரோத்பீட³நபிண்டி³தாநாம் ஸம்மர்த³ஸம்ஶோபி⁴தகுண்ட³லாநாம் ।
தாஸாம் ததா³ஸஸ்வநபூ⁴ஷணாநாம் வாதாயநேஷ்வப்ரஶமோ ப³பூ⁴வ ॥ 3।18
வாதாயநேப்⁴யஸ்து விநி:ஸ்ரு’தாநி பரஸ்பரோபாஸிதகுண்ட³லாநி ।
ஸ்த்ரீணாம் விரேஜுர்முக²பங்கஜாநி ஸக்தாநி ஹர்ம்யேஷ்விவ பங்கஜாநி ॥ 3।19
ததோ விமாநைர்யுவதீகலாபை: கௌதூஹலோத்³கா⁴டிதவாதயாநை: ।
ஶ்ரீமத்ஸமந்தாந்நக³ரம் ப³பா⁴ஸே வியத்³விமாநைரிவ ஸாப்ஸரோபி: ⁴ ॥ 3।20
வாதாயநாநாமவிஶாலபா⁴வாத³ந்யோந்யக³ண்டா³ர்பிதகுண்ட³லாநி ।
முகா²நி ரேஜு: ப்ரமதோ³த்தமாநாம் ப³த்³தா: ⁴ கலாப இவ பங்கஜாநாம் ॥ 3।21
தஸ்மிந் குமாரம் பதி² வீக்ஷமாணா:ஸ்த்ரியோ ப³பு⁴ர்கா³மிவ க³ந்துகாமா: ।
ஊர்த்⁴வோந்முகா²ஶ்சைநமுதீ³க்ஷமாணா நரா ப³பு⁴ர்த்³யாமிவ க³ந்துகாமா: ॥ 3।22
த்³ரு’ஷ்ட்வா ச தம் ராஜஸுதம் ஸ்த்ரியஸ்தா ஜாஜ்வல்யமாநம் வபுஷா ஶ்ரியா ச ।
த⁴ந்யாஸ்ய பா⁴ர்யேதி ஶநைரவோசஞ்ஶுத்³தை⁴ர்மநோபி: ⁴ க²லு நாந்யபா⁴வாத் ॥ 3।23
அயம் கில வ்யாயதபீநபா³ஹூ ரூபேண ஸாக்ஷாதி³வ புஷ்பகேது: ।
த்யக்த்வா ஶ்ரியம் த⁴ர்மமுபேஷ்யதீதி தஸ்மிந் ஹிதா கௌ³ரவமேவ சக்ரு: ॥ 3।24
கீர்ணம் ததா² ராஜபத²ம் குமார: பௌரைர்விநீதை: ஶுசிதீ⁴ரவேஷை: ।

தத்பூர்வமாலோக்ய ஜஹர்ஷ கிஞ்சிந்மேநே புநர்பா⁴வமிவாத்மநஶ்ச ॥ 3।25
புரம் து தத்ஸ்வர்க³மிவ ப்ரஹ்ரு’ஷ்டம் ஶுத்³தா⁴தி⁴வாஸா:ஸமவேக்ஷ்ய தே³வா: ।
ஜீர்ணம் நரம் நிர்மமிரே ப்ரயாதும் ஸஞ்சோத³நார்த²ம் க்ஷிதிபாத்மஜஸ்ய ॥ 3।26
தத:குமாரோ ஜரயாபி⁴பூ⁴தம் த்³ரு’ஷ்ட்வா நரேப்⁴ய: ப்ரு’த²கா³க்ரு’திம் தம் ।
உவாச ஸங்க்³ராஹகமாக³தாஸ்த²ஸ்தத்ரைவ நிஷ்கம்பநிவிஷ்டத்³ரு’ஷ்டி: ॥ 3।27
க ஏஷ போ: ⁴ ஸூத நரோऽப்⁴யுபேத: கேஶை:ஸிதைர்யஷ்டிவிஷக்தஹஸ்த: ।
ப்⁴ரூஸம்வ்ரு’தாக்ஷ: ஶிதி²லாநதாங்க:³ கிம் விக்ரியைஷா ப்ரக்ரு’திர்யத்³ரு’ச்சா ॥
3।28
இத்யேவமுக்த:ஸ ரத²ப்ரணேதா நிவேத³யாமாஸ ந்ரு’பாத்மஜாய ।
ஸம்ரக்ஷ்யமப்யர்த²மதோ³ஷத³ர்ஶீ தைரேவ தே³வை: க்ரு’தபு³த்³தி⁴மோஹ: ॥ 3।29
ரூபஸ்ய ஹர்த்ரீ வ்யஸநம் ப³லஸ்ய ஶோகஸ்ய யோநிர்நித⁴நம் ரதீநாம் ।
நாஶ:ஸ்ம்ரு’தீநாம் ரிபுரிந்த்³ரியாணாமேஷா ஜரா நாம யயைஷ ப⁴க்³ந: ॥ 3।30
பீதம் ஹ்யநேநாபி பய: ஶிஶுத்வே காலேந பூ⁴ய: பரிம்ரு’ஷ்டமுர்வ்யாம் ।
க்ரமேண பூ⁴த்வா ச யுவா வபுஷ்மாந் க்ரமேண தேநைவ ஜராமுபேத: ॥ 3।31
இத்யேவமுக்தே சலித:ஸ கிஞ்சித்³ராஜாத்மஜ:ஸூதமித³ம் ப³பா⁴ஷே ।
கிமேஷ தோ³ஷோ ப⁴விதா மமாபீத்யஸ்மை தத:ஸாரதி²ரப்⁴யுவாச ॥ 3।32
ஆயுஷ்மதோऽப்யேஷ வய:ப்ரகர்ஷாந்நி:ஸம்ஶயம் காலவஶேந பா⁴வீ ।
ஏவம் ஜராம் ரூபவிநாஶயித்ரீம் ஜாநாதி சைவேச்ச²தி சைஷ லோக: ॥ 3।33
தத:ஸ பூர்வாஶயஶுத்³த⁴பு³த்³தி⁴ர்விஸ்தீர்ணகல்பாசிதபுண்யகர்மா ।
ஶ்ருத்வா ஜராம் ஸம்விவிஜே மஹாத்மா மஹாஶநேர்கோ⁴ஷமிவாந்திகே கௌ:³ ॥
3।34
நி:ஶ்வஸ்ய தீ³ர்க⁴ம் ஸ ஶிர: ப்ரகம்ப்ய தஸ்மிம்ஶ்ச ஜீர்ணே விநிவேஶ்ய சக்ஷு: ।
தாம் சைவ த்³ரு’ஷ்ட்வா ஜநதாம் ஸஹர்ஷாம் வாக்யம் ஸஸம்விக்³நமித³ம் ஜகா³த³
॥ 3।35
ஏவம் ஜரா ஹந்தி ச நிர்விஶேஷம் ஸ்ம்ரு’திம் ச ரூபம் ச பராக்ரமம் ச ।
ந சைவ ஸம்வேக³முபைதி லோக: ப்ரத்யக்ஷதோऽபீத்³ரு’ஶமீக்ஷமாண: ॥ 3।36
ஏவம் க³தே ஸூத நிவர்தயாஶ்வாந் ஶீக்⁴ரம் க்³ரு’ஹாண்யேவ ப⁴வாந்ப்ரயாது ।
உத்³யாநபூ⁴மௌ ஹி குதோ ரதிர்மே ஜராப⁴வே சேதஸி வர்தமாநே ॥ 3।37
அதா²ஜ்ஞயா ப⁴ர்த்ரு’ஸுதஸ்ய தஸ்ய நிவர்தயாமாஸ ரத²ம் நியந்தா ।
தத:குமாரோ ப⁴வநம் ததே³வ சிந்தாவஶ: ஶூந்யமிவ ப்ரபேதே³ ॥ 3।38
யதா³ து தத்ரைவ ந ஶர்ம லேபே⁴ ஜரா ஜரேதி ப்ரபரீக்ஷமாண: ।
ததோ நரேந்த்³ராநுமத:ஸ பூ⁴ய: க்ரமேண தேநைவ ப³ஹிர்ஜகா³ம ॥ 3।39

அதா²பரம் வ்யாதி⁴பரீததே³ஹம் த ஏவ தே³வா:ஸஸ்ரு’ஜுர்மநுஷ்யம் ।
த்³ரு’ஷ்ட்வா ச தம்ஸாரதி²மாப³பா⁴ஷே ஶௌத்³தோ⁴த³நிஸ்தத்³க³தத்³ரு’ஷ்டிரேவ॥
3।40
ஸ்தூ²லோத³ர: ஶ்வாஸசலச்ச²ரீர:ஸ்ரஸ்தாம்ஸபா³ஹு: க்ரு’ஶபாண்டு³கா³த்ர: ।
அம்பே³தி வாசம் கருணம் ப்³ருவாண: பரம் ஸமாஶ்லிஷ்ய நர: க ஏஷ: ॥ 3।41
ததோऽப்³ரவீத்ஸாரதி²ரஸ்ய ஸௌம்ய தா⁴துப்ரகோபப்ரப⁴வ: ப்ரவ்ரு’த்³த: ⁴ ।
ரோகா³பி⁴தா⁴ந:ஸுமஹாநநர்த:² ஶக்ரோऽபி யேநைஷ க்ரு’தோऽஸ்வதந்த்ர: ॥ 3।42
இத்யூசிவாந் ராஜஸுத:ஸ பூ⁴யஸ்தம் ஸாநுகம்போ நரமீக்ஷமாண: ।
அஸ்யைவ ஜாத: ப்ரு’த²கே³ஷ தோ³ஷ:ஸாமாந்யதோ ரோக³ப⁴யம் ப்ரஜாநாம் ॥ 3।43
ததோ ப³பா⁴ஷே ஸ ரத²ப்ரணேதா குமார ஸாதா⁴ரண ஏஷ தோ³ஷ: ।
ஏவம் ஹி ரோகை:³ பரிபீட்³யமாநோ ருஜாதுரோ ஹர்ஷமுபைதி லோக: ॥ 3।44
இதி ஶ்ருதார்த:²ஸ விஷண்ணசேதா: ப்ராவேபதாம்பூ³ர்மிக³த: ஶஶீவ ।
இத³ம் ச வாக்யம் கருணாயமாந: ப்ரோவாச கிஞ்சிந்ம்ரு’து³நா ஸ்வரேண ॥ 3।45
இத³ம் ச ரோக³வ்யஸநம் ப்ரஜாநாம் பஶ்யம்ஶ்ச விஶ்ரம்ப⁴முபைதி லோக: ।
விஸ்தீர்ணவிஜ்ஞாநமஹோ நராணாம் ஹஸந்தி யே ரோக³ப⁴யைரமுக்தா: ॥ 3।46
நிவர்த்யதாம் ஸூத வஹி:ப்ரயாணாந்நரேந்த்³ரஸத்³மைவ ரத:² ப்ரயாது ।
ஶ்ருத்வா ச மே ரோக³ப⁴யம் ரதிப்⁴ய: ப்ரத்யாஹதம் ஸங்குசதீவ சேத: ॥ 3।47
ததோ நிவ்ரு’த்த:ஸ நிவ்ரு’த்தஹர்ஷ: ப்ரத்⁴யாநயுக்த: ப்ரவிவேஶ ஸத்³ம ।
தம் த்³விஸ்ததா² ப்ரேக்ஷ்ய ச ஸந்நிவ்ரு’த்தம் புர்யாக³மம் பூ⁴மிபதிஶ்சகார ॥ 3।48
ஶ்ருத்வா நிமித்தம் து நிவர்தநஸ்ய ஸந்த்யக்தமாத்மாநமநேந மேநே ।
மார்க³ஸ்ய ஶௌசாதி⁴க்ரு’தாய சைவ சுக்ரோஶ ருஷ்டோऽபி ச நோக்³ரத³ண்ட:³ ॥
3।49
பூ⁴யஶ்ச தஸ்மை வித³தே⁴ ஸுதாய விஶேஷயுக்தம் விஷயப்ரகாரம் ।
சலேந்த்³ரியத்வாத³பி நாபி ஶக்தோ நாஸ்மாந்விஜஹ்யாதி³தி நாத²மாந: ॥ 3।50
யதா³ ச ஶப்³தா³தி³பி⁴ரிந்த்³ரியார்தை²ரந்த:புரே நைவ ஸுதோऽஸ்ய ரேமே ।
ததோ வஹிர்வ்யாதி³ஶதி ஸ்ம யாத்ராம் ரஸாந்தரம் ஸ்யாதி³தி மந்யமாந: ॥ 3।51
ஸ்நேஹாச்ச பா⁴வம் தநயஸ்ய பு³த்³த்⁴வா ஸம்வேக³தோ³ஷாநவிசிந்த்ய காம்ஶ்சித் ।
யோக்³யா:ஸமாஜ்ஞாபயதி ஸ்ம தத்ர கலாஸ்வபி⁴ஜ்ஞ இதி வாரமுக்²யா: ॥ 3।52
ததோ விஶேஷேண நரேந்த்³ரமார்கே³ஸ்வலங்க்ரு’தே சைவ பரீக்ஷிதே ச ।
வ்யத்யாஸ்ய ஸூதம் ச ரத²ம் ச ராஜா ப்ரஸ்தா²பயாமாஸ ப³ஹி:குமாரம் ॥ 3।53
ததஸ்ததா² க³ச்சதி ராஜபுத்ரே தைரேவ தே³வைர்விஹிதோ க³தாஸு: ।
தம் சைவ மார்கே³ ம்ரு’தமுஹ்யமாநம் ஸூத:குமாரஶ்ச த³த³ர்ஶ நாந்ய: ॥ 3।54

buddhacharita.pdf 15



பு³த்³த⁴சரிதம்

அதா²ப்³ரவீத்³ராஜஸுத:ஸ ஸூதம் நரைஶ்சதுர்பி⁴ர்ஹ்ரியதே க ஏஷ: ।
தீ³நைர்மநுஷ்யைரநுக³ம்யமாநோ யோ பூ⁴ஷிதோऽஶ்வாஸ்யவருத்³யதே ச ॥ 3।55
தத:ஸ ஶுத்³தா⁴த்மபி⁴ரேவ தே³வை: ஶுத்³தா⁴தி⁴வாஸைரபி⁴பூ⁴தசேதா: ।
அவாச்யமப்யர்த²மிமம் நியந்தா ப்ரவ்யாஜஹாரார்த²விதீ³ஶ்வராய ॥ 3।56
பு³த்³தீ⁴ந்த்³ரியப்ராணகு³ணைர்வியுக்த:ஸுப்தோ விஸம்ஜ்ஞஸ்த்ரு’ணகாஷ்ட²பூ⁴த: ।
ஸம்ப³த்⁴ய ஸம்ரக்ஷ்ய ச யத்நவத்³பி:⁴ ப்ரியாப்ரியைஸ்த்யஜ்யத ஏஷ கோऽபி ॥ 3।57
இதி ப்ரணேது:ஸ நிஶம்ய வாக்யம் ஸஞ்சுக்ஷுபே⁴ கிஞ்சிது³வாச சைநம் ।
கிம் கேவலஸ்யைவ ஜநஸ்ய த⁴ர்ம:ஸர்வப்ரஜாநாமயமீத்³ரு’ஶோऽந்த: ॥ 3।58
தத: ப்ரணேதா வத³தி ஸ்ம தஸ்மை ஸர்வப்ரஜாநாமயமந்தகர்மா ।
ஹீநஸ்ய மத்⁴யஸ்ய மஹாத்மநோ வா ஸர்வஸ்ய லோகே நியதோ விநாஶ: ॥ 3।59
தத:ஸ தீ⁴ரோऽபி நரேந்த்³ரஸூநு: ஶ்ருத்வைவ ம்ரு’த்யும் விஷஸாத³ஸத்³ய: ।
அம்ஸேந ஸம்ஶ்லிஷ்ய ச கூப³ராக்³ரம் ப்ரோவாச நிஹ்ராத³வதா ஸ்வரேண ॥ 3।60
இயம் ச நிஷ்டா² நியதம் ப்ரஜாநாம் ப்ரமாத்³யதி த்யக்தப⁴யஶ்ச லோக: ।
மநாம்ஸி ஶங்கே கடி²நாநி ந்ரு’ணாம் ஸ்வஸ்தா²ஸ்ததா² ஹ்யத்⁴வநி வர்தமாநா: ॥
3।61
தஸ்மாத்³ரத²ம் ஸூத நிவர்த்யதாம் நோ விஹாரபூ⁴மௌ ந ஹி தே³ஶகால: ।
ஜாநந்விநாஶம் கத²மார்த்திகாலே ஸசேதந:ஸ்யாதி³ஹஹி ப்ரமத்த: ॥ 3।62
இதி ப்³ருவாணேऽபி நராதி⁴பாத்மஜே நிவர்தயாமாஸ ஸ நைவ தம் ரத²ம் ।
விஶேஷயுக்தம் து நரேந்த்³ரஶாஸநாத்ஸ பத்³மக²ண்ட³ம் வநமேவ நிர்யயௌ ॥ 3।63
தத: ஶிவம் குஸுமிதபா³லபாத³பம் பரிப்⁴ரமத்ப்ரமுதி³தமத்தகோகிலம் ।
விபாநவத்ஸகமலசாருதீ³ர்கி⁴கம் த³த³ர்ஶ தத்³வநமிவ நந்த³நம் வநம் ॥ 3।64
வராங்க³நாக³ணகலிலம் ந்ரு’பாத்மஜஸ்ததோ ப³லாத்³வநமபி⁴நீயதே ஸ்ம தத் ।
வராப்ஸரோவ்ரு’தமலகாதி⁴பாலயம் நவவ்ரதோ முநிரிவ விக்⁴நகாதர: ॥ 3।65
இதி ஶ்ரீபு³த்³த⁴சரிதே மஹாகாவ்யே ஸம்வேகௌ³த்பத்திர்நாம த்ரு’தீய:ஸர்க:³॥ 3॥

Book IV [ஸ்த்ரீவிகா⁴தநோ]
ததஸ்தஸ்மாத் புரோத்³யாநாத் கௌதூஹலசலேக்ஷணா: ।
ப்ரத்யுஜ்ஜக்³முர்ந்ரு’பஸுதம் ப்ராப்தம் வரமிவ ஸ்த்ரிய: ॥ 4।1
அபி⁴க³ம்ய ச தாஸ்தஸ்மை விஸ்மயோத்பு²ல்லலோசநா: ।
சக்ரிரே ஸமுதா³சாரம் பத்³மகோஶநிபை: ⁴ கரை: ॥ 4।2
தஸ்து²ஶ்ச பரிவார்யைநம் மந்மதா²க்ஷிப்தசேதஸ: ।
நிஶ்சலை: ப்ரீதிவிகசை: பிப³ந்த்ய இவ லோசநை: ॥ 4।3

தம் ஹி தா மேநிரே நார்ய: காமோ விக்³ரஹவாநிதி ।
ஶோபி⁴தம் லக்ஷணைர்தீ³ப்தை:ஸஹஜைர்பூ⁴ஷணைரிவ ॥ 4।4
ஸௌம்யத்வாச்சைவ தை⁴ர்யாச்ச² காஶ்சிதே³நம் ப்ரஜஜ்ஞிரே ।
அவதீர்ணோ மஹீம் ஸாக்ஷாத்³ஸுதா⁴ம்ஶுஶ்சந்த்³ரமா இவ ॥ 4।5
தஸ்ய தா வபுஷாக்ஷிப்தா நிர்க்³ரஹீதும் ஜஜ்ரு’ம்பி⁴ரே ।
அந்யோந்யம் த்³ரு’ஷ்டிபி⁴ர்க³த்வா ஶநைஶ்ச விநிஶஶ்வஸு: ॥ 4।6
ஏவம் தா த்³ரு’ஷ்டிமாத்ரேண நார்யோ த³த்³ரு’ஶுரேவ தம் ।
ந வ்யாஜஹ்ருர்ந ஜஹஸு: ப்ரபா⁴வேணாஸ்ய யந்த்ரிதா: ॥ 4।7
தாஸ்ததா² து நிராரம்பா⁴ த்³ரு’ஷ்ட்வா ப்ரணயவிக்லவா: ।
புரோஹிதஸுதோ தீ⁴மாநுதா³யீ வாக்யமப்³ரவீத் ॥ 4।8
ஸர்வா:ஸர்வகலாஜ்ஞா:ஸ்த² பா⁴வக்³ரஹணபண்டி³தா: ।
ரூபசாதுர்யஸம்பந்நா:ஸ்வகு³ணைர்முக்²யதாம் க³தா: ॥ 4।9
ஶோப⁴யேத கு³ணைரேபி⁴ரபி தாநுத்தராந் குரூந் ।
குவேரஸ்யாபி ச க்ரீட³ம் ப்ராகே³வ வஸுதா⁴மிமாம் ॥ 4।10
ஶக்தாஶ்சாலயிதும் யூயம் வீதராகா³ந்ரு’ஷீநபி ।
அப்ஸரோபி⁴ஶ்ச கலிதாந் க்³ரஹீதும் விபு³தா⁴நபி ॥ 4।11
பா⁴வஜ்ஞாநேந ஹாவேந சாதுர்யாத்³ரூபஸம்பதா³ ।
ஸ்த்ரீணாமேவ ச ஶக்தா:ஸ்த²ஸம்ராகே³ கிம் புநர்ந்ரு’ணாம் ॥ 4।12
தாஸாமேவம்விதா⁴நாம் வோ நியுக்தாநாம் ஸ்வகோ³சரே ।
இயமேவம்விதா⁴ சேஷ்டா ந துஷ்டோऽஸ்ம்யார்ஜவேந வ: ॥ 4।13
இத³ம் நவவதூ⁴நாம் வோ ஹ்ரீநிகுஞ்சிதசக்ஷுஷாம் ।
ஸத்³ரு’ஶம் சேஷ்டிதம் ஹி ஸ்யாத³பி வா கோ³பயோஷிதாம் ॥ 4।14
யத்³யபி ஸ்யாத³யம் வீர:ஶ்ரீப்ரபா⁴வாந்மஹாநிதி ।
ஸ்த்ரீணாமபி மஹத்தேஜ இதி கார்யோऽத்ர நிஶ்சய: ॥ 4।15
புரா ஹி காஶிஸுந்த³ர்யா வேஶவத்⁴வா மஹாந்ரு’ஷி: ।
தாடி³தோऽபூ⁴த் பத³ந்யாஸாத்³து³ர்த⁴ர்ஷோ தை³வதைரபி ॥ 4।16
மந்தா²லகௌ³தமோ பி⁴க்ஷுர்ஜங்க⁴யா பா³லமுக்²யயா ।
பிப்ரீஷுஶ்ச தத³ர்தா²ர்த²ம் வ்யஸூந் நிரஹரத் புரா ॥ 4।17
கௌ³தமம் தீ³ர்க⁴தபஸம் மஹார்ஷிம் தீ³ர்க⁴ஜீவிநம் ।
யோஷித் ஸந்தோஷயாமாஸ வர்ணஸ்தா²நாவரா ஸதீ ॥ 4।18
ரு’ஷ்யஶ‍்ரு’ங்க³ம் முநிஸுதம் ததை²வ ஸ்த்ரீஷ்வபண்டி³தம் ।
உபாயைர்விவிதை:⁴ ஶாந்தா ஜக்³ராஹ ச ஜஹார ச ॥ 4।19

விஶ்வாமித்ரோ மஹர்ஷிஶ்ச விகா³டோ⁴ऽபி மஹத்தபா: ।
த³ஶவர்ஷாண்யரண்யஸ்தோ² க்⁴ரு’தாச்யாப்ஸரஸா ஹ்ரு’த: ॥ 4।20
ஏவமாதீ³ந்ரு’ஷீம்ஸ்தாம்ஸ்தாநநயந் விக்ரியாம் ஸ்த்ரிய: ।
லலிதம் பூர்வவயஸம் கிம் புநர்ந்ரு’பதே:ஸுதம் ॥ 4।21
ததே³வம் ஸதி விஶ்ரப்³த⁴ம் ப்ரயதத்⁴வம் ததா² யதா² ।
இயம் ந்ரு’பஸ்ய வம்ஶஶ்ரீரிதோ ந ஸ்யாத்பராங்முகீ² ॥ 4।22
யா ஹி காஶ்சித்³யுவதயோ ஹரந்தி ஸத்³ரு’ஶம் ஜநம் ।
நிக்ரு’ஷ்டோத்க்ரு’ஷ்டயோர்பா⁴வம் யா க்³ரு’ஹ்ணந்தி து தா:ஸ்த்ரிய: ॥ 4।23
இத்யுதா³யிவச: ஶ்ருத்வா தா வித்³தா⁴ இவ யோஷித: ।
ஸமாருருஹுராத்மாநம் குமாரக்³ரஹணம் ப்ரதி ॥ 4।24
தா ப்⁴ரூபி: ⁴ ப்ரேக்ஷிதைர்பா⁴வைர்ஹஸிதைர்லலிதைர்க³தை: ।
சக்ருராக்ஷேபிகாஶ்சேஷ்டா பீ⁴தபீ⁴தா இவாங்க³நா: ॥ 4।25
ராஜ்ஞஸ்து விநியோகே³ந குமாரஸ்ய ச மார்த³வாத் ।
ஜஹ்ரு:க்ஷிப்ரமவிஶ்ரம்ப⁴ம் மதே³ந மத³நேந ச ॥ 4।26
அத² நாரீஜநவ்ரு’த:குமாரோ வ்யசரத்³வநம் ।
வாஸிதாயூத²ஸஹித: கரீவ ஹிமவத்³வநம் ॥ 4।27
ஸ தஸ்மிந் காநநே ரம்யே ஜஜ்வால ஸ்த்ரீபுர:ஸர: ।
ஆக்ரீட³இவ ப³ப்⁴ராஜே விவஸ்வாநப்ஸரோவ்ரு’த: ॥ 4।28
மதே³நாவர்ஜிதா நாம தம் காஶ்சித்தத்ர யோஷித: ।
கடி²நை: பஸ்ப்ரு’ஶு: பீநை:ஸங்க⁴ட்டைர்வல்கு³பி: ⁴ ஸ்தநை: ॥ 4।29
ஸ்ரஸ்தாம்ஸகோமலாலம்ப³ம்ரு’து³பா³ஹுலதாப³லா ।
அந்ரு’தம் ஸ்க²லிதம் காசித்க்ரு’த்வைநம் ஸஸ்வஜே ப³லாத் ॥ 4।30
காசித் தாம்ராத⁴ரோஷ்டே²ந முகே²நாஸவக³ந்தி⁴நா ।
விநிஶஶ்வாஸ கர்ணேऽஸ்ய ரஹஸ்யம் ஶ்ரூயதாமிதி ॥ 4।31
காசிதா³ஜ்ஞாபயந்தீவ ப்ரோவாசார்த்³ராநுலேபநா ।
இஹ ப⁴க்திம் குருஷ்வேதி ஹஸ்தம் ஸம்ஶ்லிஷ்ய லிப்ஸயா ॥ 4।32
முஹுர்முஹுர்மத³வ்யாஜஸ்ரஸ்தநீலாம்ஶுகாபரா ।
ஆலக்ஷ்யரஸநா ரேஜே ஸ்பு²ரத்³வித்³யுதி³வ க்ஷபா ॥ 4।33
காஶ்சித்கநககாஞ்சீபி⁴ர்முக²ராபி⁴ரிதஸ்தத: ।
ப³ப்⁴ரமுர்த³ர்ஶயந்த்யோऽஸ்ய ஶ்ரோணீஸ்தந்வம்ஶுகாவ்ரு’தா: ॥ 4।34
சூதஶாகா²ம் குஸுமிதாம் ப்ரக்³ரு’ஹ்யாந்யா லலம்பி³ரே ।
ஸுவர்ணகலஶப்ரக்²யாந் த³ர்ஶயந்த்ய: பயோத⁴ராந் ॥ 4।35

காசித்பத்³மவநாதே³த்ய ஸபத்³மா பத்³மலோசநா ।
பத்³மவக்த்ரஸ்ய பார்ஶ்வேऽஸ்ய பத்³மஶ்ரீரிவ தஸ்து²ஷீ ॥ 4।36
மது⁴ரம் கீ³தமந்வர்த²ம் காசித்ஸாபி⁴நயம் ஜகௌ³ ।
தம் ஸ்வஸ்த²ம் சோத³யந்தீவ வஞ்சிதோऽஸீத்யவேக்ஷிதை: ॥ 4।37
ஶுபே⁴ந வத³நேநாந்யா ப்⁴ரூகார்முகவிகர்ஷிணா ।
ப்ராவ்ரு’த்யாநுசகாராஸ்ய சேஷ்டிதம் வீரலீலயா ॥ 4।38
பீநவல்கு³ஸ்தநீ காசித்³வாதாகூ⁴ர்ணிதகுண்ட³லா ।
உச்சைரவஜஹாஸைநம் ஸமாப்நோது ப⁴வாநிதி ॥ 4।39
அபயாந்தம் ததை²வாந்யா ப³ப³ந்து⁴ர்மால்யதா³மபி: ⁴ ।
காஶ்சித்ஸாக்ஷேபமது⁴ரைர்ஜக்³ரு’ஹுர்வசநாங்குஶை: ॥ 4।40
ப்ரதியோகா³ர்தி²நீ காசித்³க்³ரு’ஹீத்வா சூதவல்லரீம் ।
இத³ம் புஷ்பம் து கஸ்யேதி பப்ரச்ச மத³விக்லவா ॥ 4।41
காசித்புருஷவத்க்ரு’த்வா க³திம் ஸம்ஸ்தா²நமேவ ச ।
உவாசைநம் ஜித:ஸ்த்ரீபி⁴ர்ஜய போ:⁴ ப்ரு’தி²வீமிமாம் ॥ 4।42
அத² லோலேக்ஸணா காசிஜ்ஜிக்⁴ரந்தீ நீலமுத்பலம் ।
கிஞ்சிந்மத³கலைர்வாக்யைர்ந்ரு’பாத்மஜமபா⁴ஷத ॥ 4।43
பஶ்ய ப⁴ர்தஶ்சிதம் சூதம் குஸுமைர்மது⁴க³ந்தி⁴பி: ⁴ ।
ஹேமபஞ்ஜரருத்³தோ⁴ வா கோகிலோ யத்ர கூஜதி ॥ 4।44
அஶோகோ த்³ரு’ஶ்யதாமேஷ காமிஶோகவிவர்த⁴ந: ।
ருவந்தி ப்⁴ரமரா யத்ர த³ஹ்யமாநா இவாக்³நிநா ॥ 4।45
சூதயஷ்ட்யா ஸமாஶ்லிஷ்டோ த்³ரு’ஶ்யதாம் திலகத்³ரும: ।
ஶுக்லவாஸா இவ நர:ஸ்த்ரியா பீதாங்க³ராக³யா ॥ 4।46
பு²ல்லம் குருவகம் பஶ்ய நிர்முக்தாலக்தகப்ரப⁴ம் ।
யோ நக²ப்ரப⁴யா ஸ்த்ரீணாம் நிர்ப⁴ர்த்ஸித இவாநத: ॥ 4।47
பா³லாஶோகஶ்ச நிசிதோ த்³ரு’ஶ்யதாமேஷ பல்லவை: ।
யோऽஸ்மாகம் ஹஸ்தஶோபா⁴பி⁴ர்லஜ்ஜமாந இவ ஸ்தி²த: ॥ 4।48
தீ³ர்கி⁴காம் ப்ராவ்ரு’தாம் பஶ்ய தீரஜை:ஸிந்து³வாரகை: ।
பாண்டு³ராம்ஶுகஸம்வீதாம் ஶயாநாம் ப்ரமதா³மிவ ॥ 4।49
த்³ரு’ஶ்யதாம் ஸ்த்ரீஷு மாஹாத்ம்யம் சக்ரவாகோ ஹ்யஸௌ ஜலே ।
ப்ரு’ஷ்ட²த: ப்ரேஷ்யவத்³பா⁴ர்யாமநுவ்ரு’த்யாநுக³ச்சதி ॥ 4।50
மத்தஸ்ய பரபுஷ்டஸ்ய ருவத: ஶ்ரூயதாம் த்⁴வநி: ।
அபர: கோகிலோऽநுத்க: ப்ரதிஶ்ருத்யேவ கூஜதி ॥ 4।51

அபி நாம விஹங்கா³நாம் வஸந்தேநாஹிதோ மத:³ ।
ந து சிந்தயதஶ்சித்தம் ஜநஸ்ய ப்ராஜ்ஞமாநிந: ॥ 4।52
இத்யேவம் தா யுவதயோ மந்மதோ²த்³தா³மசேதஸ: ।
குமாரம் விவிதை⁴ஸ்தைஸ்தைருபசக்ரமிரே நயை: ॥ 4।53
ஏவமாக்ஷிப்யமாணோऽபி ஸ து தை⁴ர்யாவ்ரு’தேந்த்³ரிய: ।
மர்தவ்யமிதி ஸோத்³வேகோ³ ந ஜஹர்ஷ ந ஸிஸ்மியே ॥ 4।54
தாஸாம் தத்த்வேந வஸ்தா²நம் த்³ரு’ஷ்ட்வா ஸ புருஷோத்தம: ।
ஸஸம்விக்³நேந தீ⁴ரேண சிந்தயாமாஸ சேதஸா ॥ 4।55
கிம் விநா நாவக³ச்சந்தி சபலம் யௌவநம் ஸ்த்ரிய: ।
யதோ ரூபேண ஸம்பந்நம் ஜரேயம் நாஶயிஷ்யதி ॥ 4।56
நூநமேதா ந பஶ்யந்தி கஸ்யசித்³ ரோக³ஸம்ப்லவம் ।
ததா²ஹ்ரு’ஷ்டா ப⁴யம் த்யக்த்வா ஜக³தி வ்யாதி⁴த⁴ர்மிணி ॥ 4।57
அநபி⁴ஜ்ஞாஶ்ச ஸுவ்யக்தம் ம்ரு’த்யோ:ஸர்வாபஹாரிண: ।
ததா²ஸ்வஸ்தா² நிருத்³வேகா:³ க்ரீட³ந்தி ச ஹஸந்தி ச ॥ 4।58
ஜராம் வ்யாதி⁴ம் ச ம்ரு’த்யும் ச கோ ஹி ஜாநந் ஸசேதந: ।
ஸ்வஸ்த²ஸ்திஷ்ட²ந் நிஷீதே³த்³வா ஸுபேத்³வா கிம் புநர்ஹஸேத் ॥ 4।59
யஸ்து த்³ரு’ஷ்ட்வா பரம் ஜீர்ணம் வ்யாதி⁴தம் ம்ரு’தமேவ ச ।
ஸ்வஸ்தோ² ப⁴வதி நோத்³விக்³நோ யதா²சேதாஸ்ததை²வ ஸ: ॥ 4।60
வியுஜ்யமாநேऽபி தரௌ புஷ்பைரபி ப²லைரபி ।
பததி ச்சித்³யமாநே வா தருரந்யோ ந ஶோசதே ॥ 4।61
இதி த்⁴யாநபரம் த்³ரு’ஷ்ட்வா விஷயேப்⁴யோ க³தஸ்ப்ரு’ஹம் ।
உதா³யீ நீதிஶாஸ்த்ரஜ்ஞஸ்தமுவாச ஸுஹ்ரு’த்தயா ॥ 4।62
அஹம் ந்ரு’பதிநா த³த்த:ஸகா² துப்⁴யம் க்ஷம: கில ।
யஸ்மாத்த்வயி விவக்ஷா மே தயா ப்ரணயவத்தயா ॥ 4।63
அஹிதாத் ப்ரதிஷேத⁴ஶ்ச ஹிதே சாநுப்ரவர்தநம் ।
வ்யஸநே சாபரித்யாக³ஸ்த்ரிவித⁴ம் மித்ரலக்ஷணம் ॥ 4।64
ஸோऽஹம் மைத்ரீம் ப்ரதிஜ்ஞாய புருஷார்தா²த்பராங்முக²ம் ।
யதி³ த்வாம் ஸமுபேக்ஷேயம் ந ப⁴வேந்மித்ரதா மயி ॥ 4।65
தத்³ப்³ரவீமி ஸுஹ்ரு’த்³பூ⁴த்வா தருணஸ்ய வபுஷ்மத: ।
இத³ம் ந ப்ரதிரூபம் தே ஸ்த்ரீஷ்வதா³க்ஷிண்யமீத்³ரு’ஶம் ॥ 4।66
அந்ரு’தேநாபி நாரீணாம் யுக்தம் ஸமநுவர்தநம் ।
தத்³வ்ரீடா³பரிஹாரார்த²மாத்மரத்யர்த²மேவ ச ॥ 4।67

ஸந்நதிஸ்சாநுவ்ரு’த்திஶ்ச ஸ்த்ரீணாம் ஹ்ரு’த³யப³ந்த⁴நம் ।
ஸ்நேஹஸ்ய ஹி கு³ணா யோநிர்மாநகாமாஶ்ச யோஷித: ॥ 4।68
தத³ர்ஹஸி விஶாலாக்ஷ ஹ்ரு’த³யேऽபி பராங்முகே² ।
ரூபஸ்யாஸ்யாநுரூபேண தா³க்ஷிண்யேநாநுவர்திதும் ॥ 4।69
தா³க்ஷிண்யமௌஷத⁴ம் ஸ்த்ரீணாம் தா³க்ஷிண்யம் பூ⁴ஷணம் பரம் ।
தா³க்ஷிண்யரஹிதம் ரூபம் நிஷ்புஷ்பமிவ காநநம் ॥ 4।70
கிம் வா தா³க்ஷிண்யமாத்ரேண பா⁴வேநாஸ்து பரிக்³ரஹ: ।
விஷயாந் து³ர்லபா⁴ம்ல்லப்³த்⁴வா ந ஹ்யவஜ்ஞாதுமர்ஹஸி ॥ 4।71
காமம் பரமிதி ஜ்ஞாத்வா தே³வோऽபி ஹி புரந்த³ர: ।
கௌ³தமஸ்ய முநே: பத்நீமஹல்யாம் சகமே புரா ॥ 4।72
அக³ஸ்த்ய: ப்ரார்த²யாமாஸ ஸோமபா⁴ர்யாம் ச ரோஹிணீம் ।
தஸ்மாத் தத்ஸத்³ரு’ஶம் லேபே⁴ லோபாமுத்³ராமிதி ஶ்ருதி: ॥ 4।73
ஔதத்²யஸ்ய ச பா⁴ர்யாயாம் மமதாயாம் மஹாதபா: ।
மாருத்யாம் ஜநயாமாஸ ப⁴ரத்³வாஜம் ப்³ரு’ஹஸ்பதி: ॥ 4।74
ப்³ரு’ஹஸ்பதேர்மஹிஷ்யாம் ச ஜுஹ்வத்யாம் ஜுஹ்வதாம் வர: ।
பு³த⁴ம் விபு³த⁴த⁴ர்மாணம் ஜநயாமாஸ சந்த்³ரமா: ॥ 4।75
காலீம் சைவ புரா கந்யாம் ஜலப்ரப⁴வஸம்ப⁴வாம் ।
ஜகா³ம யமுநாதீரே ஜாதராக:³ பராஶர: ॥ 4।76
மாதங்க்³யாமக்ஷமாலாயாம் க³ர்ஹிதாயாம் ரிரம்ஸயா ।
கபிஞ்ஜலாத³ம் தநயம் வஸிஷ்டோ²ऽஜநயந்முநி: ॥ 4।77
யயாதிஶ்சைவ ராஜர்ஷிர்வயஸ்யபி விநிர்க³தே ।
விஶ்வாச்யாப்ஸரஸா ஸார்த⁴ம் ரேமே சைத்ரரதே² வநே ॥ 4।78
ஸ்த்ரீஸம்ஸர்க³ம் விநாஶாந்தம் பாண்டு³ர்ஜ்ஞாத்வாபி கௌரவ: ।
மாத்³ரீரூபகு³ணாக்ஷிப்த:ஸிஷேவே காமஜம் ஸுக²ம் ॥ 4।79
கராலஜநகஶ்சைவ ஹ்ரு’த்வா ப்³ராஹ்மணகந்யகாம் ।
அவாப ப்⁴ரம்ஶம் அப்யேவ ந து த்யஜேச்ச மந்மத²ம் ॥ 4।80
ஏவமாத்³யா மஹாத்மாநோ விஷயாந் க³ர்ஹிதாநபி ।
ரதிஹேதோர்பு³பு⁴ஜிரே ப்ராகே³வ கு³ணஸம்ஹிதாந் ॥ 4।81
த்வம் புநர்ந்யாயத: ப்ராப்தாந் ப³லவாந் ரூபவாந் யுவா ।
விஷயாநவஜாநாஸி யத்ர ஸக்தமித³ம் ஜக³த் ॥ 4।82
இதி ஶ்ருத்வா வசஸ்தஸ்ய ஶ்லக்ஷ்ணமாக³மஸம்ஹிதம் ।
மேக⁴ஸ்தநிதநிர்கோ⁴ஷ:குமார: ப்ரத்யபா⁴ஷத ॥ 4।83

உபபந்நமித³ம் வாக்யம் ஸௌஹார்த³வ்யஞ்ஜகம் த்வயி ।
அத்ர ச த்வாநுநேஷ்யாமி யத்ர மா து³ஷ்டு² மந்யஸே ॥ 4।84
நாவஜாநாமி விஷயாஞ்ஜாநே லோகம் ததா³த்மகம் ।
அநித்யம் து ஜக³ந்மத்வா நாத்ர மே ரமதே மந: ॥ 4।85
ஜரா வ்யாதி⁴ஶ்ச ம்ரு’த்யுஶ்ச யதி³ ந ஸ்யாதி³த³ம் த்ரயம் ।
மமாபி ஹி மநோஜ்ஞேஷு விஷயேஷு ரதிர்ப⁴வேத் ॥ 4।86
நித்யம் யத்³யபி ஹி ஸ்த்ரீணாமேததே³வ வபுர்ப⁴வேத் ।
ஸஸம்வித்கஸ்ய காமேஷு ததா²பி ந ரதி:க்ஷமா ॥ 4।87
யதா³ து ஜரயா பீதம் ரூபமாஸாம் ப⁴விஷ்யதி ।
ஆத்மநோऽப்யநபி⁴ப்ரேதம் மோஹாத்தத்ர ரதிர்ப⁴வேத் ॥ 4।88
ம்ரு’த்யுவ்யாதி⁴ஜராத⁴ர்மோ ம்ரு’த்யுவ்யாதி⁴ஜராத்மபி: ⁴ ।
ரமமாணோऽப்யஸம்விக்³ந:ஸமாநோ ம்ரு’க³பக்ஷிபி: ⁴ ॥ 4।89
யத³ப்யாத்த² மஹாத்மாநஸ்தேऽபி காமாத்மகா இதி ।
ஸம்வேகோ³ऽத்ர ந கர்தவ்யோ யதா³ தேஷாமபி க்ஷய: ॥ 4।90
மாஹாத்ம்யம் ந ச தந்மந்யே யத்ர ஸாமாந்யத:க்ஷய: ।
விஷயேஷு ப்ரஸக்திர்வா யுக்திர்வா நாத்மவத்தயா ॥ 4।91
யத³ப்யாத்தா²ந்ரு’தேநாபி ஸ்த்ரீஜநே வர்த்யதாமிதி ।
அந்ரு’தம் நாவக³ச்சாமி தா³க்ஷிண்யேநாபி கிஞ்சந ॥ 4।92
ந சாநுவர்தநம் தந்மே ருசிதம் யத்ர நார்ஜவம் ।
ஸர்வபா⁴வேந ஸம்பர்கோ யதி³ நாஸ்தி தி⁴க³ஸ்து தத் ॥ 4।93
அந்ரு’தே ஶ்ரத்³த³தா⁴நஸ்ய ஸக்தஸ்யாதோ³ஷத³ர்ஶிந: ।
கிம் ஹி வஞ்சயிதவ்யம் ஸ்யாஜ்ஜாதராக³ஸ்ய சேதஸ: ॥ 4।94
வஞ்சயந்தி ச யத்³யேவ ஜாதராகா:³ பரஸ்பரம் ।
நநு நைவ க்ஷமம் த்³ரஷ்டும் நரா:ஸ்த்ரீணாம் ந்ரு’ணாம் ஸ்த்ரிய: ॥ 4।95
ததே³வம் ஸதி து:³கா²ர்த்தம் ஜராமரணபோ⁴கி³நம் ।
ந மாம் காமேஷ்வநார்யேஷு ப்ரதாரயிதுமர்ஹஸி ॥ 4।96
அஹோऽதிதீ⁴ரம் ப³லவச்ச தே மநஶ்சலேஷு காமேஷு ச ஸாரத³ர்ஶிந: ।
ப⁴யேऽபி தீவ்ரே விஷயேஷு ஸஜ்ஜஸே நிரீக்ஷமாணோ மரணாத்⁴வநி ப்ரஜா: ॥ 4।97
அஹம் புநர்பீ⁴ருரதீவவிக்லவோ ஜராவிபத்³வ்யாதி⁴ப⁴யம் விசிந்தயந் ।
லபே⁴ ந ஶாந்திம் ந த்⁴ரு’திம் குதோ ரதிம் நிஶாமயந் தீ³ப்தமிவாக்³நிநா ஜக³த் ॥ 4।98
அஸம்ஶயம் ம்ரு’த்யுரிதி ப்ரஜாநதோ நரஸ்ய ராகோ³ஹ்ரு’தி³ யஸ்ய ஜாயதே ।
அயோமயீம் தஸ்ய பரைமி சேதநாம் மஹாப⁴யே ரக்ஷதி யோ ந ரோதி³தி ॥ 4।99

அதௌ²குமாரஶ்ச விநிஶ்சயாத்மிகாம் சகார காமாஶ்ரயகா⁴திநீம் கதா²ம் ।
ஜநஸ்ய சக்ஷுர்க³மநீயமண்ட³லோ மஹீத⁴ரம் சாஸ்தமியாய பா⁴ஸ்கர: ॥ 4।100
ததோ வ்ரு’தா²தா⁴ரிதபூ⁴ஷணஸ்ரஜ: கலாகு³ணைஶ்ச ப்ரணயைஶ்ச நிஷ்ப²லை: ।
ஸ்வ ஏவ பா⁴வே விநிக்³ரு’ஹ்ய மந்மத²ம் புரம் யயுர்ப⁴க்³நமநோரதா:²ஸ்த்ரிய:॥ 4।101
தத: புரோத்³யாநக³தாம் ஜநஶ்ரியம் நிரீக்ஷ்ய ஸாயம் ப்ரதிஸம்ஹ்ரு’தாம் புந: ।
அநித்யதாம் ஸர்வக³தாம் விசிந்தயந் விவேஶ தி⁴ஷ்ண்யம் க்ஷிதிபாலகாத்மஜ: ॥
4।102
தத: ஶ்ருத்வா ராஜா விஷயவிமுக²ம் தஸ்ய து மநோ
ந ஶிஶ்யே தாம் ராத்ரிம் ஹ்ரு’த³யக³தஶல்யோ க³ஜ இவ ।
அத² ஶ்ராந்தோ மந்த்ரே ப³ஹுவிவித⁴மார்கே³ஸஸசிவோ
ந ஸோऽந்யத்காமேப்⁴யோ நியமநமபஶ்யத்ஸுதமதே: ॥ 4।103
இதி ஶ்ரீபு³த்³த⁴சரிதே மஹாகாவ்யே ஸ்த்ரீவிகா⁴தநோ நாம சதுர்த:²ஸர்க:³ ॥ 4 ॥

Book V [அபி⁴நிஷ்க்ரமணோ]

ஸ ததா² விஷயைர்விலோப்⁴யமாந: பரமோஹைரபி ஶாக்யராஜஸூநு: ।
ந ஜகா³ம ரதிம் ந ஶர்ம லேபே⁴ ஹ்ரு’த³யே ஸிம்ஹ இவாதிதி³க்³த⁴வித்³த: ⁴ ॥ 5।1
அத² மந்த்ரிஸுதை:க்ஷமை: கதா³சித்ஸகி²பி⁴ஶ்சித்ரகதை:² க்ரு’தாநுயாத்ர: ।
வநபூ⁴மிதி³த்³ரு’க்ஷயா ஶமேப்ஸுர்நரதே³வாநுமதோ வஹி: ப்ரதஸ்தே² ॥ 5।2
நவருக்மக²லீநகிங்கிணீகம் ப்ரசலச்சா²மரசாருஹேமபா⁴ண்ட³ம் ।
அபி⁴ருஹ்ய ஸ கண்ட²கம் ஸத³ஶ்வம் ப்ரயயௌ கேதுமிவ த்³ருமாப்³ஜகேது: ॥ 5।3
ஸ நிக்ரு’ஷ்டதராம் வநாந்தபூ⁴மிம் வநலோபா⁴ச்ச யயௌ மஹீகு³ணேச்சு:² ।
ஸலிலோர்மிவிகாரஸீரமார்கா³ம் வஸுதா⁴ம் சைவ த³த³ர்ஶ க்ரு’ஷ்யமாணாம் ॥ 5।4
ஹலபி⁴ந்நவிகீர்ணஶஷ்பத³ர்பா⁴ம் ஹதஸூக்ஷ்மக்ரிமிகாண்ட³ஜந்துகீர்ணாம் ।
ஸமவேக்ஷ்ய ரஸாம் ததா²விதா⁴ம் தாம் ஸ்வஜநஸ்யேவ ப³தே⁴ ப்⁴ரு’ஶம் ஶுஶோச ॥
5।5
க்ரு’ஷத: புருஷாம்ஶ்ச வீக்ஷமாண: பவநார்காம்ஶுரஜோவிபி⁴ந்நவர்ணாந் ।
வஹநக்லமவிக்லவாம்ஶ்ச து⁴ர்யாந் பரமார்ய: பரமாம் க்ரு’பாம் சகார ॥ 5।6
அவதீர்ய ததஸ்துரங்க³ப்ரு’ஷ்டா²ச்சநகைர்கா³ம் வ்யசரத் ஶுசா பரீத: ।
ஜக³தோ ஜநநவ்யயம் விசிந்வந் க்ரு’பணம் க²ல்வித³மித்யுவாச சார்த்த: ॥ 5।7
மநஸா ச விவிக்ததாமபீ⁴ப்ஸு:ஸுஹ்ரு’த³ஸ்தாநநுயாயிநோ நிவார்ய ।
அபி⁴தாரலசாருபர்ணவத்யா விஜநே மூலமுபேயிவாந் ஸ ஜம்ப்³வா: ॥ 5।8
நிஷஸாத³ ச பத்ரகோ²ரவத்யாம் பு⁴வி வைதூ³ர்யநிகாஶஶாத்³வலாயாம் ।

ஜக³த: ப்ரப⁴வவ்யயௌ விசிந்த்ய மநஸஶ்ச ஸ்தி²திமார்க³மாலலம்பே³ ॥ 5।9
ஸமவாப்தமந:ஸ்தி²திஶ்ச ஸத்³யோ விஷயேச்சா²தி³பி⁴ராதி⁴பி⁴ஶ்ச முக்த: ।
ஸவிதர்கவிசாரமாப ஶாந்தம் ப்ரத²மம் த்⁴யாநமநாஶ்ரவப்ரகாரம் ॥ 5।10
அதி⁴க³ம்ய ததோ விவேகஜம் து பரமப்ரீதிஸுக²ம் [மந:]ஸமாதி⁴ம் ।
இத³மேவ தத: பரம் ப்ரத³த்⁴யௌ மநஸா லோகக³திம் நிஶம்ய ஸம்யக் ॥ 5।11
க்ரு’பணம் வத யஜ்ஜந:ஸ்வயம் ஸந்நரஸோ வ்யாதி⁴ஜராவிநாஶத⁴ர்ம: ।
ஜரயார்தி³தமாதுரம் ம்ரு’தம் வா பரமஜ்ஞோ விஜுகு³ப்ஸதே மதா³ந்த: ⁴ ॥ 5।12
இஹ சேத³ஹமீத்³ரு’ஶ:ஸ்வயம் ஸந் விஜுகு³ப்ஸேய பரம் ததா²ஸ்வபா⁴வம் ।
ந ப⁴வேத்ஸத்³ரு’ஶம் ஹி தத்க்ஷமம் வா பரமம் த⁴ர்மமிமம் விஜாநதோ மே ॥ 5।13
இதி தஸ்ய விபஶ்யதோ யதா²வஜ்ஜக³தோ வ்யாதி⁴ஜராவிபத்திதோ³ஷாந் ।
ப³லயௌவநஜீவிதப்ரவ்ரு’த்தௌ விஜகா³மாத்மக³தோ மத:³க்ஷணேந ॥ 5।14
ந ஜஹர்ஷ ந சாபி சாநுதேபே விசிகித்ஸாம் ந யயௌ ந தந்த்³ரிநித்³ரே ।
ந ச காமகு³ணேஷு ஸம்ரரஞ்ஜே ந ச தி³த்³வேஷ பரம் ந சாவமேநே ॥ 5।15
இதி பு³த்³தி⁴ரியம் ச நீரஜஸ்கா வவ்ரு’தே⁴ தஸ்ய மஹாத்மநோ விஶுத்³தா⁴ ।
புருஷைரபரைரத்³ரு’ஶ்யமாந: புருஷஶ்சோபஸஸர்ப பி⁴க்ஷுவேஶ: ॥ 5।16
நரதே³வஸுதஸ்தமப்⁴யப்ரு’ச்சத்³வத³ கோऽஸீதி ஶஶம்ஸ ஸோऽத² தஸ்மை ।
ஸ ச புங்க³வ ஜந்மம்ரு’த்யுபீ⁴த: ஶ்ரமண: ப்ரவ்ரஜிதோऽஸ்மி மோக்ஷஹேதோ: ॥ 5।17
ஜக³தி க்ஷயத⁴ர்மகே முமுக்ஷுர்ம்ரு’க³யேऽஹம் ஶிவமக்ஷயம் பத³ம் தத் ।
அஜநோऽந்யஜநைரதுல்யபு³த்³தி⁴ர்விஷயேப்⁴யோ விநிவ்ரு’த்தராக³தோ³ஷ: ॥ 5।18
நிவஸந் க்வசிதே³வ வ்ரு’க்ஷமூலே விஜநே வாயதநே கி³ரௌ வநே வா ।
விசராம்யபரிக்³ரஹோ நிராஶ: பரமார்தா²ய யதோ²பபந்நபி⁴க்ஷு: ॥ 5।19
இதி பஶ்யத ஏவ ராஜஸூநோரித³முக்த்வா ஸ நப: ⁴ ஸமுத்பபாத ।
ஸஹி தத்³வபுரந்யபு³த்³தி⁴த³ர்ஶீ ஸ்ம்ரு’தயே தஸ்ய ஸமேயிவாந் தி³வௌகா:॥ 5।20
க³க³நம் க²க³வத்³க³தே ச தஸ்மிந் ந்ரு’வர:ஸஞ்ஜஹ்ரு’ஷே விஸிஸ்மியே ச ।
உபலப்⁴ய ததஶ்ச த⁴ர்மஸம்ஜ்ஞாமபி⁴நிர்யாணவிதௌ⁴ மதிம் சகார ॥ 5।21
தத இந்த்³ரஸமோ ஜிதேந்த்³ரியஶ்ச ப்ரவிவிக்ஷு: பரமாஶ்வமாருரோஹ ।
பரிவர்த்ய ஜநம் த்வவேக்ஷமாணஸ்தத ஏவாபி⁴மதம் வநம் ந பே⁴ஜே ॥ 5।22
ஸ ஜராமரணக்ஷயம் சிகீர்ஷுர்வநவாஸாய மதிம் ஸ்ம்ரு’தௌ நிதா⁴ய ।
ப்ரவிவேஶ புந: புரம் ந காமாத்³வநபூ⁴மேரிவ மண்ட³லம் த்³விபேந்த்³ர: ॥ 5।23
ஸுகி²தா வத நிர்வ்ரு’தா ச ஸா ஸ்த்ரீ பதிரீத்³ரு’க்த்வமிவாயதாக்ஷ யஸ்யா: ।
இதி தம் ஸமுதீ³க்ஷ்ய ராஜகந்யா ப்ரவிஶந்தம் பதி²ஸாஞ்ஜலிர்ஜகா³த³ ॥ 5।24
அத² கோ⁴ஷமிமம் மஹாப்⁴ரகோ⁴ஷ: பரிஶுஶ்ராவ ஶமம் பரம் ச லேபே⁴ ।

ஶ்ருதவாம்ஶ்ச ஹி நிர்வ்ரு’தேதி ஶப்³த³ம் பரிநிர்வாணவிதௌ⁴ மதிம் சகார ॥ 5।25
அத² காஞ்சநஶைலஶ‍்ரு’ங்க³வர்ஷ்மா க³ஜமேக⁴ர்ஷப⁴பா³ஹுநிஸ்வநாக்ஷ: ।
க்ஷயமக்ஷயத⁴ர்மஜாதராக:³ ஶஶிஸிம்ஹாநநவிக்ரம: ப்ரபேதே³ ॥ 5।26
ம்ரு’க³ராஜக³திஸ்ததோऽப்⁴யக³ச்சந்ந்ரு’பதிம் மந்த்ரிக³ணைருபாஸ்யமாநம் ।
ஸமிதௌ மருதாமிவ ஜ்வலந்தம் மக⁴வந்தம் த்ரிதி³வே ஸநத்குமார: ॥ 5।27
ப்ரணிபத்ய ச ஸாஞ்ஜலிர்ப³பா⁴ஷே தி³ஶ மஹ்யம் நரதே³வ ஸாத்⁴வநுஜ்ஞாம் ।
பரிவிவ்ரஜிஷாமி மோக்ஷஹேதோர்நியதோ ஹ்யஸ்ய ஜநஸ்ய விப்ரயோக:³ ॥ 5।28
இதி தஸ்ய வசோ நிஶம்ய ராஜா கரிணேவாபி⁴ஹதோ த்³ருமஶ்சசால ।
கமலப்ரதிமேऽஞ்ஜலௌ க்³ரு’ஹீத்வா வசநம் சேத³முவாச வாஷ்பகண்ட:² ॥ 5।29
ப்ரதிஸம்ஹர தாத பு³த்³தி⁴மேதாம் ந ஹி காலஸ்தவ த⁴ர்மஸம்ஶ்ரயஸ்ய ।
வயஸி ப்ரத²மே மதௌ சலாயாம் ப³ஹுதோ³ஷாம்ஹி வத³ந்தி த⁴ர்மசர்யாம் ॥ 5।30
விஷயேஷு குதூஹலேந்த்³ரியஸ்ய வ்ரதகே²தே³ஷ்வஸமர்த²நிஶ்சயஸ்ய ।
தருணஸ்ய மநஶ்சலத்யரண்யாத³நபி⁴ஜ்ஞஸ்ய விஶேஷதோऽவிவேகம் ॥ 5।31
மம து ப்ரியத⁴ர்ம த⁴ர்மகாலஸ்த்வயி லக்ஷ்மீமவஸ்ரு’ஜ்ய லக்ஷ்யபூ⁴தே ।
ஸ்தி²ரவிக்ரம விக்ரமேண த⁴ர்மஸ்தவ ஹித்வா து கு³ரும் ப⁴வேத³த⁴ர்ம: ॥ 5।32
ததி³மம் வ்யவஸாயமுத்ஸ்ரு’ஜ த்வம் ப⁴வ தாவந்நிரதோ க்³ரு’ஹஸ்த²த⁴ர்மே ।
புருஷஸ்ய வய:ஸுகா²நி பு⁴க்த்வா ரமணீயோ ஹி தபோவநப்ரவேஶ: ॥ 5।33
இதி வாக்யமித³ம் நிஶம்ய ராஜ்ஞ: கலவிங்கஸ்வர உத்தரம் ப³பா⁴ஷே ।
யதி³ மே ப்ரதிபூ⁴ஶ்சதுர்ஷு ராஜந் ப⁴வஸி த்வம் ந தபோவநம் ஶ்ரயிஷ்யே ॥ 5।34
ந ப⁴வேந்மரணாய ஜீவிதம் மே விஹரேத்ஸ்வாஸ்த்²யமித³ம் ச மே ந ரோக:³ ।
ந ச யௌவநமாக்ஷிபேஜ்ஜரா மே ந ச ஸம்பத்திமபாஹரேத்³விபத்தி: ॥ 5।35
இதி து³ர்லப⁴மர்த²மூசிவாம்ஸம் தநயம் வாக்யமுவாச ஶாக்யராஜ: ।
த்யஜ பு³த்³தி⁴மதிமாம் க³திப்ரவ்ரு’த்தாமவஹாஸ்யோऽதிமநோரத²க்ரமஶ்ச ॥ 5।36
அத² மேருகு³ருர்கு³ரும் ப³பா⁴ஷே யதி³ நாஸ்தி க்ரம ஏஷ நாஸ்தி வார்ய: ।
ஶரணாஜ்ஜ்வலநேந த³ஹ்யமாநாந்ந ஹி நிஶ்சிக்ரமிஷும் க்ஷமம் க்³ரஹீதும் ॥ 5।37
ஜக³தஶ்ச யதா² த்⁴ருவோ வியோகோ³ ந து த⁴ர்மாய வரம் த்வயம் வியோக:³ ।
அவஶம் நநு விப்ரயோஜயேந்மாமக்ரு’தஸ்வார்த²மத்ரு’ப்தமேவ ம்ரு’த்யு: ॥ 5।38
இதி பூ⁴மிபதிர்நிஶம்ய தஸ்ய வ்யவஸாயம் தநயஸ்ய நிர்முமுக்ஷோ: ।
அபி⁴தா⁴ய ந யாஸ்யதீதி பூ⁴யோ வித³தே⁴ ரக்ஷணமுத்தமாம்ஶ்ச காமாந் ॥ 5।39
ஸசிவைஸ்து நித³ர்ஶிதோ யதா²வத்³ப³ஹுமாநாத் ப்ரணயாச்ச ஶாஸ்த்ரபூர்வம் ।
கு³ருணா ச நிவாரிதோऽஶ்ருபாதை: ப்ரவிவேஶாவஸத²ம் தத:ஸ ஶோசந் ॥ 5।40
சலகுண்ட³லசும்பி³தாநநாபி⁴ர்க⁴நநிஶ்வாஸவிகம்பிதஸ்தநீபி: ⁴ ।

buddhacharita.pdf 25



பு³த்³த⁴சரிதம்

வநிதாபி⁴ரதீ⁴ரலோசநாபி⁴ர்ம்ரு’க³ஶாவாபி⁴ரிவாப்⁴யுதீ³க்ஷ்யமாண: ॥ 5।41
ஸஹி காஞ்சநபர்வதாவதா³தோ ஹ்ரு’த³யோந்மாத³கரோ வராங்க³நாநாம் ।
ஶ்ரவநாங்க³விலோசநாத்மபா⁴வாந் வசநஸ்பர்ஶவபுர்கு³ணைர்ஜஹார ॥ 5।42
விக³தே தி³வஸே ததோ விமாநம் வபுஷா ஸூர்ய இவ ப்ரதீ³ப்யமாந: ।
திமிரம் விஜிகா⁴ம்ஸுராத்மபா⁴ஸா ரவிருத்³யந்நிவ மேருமாருரோஹ ॥ 5।43
கநகோஜ்ஜ்வலதீ³ப்ததீ³பவ்ரு’க்ஷம் வரகாலாகு³ருதூ⁴பபூர்ணக³ர்ப⁴ம் ।
அதி⁴ருஹ்ய ஸ வஜ்ரப⁴க்திசித்ரம் ப்ரவரம் காஞ்சநமாஸநம் ஸிஷேவே ॥ 5।44
தத உத்தமமுத்தமாஶ்ச நார்யோ நிஶி தூர்யைருபதஸ்து²ரிந்த்³ரகல்பம் ।
ஹிமவச்சிரஸீவ சந்த்³ரகௌ³ரே த்³ரவிணேந்த்³ராத்மஜமப்ஸரோக³ணௌகா: ⁴॥ 5।45
பரமைரபி தி³வ்யதூர்யகல்பை:ஸ து தைர்நைவ ரதிம் யயௌ ந ஹர்ஷம் ।
பரமார்த²ஸுகா²ய தஸ்ய ஸாதோ⁴ரபி⁴நிஶ்சிக்ரமிஷா யதோ ந ரேமே ॥ 5।46
அத² தத்ர ஸுரைஸ்தபோவரிஷ்டை²ரகநிஷ்டை²ர்வ்யவஸாயமஸ்ய பு³த்³த்⁴வா ।
யுக³பத்ப்ரமதா³ஜநஸ்ய நித்³ரா விஹிதாஸீத்³விக்ரு’தாஶ்ச கா³த்ரசேஷ்டா: ॥ 5।47
அப⁴வச்சயிதா ஹி தத்ர காசித்³விநிவேஶ்ய ப்ரசலே கரே கபோலம் ।
த³யிதாமபி ருக்மபத்த்ரசித்ராம் குபிதேவாங்கக³தாம் விஹாய வீணாம் ॥ 5।48
விப³பௌ⁴ கரலக்³நவேணுரந்யா ஸ்தநவிஸ்ரஸ்தஸிதாம்ஶுகா ஶயாநா ।
ரு’ஜுஷட்பத³பங்க்திஜுஷ்டபத்³மா ஜலபே²நப்ரஹஸத்தடா நதீ³வ ॥ 5।49
நவபுஷ்கரக³ர்ப⁴கோமலாப்⁴யாம் தபநீயோஜ்ஜ்வலஸங்க³தாங்க³தா³ப்⁴யாம் ।
ஸ்வபிதி ஸ்ம ததா² புரா பு⁴ஜாப்⁴யாம் பரிரப்⁴ய ப்ரியவந்ம்ரு’த³ங்க³மேவ ॥ 5।50
நவஹாடகபூ⁴ஷணாஸ்ததா²ந்யா வஸநம் பீதமநுத்தமம் வஸாநா: ।
அவஶா வத நித்³ரயா நிபேதுர்க³ஜப⁴க்³நா இவ கர்ணிகாரஶாகா:² ॥ 5।51
அவலம்ப்³ய க³வாக்ஷபார்ஶ்வமந்யா ஶயிதா சாபவிபு⁴க்³நகா³த்ரயஷ்டி: ।
விரராஜ விலம்பி³சாருஹாரா ரசிதா தோரணஶாலப⁴ஞ்ஜிகேவ ॥ 5।52
மணிகுண்ட³லத³ஷ்டபத்ரலேக²ம் முக²பத்³மம் விநதம் ததா²பரஸ்யா: ।
ஶதபத்ரமிவார்த⁴சக்ரநாட³ம் ஸ்தி²தகாரண்ட³வக⁴ட்டிதம் சகாஶே ॥ 5।53
அபரா: ஶயிதா யதோ²பவிஷ்டா:ஸ்தநபா⁴ரைரவமந்யமாநகா³த்ரா: ।
உபகு³ஹ்ய பரஸ்பரம் விரேஜுர்பு⁴ஜபாஶைஸ்தபநீயபாரிஹார்யை: ॥ 5।54
மஹதீம் பரிவாதி³நீம் ச காசித்³வநிதாலிங்க்³ய ஸகீ²மிவ ப்ரஸுப்தா ।
விஜுகூ⁴ர்ண சலத்ஸுவர்ணஸூத்ராம் வத³நேநாகுலகர்ணிகோஜ்ஜ்வலேந ॥ 5।55
பணவம் யுவதிர்பு⁴ஜாம்ஸதே³ஶாத³வவிஸ்ரம்ஸிதசாருபாஶமந்யா ।
ஸவிலாஸரதாந்ததாந்தமூர்வோர்விவரே காந்தமிவாபி⁴நீய ஶிஶ்யே ॥ 5।56
அபரா ந ப³பு⁴ர்நிமீலிதாக்ஷ்யோ விபுலாக்ஷ்யோऽபி ஶுப⁴ப்⁴ருவோऽபி ஸத்ய: ।

ப்ரதிஸங்குசிதாரவிந்த³கோஶா:ஸவிதர்யஸ்தமிதே யதா² நலிந்ய: ॥ 5।57
ஶிதி²லாகுலமூர்த⁴ஜா ததா²ந்யா ஜக⁴நஸ்ரஸ்தவிபூ⁴ஷணாம்ஶுகாந்தா ।
அஶயிஷ்ட விகீர்ணகண்ட²ஸூத்ரா க³ஜப⁴க்³நா ப்ரதிபாதிதாங்க³நேவ ॥ 5।58
அபராஸ்த்வவஶா ஹ்ரியா வியுக்தா த்⁴ரு’திமத்யோऽபி வபுர்கு³ணைருபேதா: ।
விநிஶஶ்வஸுருல்வணம் ஶயாநா விக்ரு’தாக்ஷிப்தபு⁴ஜா ஜஜ்ரு’ம்பி⁴ரே ச ॥ 5।59
வ்யபவித்³த⁴விபூ⁴ஷணஸ்ரஜோऽந்யா விஸ்ரு’தாக்³ரந்த²நவாஸஸோ விஸம்ஜ்ஞா: ।
அநிமீலிதஶுக்லநிஶ்சலாக்ஷ்யோ ந விரேஜு: ஶயிதா க³தாஸுகல்பா: ॥ 5।60
விவ்ரு’தாஸ்யபுடா விவ்ரு’த்³த⁴கா³த்ரா ப்ரபதத்³வக்த்ரஜலா ப்ரகாஶகு³ஹ்யா ।
அபரா மத³கூ⁴ர்ணிதேவ ஶிஶ்யே ந ப³பா⁴ஷே விக்ரு’தம் வபு: புபோஷ ॥ 5।61
இதி ஸத்த்வகுலாநுரூபரூபம் விவித⁴ம் ஸ ப்ரமதா³ஜந: ஶயாந: ।
ஸரஸ:ஸத்³ரு’ஶம் ப³பா⁴ர ரூபம் பவநாவர்ஜிதருக்³ணபுஷ்கரஸ்ய ॥ 5।62
ஸமவேக்ஷ்ய ததஶ்ச தா: ஶயாநா விக்ரு’தாஸ்தா யுவதீரதீ⁴ரசேஷ்டா: ।
கு³ணவத்³வபுஷோऽபி வல்கு³பா⁴ஸோ ந்ரு’பஸூநு:ஸ விக³ர்ஹயாம் ப³பூ⁴வ ॥ 5।63
அஶுசிர்விக்ரு’தஶ்ச ஜீவலோகே வநிதாநாமயமீத்³ரு’ஶ:ஸ்வபா⁴வ: ।
வஸநாப⁴ரணைஸ்து வஞ்ச்யமாந: புருஷ:ஸ்த்ரீவிஷயேஷு ராக³மேதி ॥ 5।64
விம்ரு’ஶேத்³யதி³ யோஷிதாம் மநுஷ்ய: ப்ரக்ரு’திம் ஸ்வப்நவிகாரமீத்³ரு’ஶம் ச ।
த்⁴ருவமத்ர ந வர்த⁴யேத்ப்ரமாத³ம் கு³ணஸங்கல்பஹதஸ்து ராக³மேதி ॥ 5।65
இதி தஸ்ய தத³ந்தரம் விதி³த்வா நிஶி நிஶ்சிக்ரமிஷா ஸமுத்³ப³பூ⁴வ ।
அவக³ம்ய மநஸ்ததோऽஸ்ய தே³வைர்ப⁴வநத்³வாரமபாவ்ரு’தம் ப³பூ⁴வ ॥ 5।66
அத² ஸோऽவததார ஹர்ம்யப்ரு’ஷ்டா²த்³யுவதீஸ்தா: ஶயிதா விக³ர்ஹமாண: ।
அவதீர்ய ததஶ்ச நிர்விஶங்கோ க்³ரு’ஹகக்ஷ்யாம் ப்ரத²மம் விநிர்ஜகா³ம ॥ 5।67
துரகா³வசரம் ஸ போ³த⁴யித்வா ஜவிநம் சந்த³கமித்த²மித்யுவாச ।
ஹயமாநய கந்த²கம் த்வராவாந் அம்ரு’தம் ப்ராப்துமிதோऽத்³ய மே யியாஸா ॥ 5।68
ஹ்ரு’தி³ யா மம துஷ்டிரத்³ய ஜாதா வ்யவஸாயஶ்ச யதா² த்⁴ரு’தௌ நிவிஷ்ட: ।
விஜநேऽபி ச நாத²வாநிவாஸ்மி த்⁴ருவமர்தோ²ऽபி⁴முக:²ஸ மே ய இஷ்ட: ॥ 5।69
ஹ்ரியமேவ ச ஸந்நதிம் ச ஹித்வா ஶயிதா மத்ப்ரமுகே² யதா² யுவத்ய: ।
விவ்ரு’தே ச யதா²ஸ்வயம் கபாடே நியதம் யாதுமநாமயாய கால: ॥ 5।70
ப்ரதிக்³ரு’ஹ்ய தத:ஸ ப⁴ர்துராஜ்ஞாம் விதி³தார்தோ²ऽபி நரேந்த்³ரஶாஸநஸ்ய ।
மநஸீவ பரேண சோத்³யமாநஸ்துரக³ஸ்யாநயநே மதிம் சகார ॥ 5।71
அத² ஹேமக²லீநபூர்ணவக்த்ரம் லகு⁴ஶய்யாஸ்தரணோபகூ³ட⁴ப்ரு’ஷ்ட²ம் ।
ப³லஸத்த்வஜவத்வரோபபந்நம் ஸ வராஶ்வம் தமுபாநிநாய ப⁴ர்த்ரே ॥ 5।72
ப்ரததத்ரிகபுச்சமூலபார்ஷ்ணிம் நிப்⁴ரு’தம் ஹ்ரஸ்வதநூஜப்ரு’ஷ்ட²கர்ணம் ।

விநதோந்நதப்ரு’ஷ்ட²குக்ஷிபார்ஶ்வம் விபுலப்ரோத²லலாடகட்²யுரஸ்கம் ॥ 5।73
உபகு³ஹ்ய ஸ தம் விஶாலவக்ஷா: கமலாபே⁴ந ச ஸாந்த்வயந் கரேண ।
மது⁴ராக்ஷரயா கி³ரா ஶஶாஸ த்⁴வஜிநீமத்⁴யமிவ ப்ரவேஷ்டுகாம: ॥ 5।74
ப³ஹுஶ: கலிஶத்ரவோ நிரஸ்தா:ஸமரே த்வாமதி⁴ருஹ்ய பார்தி²வேந ।
அஹமப்யம்ரு’தம் பரம் யதா²வத்துரக³ஶ்ரேஷ்ட²லபே⁴ய தத்குருஷ்வ ॥ 5।75
ஸுலபா: ⁴ க²லு ஸம்யுகே³ஸஹாயா விஷயாவாப்தஸுகே² த⁴நார்ஜநே வா ।
புருஷஸ்ய து து³ர்லபா:⁴ ஸஹாயா: பதிதஸ்யாபதி³ த⁴ர்மஸம்ஶ்ரயே வா ॥ 5।76
இஹ சைவ ப⁴வந்தி யே ஸஹாயா: கலுஷே த⁴ர்மணி த⁴ர்மஸம்ஶ்ரயே வா ।
அவக³ச்சதி மே யதா²ந்தராத்மா நியதம் தேऽபி ஜநாஸ்தத³ம்ஶபா⁴ஜ: ॥ 5।77
ததி³த³ம் பரிக³ம்ய த⁴ர்மயுக்தம் மம நிர்யாணமதோ ஜக³த்³தி⁴தாய ।
துரகோ³த்தம வேக³விக்ரமாப்⁴யாம் ப்ரயதஸ்வாத்மஹிதே ஜக³த்³தி⁴தே ச ॥ 5।78
இதி ஸுஹ்ரு’த³மிவாநுஶிஷ்ய க்ரு’த்யே துரக³வரம் ந்ரு’வரோ வநம் யியாஸு: ।
ஸிதமஸிதக³தித்³யுதிர்வபுஷ்மாந் ரவிரிவ ஶாரத³மப்⁴ரமாருரோஹ ॥ 5।79
அத²ஸ பரிஹரந்நிஶீத²சண்ட³ம் பரிஜநபோ³த⁴கரம் த்⁴வநிம் ஸத³ஶ்வ: ।
விக³தஹநுரவ: ப்ரஶாந்தஹேஷஶ்சகிதவிமுக்தபத³க்ரமா ஜகா³ம ॥ 5।80
கநகவலயபூ⁴ஷிதப்ரகோஷ்டை:² கமலநிபை:⁴ கமலாநி ச ப்ரவித்⁴ய ।
அவநததநவஸ்ததோऽஸ்ய யக்ஷாஶ்சகிதக³தேர்த³தி⁴ரே கு²ராந் கராக்³ரை: ॥ 5।81
கு³ருபரிக⁴கபாடஸம்வ்ரு’தா யா ந ஸுக²மபி த்³விரதை³ரபாவ்ரியந்தே ।
வ்ரஜதி ந்ரு’பஸுதே க³தஸ்வநாஸ்தா: ஸ்வயமப⁴வந் விவ்ரு’தா: புர: ப்ரதோல்ய: ॥
5।82
பிதரமபி⁴முக²ம் ஸுதம் ச பா³லம் ஜநமநுரக்தமநுத்தமாம் ச லக்ஷ்மீம் ।
க்ரு’தமதிரபஹாய நிர்வ்யபேக்ஷ: பித்ரு’நக³ராத் ஸ ததோ விநிர்ஜகா³ம ॥ 5।83
அத²ஸ விகசபங்கஜாயதாக்ஷ: புரமவலோக்ய நநாத³ஸிம்ஹநாத³ம் ।
ஜநநமரணயோரத்³ரு’ஷ்டபாரோ ந புநரஹம் கபிலாஹ்வயம் ப்ரவிஷ்டா ॥ 5।84
இதி வசநமித³ம் நிஶம்ய தஸ்ய த்³ரவிணபதே: பரிஷத்³க³ணா நநந்து:³ ॥ 5।85
ப்ரமுதி³தமநஸஶ்ச தே³வஸங்கா⁴ வ்யவஸிதபாரணமாஶஶம்ஸிரேऽஸ்மை ॥
ஹுதவஹவபுஷோ தி³வௌகஸோऽந்யே வ்யவஸிதமஸ்ய து³ஷ்கரம் விதி³த்வா ।
அகுருத துஹிநே பதி² ப்ரகாஶம் க⁴நவிவரப்ரஷ்ரு’தா இவேந்து³பாதா:³ ॥ 5।86
ஹரிதுரக³துரங்க³வத்துரங்க:³ஸ து விசரந் மநஸீவ சோத்³யமாந: ।
அருணபருஷபா⁴ரமந்தரீக்ஷம் ஸரஸப³ஹூநி ஜகா³ம யோஜநாநி ॥ 5।87
இதி ஶ்ரீபு³த்³த⁴சரிதே மஹாகாவ்யேऽபி⁴நிஷ்க்ரமணோ நாம பஞ்சம:ஸர்க:³ ॥ 5 ॥

Book VI [சந்த³கநிவர்தநம்]
ததோ முஹூர்தேऽப்⁴யுதி³தே ஜக³ச்சக்ஷுஷி பா⁴ஸ்கரே ।
பா⁴ர்க³வஸ்யாஶ்ரமபத³ம் ஸ த³த³ர்ஶ ந்ரு’ணாம் வர: ॥ 6।1
ஸுப்தவிஶ்வஸ்தஹரிணம் ஸ்வஸ்த²ஸ்தி²தவிஹங்க³மம் ।
விஶ்ராந்த இவ யத்³த்³ரு’ஷ்டா க்ரு’தார்த²இவ சாப⁴வத் ॥ 6।2
ஸ விஸ்மயநிவ்ரு’த்த்யர்த²ம் தப:பூஜார்த²மேவ ச ।
ஸ்வாம் சாநுவர்திதாம் ரக்ஷந்நஶ்வப்ரு’ஷ்டா²த³வாதரத் ॥ 6।3
அவதீர்ய ச பஸ்பர்ஶ நிஸ்தீர்ணமிதி வாஜிநம் ।
ச²ந்த³கம் சாப்³ரவீத் ப்ரீத:ஸ்நாபயந்நிவ சக்ஷுஷா ॥ 6।4
இமம் தார்க்ஷ்யோபமஜவம் துரங்க³மநுக³ச்சதா ।
த³ர்ஶிதா ஸௌம்ய மத்³ப⁴க்திர்விக்ரமஶ்சாயமாத்மந: ॥ 6।5
ஸர்வதா²ஸ்ம்யந்யகார்யோऽபி க்³ரு’ஹீதோ ப⁴வதா ஹ்ரு’தி³ ।
ப⁴ர்த்ரு’ஸ்நேஹஶ்ச யஸ்யாயமீத்³ரு’ஶ: ஶக்த ஏவ ச ॥ 6।6
அஸ்நிக்³தோ⁴ऽபி ஸமர்தோ²ऽஸ்தி நி:ஸாமர்த்²யோऽபி ப⁴க்திமாந் ।
ப⁴க்திமாம்ஸ்சைவ ஶக்தஶ்ச து³ர்லப⁴ஸ்த்வத்³விதோ⁴ பு⁴வி ॥ 6।7
தத்ப்ரீதோऽஸ்மி தவாநேந மஹாபா⁴கே³ந கர்மணா ।
த்³ரு’ஶ்யதே மயி பா⁴வோऽயம் ப²லேப்⁴யோऽபி பராங்முகே² ॥ 6।8
கோ ஜநஸ்ய ப²லஸ்த²ஸ்ய ந ஸ்யாத³பி⁴முகோ² ஜந: ।
ஜநீப⁴வதி பூ⁴யிஷ்ட²ம் ஸ்வஜநோऽபி விபர்யயே ॥ 6।9
குலார்த²ம் தா⁴ர்யதே புத்ர: போஷார்த²ம் ஸேவ்யதே பிதா ।
ஆஶயாஶ்லிஷ்யதி ஜக³ந்நாஸ்தி நிஷ்காரணாஸ்வதா ॥ 6।10
கிமுக்த்வா ப³ஹு ஸங்க்ஷேபாத்க்ரு’தம் மே ஸுமஹத்ப்ரியம் ।
நிவர்தஸ்வாஶ்வமாதா³ய ஸம்ப்ராப்தோऽஸ்மீப்ஸிதம் வநம் ॥ 6।11
இத்யுக்த்வா ஸ மஹாபா³ஹுரநுஶம்ஸசிகீர்ஷயா ।
பூ⁴ஷணாந்யவமுச்யாஸ்மை ஸந்தப்தமநஸே த³தௌ³ ॥ 6।12
முகுடோத்³தீ³ப்தகர்மாணம் மணிமாதா³ய பா⁴ஸ்வரம் ।
ப்³ருவந் வாக்யமித³ம் தஸ்தௌ²ஸாதி³த்ய இவ மந்த³ர: ॥ 6।13
அநேந மணிநா ச²ந்த³ ப்ரணம்ய ப³ஹுஶோ ந்ரு’ப: ।
விஜ்ஞாப்யோऽமுக்தவிஶ்ரம்ப⁴ம் ஸந்தாபவிநிவ்ரு’த்தயே ॥ 6।14
ஜராமரணநாஶார்த²ம் ப்ரவிஷ்டோऽஸ்மி தபோவநம் ।
ந க²லு ஸ்வர்க³தர்ஷேண நாஸ்நேஹேந ந மந்யுநா ॥ 6।15

ததே³வமபி⁴நிஷ்க்ராந்தம் ந மாம் ஶோசிதுமர்ஹஸி ।
பூ⁴த்வாபி ஹி சிரம் ஶ்லேஷ: காலேந ந ப⁴விஷ்யதி ॥ 6।16
த்⁴ருவோ யஸ்மாச்ச விஶ்லேஷஸ்தஸ்மாந்மோக்ஷாய மே மதி: ।
விப்ரயோக:³ கத²ம் ந ஸ்யாத்³பூ⁴யோऽபி ஸ்வஜநாதி³பி:⁴ ॥ 6।17
ஶோகத்யாகா³ய நிஷ்க்ராந்தம் ந மாம் ஶோசிதுமர்ஹஸி ।
ஶோகஹேதுஷு காமேஷு ஸக்தா: ஶோச்யாஸ்து ராகி³ண: ॥ 6।18
அயம் ச கில பூர்வேஷாமஸ்மாகம் நிஶ்சய:ஸ்தி²ர: ।
இதி தா³யாத³பூ⁴தேந ந ஶோச்யோऽஸ்மி பதா² வ்ரஜந் ॥ 6।19
ப⁴வந்தி ஹ்யர்த²தா³யாதா:³ புருஷஸ்ய விபர்யயே ।
ப்ரு’தி²வ்யாம் த⁴ர்மதா³யாதா³ து³ர்லபா⁴ஸ்து ந ஸந்தி வா ॥ 6।20
யத³பி ஸ்யாத³ஸமயே யாதோ வநமஸாவிதி ।
அகாலோ நாஸ்தி த⁴ர்மஸ்ய ஜீவிதே சஞ்சலே ஸதி ॥ 6।21
தஸ்மாத³த்³யைவ மே ஶ்ரேயஶ்சேதவ்யமிதி நிஶ்சய: ।
ஜீவிதே கோ ஹி விஶ்ரம்போ⁴ ம்ரு’த்யௌ ப்ரத்யர்தி²நி ஸ்தி²தே ॥ 6।22
ஏவமாதி³ த்வயா ஸௌம்ய விஜ்ஞாப்யோ வஸுதா⁴தி⁴ப: ।
ப்ரயதேதா²ஸ்ததா²சைவ யதா² மாம் ந ஸ்மரேத³பி ॥ 6।23
அபி நைர்கு³ண்யமஸ்மாகம் வாச்யம் நரபதௌ த்வயா ।
நைர்கு³ண்யாத்த்யஜ்யதே ஸ்நேஹ:ஸ்நேஹத்யாகா³ந்ந ஶோச்யதே ॥ 6।24
இதி வாக்யமித³ம் ஶ்ருத்வா ச²ந்த:³ஸந்தாபவிக்லவ: ।
வாஷ்பக்³ரதி²தயா வாசா ப்ரத்யுவாச க்ரு’தாஞ்ஜலி: ॥ 6।25
அநேந தவ பா⁴வேந பா³ந்த⁴வாயாஸதா³யிநா ।
ப⁴ர்த:ஸீத³தி மே சேதோ நதீ³பங்க இவ த்³விப: ॥ 6।26
கஸ்ய நோத்பாத³யேத்³வாஷ்பம் நிஶ்சயஸ்தேऽயமீத்³ரு’ஶ: ।
அயோமயேऽபி ஹ்ரு’த³யே கிம் புந:ஸ்நேஹவிக்லவே ॥ 6।27
விமாநஶயநார்ஹம் ஹி ஸௌகுமார்யமித³ம் க்வ ச ।
க²ரத³ர்பா⁴ங்குரவதீ தபோவநமஹீ க்வ ச ॥ 6।28
ஶ்ருத்வா து வ்யவஸாயம் தே யத³ஶ்வோऽயம் மயா ஹ்ரு’த: ।
ப³லாத்காரேண தந்நாத²தை³வேநைவாஸ்மி காரித: ॥ 6।29
கத²ம் ஹ்யாத்மவஶோ ஜாநந் வ்யவஸாயமிமம் தவ ।
உபாநயேயம் துரக³ம் ஶோகம் கபிலவஸ்துந: ॥ 6।30
தந்நார்ஹஸி மஹாபா³ஹோ விஹாதும் புத்ரலாலஸம் ।
ஸ்நிக்³த⁴ம் வ்ரு’த்³த⁴ம் ச ராஜாநம் ஸத்³த⁴ர்மமிவ நாஸ்திக: ॥ 6।31

ஸம்வர்த⁴நபரிஶ்ராந்தாம் த்³விதீயாம் தாம் ச மாதரம் ।
தே³வ நார்ஹஸி விஸ்மர்தும் க்ரு’தக்⁴ந இவ ஸத்க்ரியாம் ॥ 6।32
பா³லபுத்ராம் கு³ணவதீம் குலஶ்லாக்⁴யாம் பதிவ்ரதாம் ।
தே³வீமர்ஹஸி ந த்யக்தும் க்லீவ: ப்ராப்தாமிவ ஶ்ரியம் ॥ 6।33
புத்ரம் யாஶோத⁴ரம் ஶ்லாக்⁴யம் யஶோத⁴ர்மப்⁴ரு’தாம் வர: ।
பா³லமர்ஹஸி ந த்யக்தும் வ்யஸநீவோத்தமம் யஶ: ॥ 6।34
அத² ப³ந்து⁴ம் ச ராஜ்யம் ச த்யக்துமேவ க்ரு’தா மதி: ।
மாம் நார்ஹஸி விபோ⁴ த்யக்தும் த்வத்பாதௌ³ஹி க³திர்மம ॥ 6।35
நாஸ்மி யாதும் புரம் ஶக்தோ த³ஹ்யமாநேந சேதஸா ।
த்வாமரண்யே பரித்யஜ்ய ஸுமித்ர இவ ராக⁴வம் ॥ 6।36
கிம் ஹி வக்ஷ்யதி ராஜா மாம் த்வத்³ரு’தே நக³ரம் க³தம் ।
வக்ஷ்யாம்யுசிதத³ர்ஶித்வாத்கிம் தவாந்த:புராணி வா ॥ 6।37
யத³ப்யாத்தா²பி நைர்கு³ண்யம் வாச்யம் நரபதாவிதி ।
கிம் தத்³வக்ஷ்யாம்யபூ⁴தம் தே நிர்தோ³ஷஸ்ய முநேரிவ ॥ 6।38
ஹ்ரு’த³யேந ஸலஜ்ஜேந ஜிஹ்வயா ஸஜ்ஜமாநயா ।
அஹம் யத்³யபி வா ப்³ரூயாம் கஸ்தச்ச்ரத்³தா⁴துமர்ஹதி ॥ 6।39
யோ ஹி சந்த்³ரமஸஸ்தைக்ஷ்ண்ய கத²யேச்ச்²ரத்³த³தீ⁴த வா ।
ஸ தோ³ஷாம்ஸ்தவ தோ³ஷஜ்ஞ கத²யேச்ச்ரத்³த³தீ⁴த வா ॥ 6।40
ஸாநுக்ரோஶஸ்ய ஸததம் நித்யம் கருணவேதி³ந: ।
ஸ்நிக்³த⁴த்யாகோ³ ந ஸத்³ரு’ஶோ நிவர்தஸ்வ ப்ரஸீத³ மே ॥ 6।41
இதி ஶோகாபி⁴பூ⁴தஸ்ய ஶ்ருத்வா ச²ந்த³ஸ்ய பா⁴ஷிதம் ।
ஸ்வஸ்த:² பரமயா த்⁴ரு’த்யா ஜகா³த³ வத³தாம் வர: ॥ 6।42
மத்³வியோக³ம் ப்ரதி ச்சந்த³ஸந்தாபஸ்த்யஜ்யதாமயம் ।
நாநாபா⁴வோ ஹி நியதம் ப்ரு’த²க்³ஜாதிஷு தே³ஹிஷு ॥ 6।43
ஸ்வஜநம் யத்³யபி ஸ்நேஹாந்ந த்யஜேயம் முமுக்ஷயா ।
ம்ரு’த்யுரந்யோந்யமவஶாநஸ்மாந் ஸந்த்யாஜயிஷ்யதி ॥ 6।44
மஹத்யா த்ரு’ஷ்ணயா து:³கை²ர்க³ர்பே⁴ணாஸ்மி யயா த்⁴ரு’த: ।
தஸ்யா நிஷ்ப²லயத்நாயா: க்வாஹம் மாது: க்வ ஸா மம ॥ 6।45
வாஸவ்ரு’க்ஷே ஸமாக³ம்ய விக³ச்சந்தி யதா²ண்ட³ஜா: ।
நியதம் விப்ரயோகா³ந்தஸ்ததா² பூ⁴தஸமாக³ம: ॥ 6।46
ஸமேத்ய ச யதா² பூ⁴யோ வ்யபயாந்தி வலாஹகா: ।
ஸம்யோகோ³ விப்ரயோக³ஶ்ச ததா² மே ப்ராணிநாம் மத: ॥ 6।47

யஸ்மாத்³யாதி ச லோகோऽயம் விப்ரலப்⁴ய பரஸ்பரம் ।
மமத்வம் ந க்ஷமம் தஸ்மாத்ஸ்வப்நபூ⁴தே ஸமாக³மே ॥ 6।48
ஸஹஜேந வியுஜ்யந்தே பர்ணராகே³ண பாத³பா: ।
அந்யேநாந்யஸ்ய விஶ்லேஷ: கிம் புநர்ந ப⁴விஷ்யதி ॥ 6।49
ததே³வம் ஸதி ஸந்தாபம் மா கார்ஷீ: ஸௌம்ய க³ம்யதாம் ।
லம்ப³தே யதி³ து ஸ்நேஹோ க³த்வாபி புநராவ்ரஜ ॥ 6।50
ப்³ரூயாஶ்சாஸ்மாஸ்வநாக்ஷேபம் ஜநம் கபிலவஸ்துநி ।
த்யஜ்யதாம் தத்³க³த:ஸ்நேஹ: ஶ்ரூயதாம் சாஸ்ய நிஶ்சய: ॥ 6।51
க்ஷிப்ரமேஷ்யதி வா க்ரு’த்வா ஜராம்ரு’த்யுக்ஷயம் கில ।
அக்ரு’தார்தோ² நிராலம்போ³ நித⁴நம் யாஸ்யதீதி வா ॥ 6।52
இதி தஸ்ய வச: ஶ்ருத்வா கந்த²கஸ்துரகோ³த்தம: ।
ஜிஹ்வயா லிலிஹே பாதௌ³ வாஷ்பமுஷ்ணம் முமோச ச ॥ 6।53
ஜாலிநா ஸ்வஸ்திகாங்கேந வக்ரமத்⁴யேந பாணிநா ।
ஆமமர்ஶ குமாரஸ்தம் ப³பா⁴ஷே ச வயஸ்யவத் ॥ 6।54
முஞ்ச கந்த²க மா வாஷ்பம் த³ர்ஶிதேயம் ஸத³ஶ்வதா ।
ம்ரு’ஷ்யதாம் ஸப²ல: ஶீக்⁴ரம் ஶ்ரமஸ்தேऽயம் ப⁴விஷ்யதி ॥ 6।55
மணித்ஸரும் ச²ந்த³கஹஸ்தஸம்ஸ்த²ம் தத:ஸ தீ⁴ரோ நிஶிதம் க்³ரு’ஹீத்வா ।
கோஶாத³ஸிம் காஞ்சநப⁴க்திசித்ரம் விலாதி³வாஶீவிஷமுத்³ப³ப³ர்ஹ ॥ 6।56
நிஷ்காஸ்ய தம் சோத்பலபத்த்ரநீலம் சிச்சே²த³ சித்ரம் முகுடம் ஸகேஶம் ।
விகீர்யமாணாம்ஶுகமந்தரீக்ஷே சிக்ஷேப சைநம் ஸரஸீவ ஹம்ஸம் ॥ 6।57
பூஜாபி⁴லாஷேண ச பா³ஹுமாந்யாத்³தி³வௌகஸஸ்தம் ஜக்³ரு’ஹு: ப்ரவித்³த⁴ம் ।
யதா²வதே³நம் தி³வி தே³வஸங்கா⁴ தி³வ்யைர்விஶேஷைர்மஹயாம் ச சக்ரு: ॥ 6।58
முக்த்வா த்வலங்காரகலத்ரவத்தாம் ஶ்ரீவிப்ரவாஸம் ஶிரஸஶ்ச க்ரு’த்வா ।
த்³ரு’ஷ்ட்வாம்ஶுகம் காஞ்சநஹம்ஸசித்ரம் வந்யம் ஸ தீ⁴ரோऽபி⁴சகாங்க்ஷ வாஸ: ॥
6।59
ததோ ம்ரு’க³வ்யாத⁴வபுர்தி³வௌகா பா⁴வம் விதி³த்வாஸ்ய விஶுத்³த⁴பா⁴வ: ।
காஷாயவஸ்த்ரோऽபி⁴யயௌ ஸமீபம் தம் ஶாக்யராஜப்ரப⁴வோऽப்⁴யுவாச ॥ 6।60
ஶிவம் ச காஷாயம்ரு’ஷித்⁴வஜஸ்தே ந யுஜ்யதே ஹிம்ஸ்ரமித³ம் த⁴நுஶ்ச ।
தத்ஸௌம்ய யத்³யஸ்தி ந ஸக்திரத்ர மஹ்யம் ப்ரயச்சேத³மித³ம் க்³ரு’ஹாண ॥ 6।61
வ்யாதோ⁴ऽப்³ரவீத்காமத³ காமமாராத³நேந விஶ்வாஸ்ய ம்ரு’கா³ந் நிஹத்ய ।
அர்த²ஸ்து ஶக்ரோபம யத்³யநேந ஹந்த ப்ரதீச்சாநய ஶுக்லமேதத் ॥ 6।62
பரேண ஹர்ஷேண தத:ஸ வந்யம் ஜக்³ராஹ வாஸோऽம்ஶுகமுத்ஸஸர்ஜ ।

வ்யாத⁴ஸ்து தி³வ்யம் வபுரேவ பி³ப்⁴ரத் தச்சுக்லமாதா³ய தி³வம் ஜகா³ம ॥ 6।63
தத:குமாரஶ்ச ஸ சாஶ்வகோ³பஸ்தஸ்மிம்ஸ்ததா² யாதி விஸிஸ்மியாதே ।
ஆரண்யகே வாஸஸி சைவ பூ⁴யஸ்தஸ்மிந்நகார்ஷ்டாம் ப³ஹுமாநமாஶு ॥ 6।64
ச²ந்த³ம் தத:ஸாஶ்ருமுக²ம் விஸ்ரு’ஜ்ய காஷாயஸம்வித்³வ்ரு’தகீர்திப்⁴ரு’த்ஸ: ।
யேநாஶ்ரமஸ்தேந யயௌ மஹாத்மா ஸந்த்⁴யாப்⁴ரஸம்வீத இவாத்³ரிராஜ: ॥ 6।65
ததஸ்ததா² ப⁴ர்தரி ராஜ்யநி:ஸ்ப்ரு’ஹே தபோவநம் யாதி விவர்ணவாஸஸி ।
பு⁴ஜௌ ஸமுத்க்ஷிப்ய தத:ஸ வாஜிப்⁴ரு’த்³ப்⁴ரு’ஶம் விசுக்ரோஶ பபாத ச க்ஷிதௌ ॥
6।66
விலோக்ய பூ⁴யஶ்ச ருரோத³ஸஸ்வரம் ஹயம் பு⁴ஜாப்⁴யாமுபகு³ஹ்ய கந்த²கம் ।
ததோ நிராஶோ விலபந்முஹுர்முஹுர்யயௌ ஶரீரேண புரம் ந சேதஸா ॥ 6।67
க்வசித்ப்ரத³த்⁴யௌ விலலாப ச க்வசித் க்வசித்ப்ரசஸ்கா²ல பபாத ச க்வசித் ।
அதோ வ்ரஜந் ப⁴க்திவஶேந து:³கி²தஶ்சசார ப³ஹ்வீரவஶ: பதி² க்ரியா: ॥ 6।68
இதி ஶ்ரீபு³த்³த⁴சரிதே மஹாகாவ்யே சந்த³கநிவர்தநம் நாம ஷஷ்ட:²ஸர்க:³ ॥ 6 ॥

Book VII [தபோவநப்ரவேஶோ]
ததோ விஸ்ரு’ஜ்யாஶ்ருமுக²ம் ருத³ந்தம் ச²ந்த³ம் வநச்ச²ந்த³தயா நிராஸ்த:² ।
ஸர்வார்த²ஸித்³தோ⁴ வபுஷாபி⁴பூ⁴ய தமாஶ்ரமம் ஸித்³த⁴மிவ ப்ரபேதே³ ॥ 7।1
ஸ ராஜஸூநுர்ம்ரு’க³ராஜகா³மீ ம்ரு’கா³ஜிரம் தந்ம்ரு’க³வத் ப்ரவிஷ்ட: ।
லக்ஷ்மீவியுக்தோऽபி ஶரீரலக்ஷ்ம்யா சக்ஷூம்ஷி ஸர்வாஶ்ரமிணாம் ஜஹார ॥ 7।2
ஸ்தி²தா ஹி ஹஸ்தஸ்த²யுகா³ஸ்ததை²வ கௌதூஹலாச்சக்ரத⁴ரா:ஸதா³ரா: ।
தமிந்த்³ரகல்பம் த³த்³ரு’ஶுர்ந ஜக்³முர்து⁴ர்யா இவார்தா⁴வநதை: ஶிரோபி: ⁴ ॥ 7।3
விப்ராஶ்ச க³த்வா ப³ஹிரித்⁴மஹேதோ: ப்ராப்தா:ஸமித்புஷ்பபவித்ரஹஸ்தா: ।
தப:ப்ரதா⁴நா: க்ரு’தபு³த்³த⁴யோऽபி தம் த்³ரஷ்டுமீயுர்ந மடா²நபீ⁴யு: ॥ 7।4
ஹ்ரு’ஷ்டாஶ்ச கேகா முமுசுர்மயூரா த்³ரு’ஷ்ட்வாம்பு³த³ம் நீலமிவோந்நமந்தம் ।
ஶஷ்பாணிஹித்வாபி⁴முகா²ஶ்ச தஸ்து²ர்ம்ரு’கா³ஶ்சலாக்ஷா ம்ரு’க³சாரிணஶ்ச॥ 7।5
த்³ரு’ஷ்ட்வா தமிக்ஷ்வாகுகுலப்ரதீ³பம் ஜ்வலந்தமுத்³யந்தமிவாம்ஶுமந்தம் ।
க்ரு’தேऽபி தோ³ஹே ஜநிதப்ரமோதா:³ ப்ரஸுஸ்ருவுர்ஹோமது³ஹஶ்ச கா³வ: ॥ 7।6
கஶ்சித்³வஸூநாமயமஷ்டம:ஸ்யாத்ஸ்யாத³ஶ்விநோரந்யதரஶ்ச்யுதோऽத்ர ।
உச்சே²ருருச்சை²ரிதி தத்ர வாசஸ்தத்³த³ர்ஶநாத்³விஸ்மயஜா முநீநாம் ॥ 7।7
லேக²ர்ஷப⁴ஸ்யேவ வபுர்த்³விதீயம் தா⁴மேவ லோகஸ்ய சராசரஸ்ய ।
ஸ த்³யோதயாமாஸ வநம்ஹி க்ரு’த்ஸ்நம் யத்³ரு’ச்சயா ஸூர்ய இவாவதீர்ண:॥ 7।8
தத:ஸ தைராஶ்ரமிபி⁴ர்யதா²வத³ப்⁴யர்சிதஶ்சோபநிமந்த்ரிதஶ்ச ।

ப்ரத்யர்சயாம் த⁴ர்மப்⁴ரு’தோ ப³பூ⁴வ ஸ்வரேண பா⁴த்³ராம்பு³த⁴ரோபமேந ॥ 7।9
கீர்ணம் தத: புண்யக்ரு’தா ஜநேந ஸ்வர்கா³பி⁴காமேந விமோக்ஷகாம: ।
தமாஶ்ரமம் ஸோऽநுசசார தீ⁴ரஸ்தபாம்ஸி சித்ராணி நிரீக்ஷமாண: ॥ 7।10
தபோவிகாராம்ஶ்ச நிரீக்ஷ்ய ஸௌம்யஸ்தபோவநே தத்ர தபோத⁴நாநாம் ।
தபஸ்விநம் கஞ்சித³நுவ்ரஜந்தம் தத்த்வம் விஜிஜ்ஞாஸுரித³ம் ப³பா⁴ஷே ॥ 7।11
தத்பூர்வமத்³யாஶ்ரமத³ர்ஶநம் மே யஸ்மாதி³மம் த⁴ர்மவிதி⁴ம் ந ஜாநே ।
தஸ்மாத்³ப⁴வாநர்ஹதி பா⁴ஷிதும் மே யோ நிஶ்சயோ யம் ப்ரதி வ: ப்ரவ்ரு’த்த: ॥ 7।12
ததோ த்³விஜாதி:ஸ தபோவிஹார: ஶாக்யர்ஷபா⁴யர்ஷப⁴விக்ரமாய ।
க்ரமேந தஸ்மை கத²யாஞ்சகார தபோவிஶேஷம் தபஸ: ப²லம் ச ॥ 7।13
அக்³ராம்யமந்நம் ஸலிலப்ரரூட⁴ம் பர்ணாநி தோயம் ப²லமூலமேவ ।
யதா²க³மம் வ்ரு’த்திரியம் முநீநாம் பி⁴ந்நாஸ்து தே தே தபஸாம் விகல்பா: ॥ 7।14
உஞ்சே²ந ஜீவந்தி க²கா³இவாந்யே த்ரு’ணாநி கேசிந்ம்ரு’க³வச்ச²ரந்தி ।
கேசித்³பு⁴ஜங்கை:³ஸஹ வர்தயந்தி வல்மீகபூ⁴தா இவ மாருதேந ॥ 7।15
அஶ்மப்ரயத்நார்ஜிதவ்ரு’த்தயோऽந்யே கேசித்ஸ்வத³ந்தாபஹதாந்நப⁴க்ஷா: ।
க்ரு’த்வா பரார்த²ம் ஶ்ரபணம் ததா²ந்யே குர்வந்தி கார்யம் யதி³ ஶேஷமஸ்தி ॥ 7।16
கேசிஜ்ஜலக்லிந்நஜடாகலாபா த்³வி: பாவகம் ஜுஹ்வதி மந்த்ரபூர்வம் ।
மீநை:ஸமம் கேசித³போ விகா³ஹ்ய வஸந்தி கூர்மோல்லிகி²தை: ஶரீரை: ॥ 7।17
ஏவம்விதை: ⁴ காலசிதைஸ்தபோபி: ⁴ பரைர்தி³வம் யாந்த்யபரைர்ந்ரு’லோகம் ।
து:³கே²ந மார்கே³ணஸுக²ம்க்ஷியந்தி து:³க²ம்ஹி த⁴ர்மஸ்ய வத³ந்தி மூலம் ॥ 7।18
இத்யேவமாதி³ த்³விபதே³ந்த்³ரவத்ஸ: ஶ்ருத்வா வசஸ்தஸ்ய தபோத⁴நஸ்ய ।
அத்³ரு’ஷ்டதத்த்வோऽபி ந ஸந்துதோஷ ஶநைரித³ம் சாத்மக³தம் ஜகா³த³ ॥ 7।19
து:³கா²த்மகம் நைகவித⁴ம் தபஶ்ச ஸ்வர்க³ப்ரதா⁴நம் தபஸ: ப²லம் ச ।
லோகாஶ்ச ஸர்வே பரிணாமவந்த:ஸ்வல்பே ஶ்ரம: க²ல்வயமாஶ்ரமாணாம் ॥ 7।20
ஶ்ரியம் ச ப³ந்தூ⁴ந் விஷயாம்ஶ்ச ஹித்வா யே ஸ்வர்க³ஹேதௌ நியமம் சரந்தி ।
தே விப்ரயுக்தா: க²லு க³ந்துகாமா மஹத்தரம் ஸ்வம் வநமேவ பூ⁴ய: ॥ 7।21
காயக்லமைர்யஶ்ச தபோऽபி⁴தா⁴நை: ப்ரவ்ரு’த்திமாகாங்க்ஷதி காமஹேதோ: ।
ஸம்ஸாரதோ³ஷாநபரீக்ஷமாணோ து:³கே²ந ஸோऽந்விச்சதி து:³க²மேவ ॥ 7।22
த்ராஸஶ்ச நித்யம் மரணாத்ப்ரஜாநாம் யத்நேந சேச்ச²ந்தி புந: ப்ரஸூதிம் ।
ஸத்யாம் ப்ரவ்ரு’த்தௌ நியதஶ்ச ம்ரு’த்யுஸ்தத்ரைவ மக்³நோ யத ஏவ பீ⁴த: ॥ 7।23
இஹார்த²மேகே ப்ரவிஶந்தி கே²த³ம் ஸ்வர்கா³ர்த²மந்யே ஶ்ரமமாப்நுவந்தி ।
ஸுகா²ர்த²மாஶாக்ரு’பணோऽக்ரு’தார்த:² பதத்யநர்தே² க²லு ஜீவலோக: ॥ 7।24
ந க²ல்வயம் க³ர்ஹித ஏவ யத்நோ யோ ஹீநமுத்ஸ்ரு’ஜ்ய விஶேஷகா³மீ ।

ப்ராஜ்ஞை:ஸமாநேந பரிஶ்ரமேண கார்யம் து தத்³யத்ர புநர்ந கார்யம் ॥ 7।25
ஶரீரபீடா³ து யதீ³ஹ த⁴ர்ம:ஸுக²ம் ஶரீரஸ்ய ப⁴வத்யத⁴ர்ம: ।
த⁴ர்மேண சாப்நோதி ஸுக²ம் பரத்ர தஸ்மாத³த⁴ர்மம் ப²லதீஹ த⁴ர்ம: ॥ 7।26
யத: ஶரீரம் மநஸோ வஶேந ப்ரவர்ததே வாபி நிவர்ததே வா ।
யுக்தோ த³மஶ்சேதஸ ஏவ தஸ்மாச்சி²த்தாத்³ரு’தே காஷ்ட²ஸமம் ஶரீரம் ॥ 7।27
ஆஹாரஶுத்³த்⁴யா யதி³ புண்யமிஷ்டம் தஸ்மாந்ம்ரு’கா³ணாமபி புண்யமஸ்தி ।
யே சாபி பா³ஹ்யா: புருஷா: ப²லேப்⁴யோ பா⁴க்³யாபராதே⁴ந பராங்முக²த்வாத் ॥ 7।28
து:³கே²ऽபி⁴ஸந்தி⁴ஸ்த்வத² புண்யஹேது:ஸுகே²ऽபி கார்யோ நநு ஸோऽபி⁴ஸந்தி:⁴ ।
அத² ப்ரமாணம் ந ஸுகே²ऽபி⁴ஸந்தி⁴ர்து:³கே² ப்ரமாணம் நநு நாபி⁴ஸந்தி: ⁴ ॥ 7।29
ததை²வ யே கர்மவிஶுத்³தி⁴ஹேதோ:ஸ்ப்ரு’ஶந்த்யபஸ்தீர்த²மிதி ப்ரவ்ரு’த்தா: ।
தத்ராபி தோஷோ ஹ்ரு’தி³ கேவலோऽயம் ந பாவயிஷ்யந்தி ஹி பாபமாப: ॥ 7।30
ஸ்ப்ரு’ஷ்டம்ஹியத்³யத்³கு³ணவத்³பி⁴ரம்ப⁴ஸ்தத்தத்ப்ரு’தி²வ்யாம் யதி³தீர்த²மிஷ்டம்
।
தஸ்மாத்³கு³ணாநேவ பரைமி தீர்த²மாபஸ்து நி:ஸம்ஶயமாப ஏவ ॥ 7।31
இதி ஸ்ம தத்தத்³ப³ஹுயுக்தியுக்தம் ஜகா³த³ சாஸ்தம் ச யயௌ விவஸ்வாந் ।
ததோ ஹவிர்தூ⁴மவிவர்ணவ்ரு’க்ஷம் தப:ப்ரஶாந்தம் ஸ வநம் விவேஶ ॥ 7।32
அப்⁴யுத்³த்⁴ரு’தப்ரஜ்வலிதாக்³நிஹோத்ரம் க்ரு’தாபி⁴ஷேகர்ஷிஜநாவகீர்ணம் ।
ஜாப்யஸ்வநாகூஜிததே³வகோஷ்ட²ம் த⁴ர்மஸ்ய கர்மாந்தமிவ ப்ரவ்ரு’த்தம் ॥ 7।33
காஶ்சிந்நிஶாஸ்தத்ர நிஶாகராப: ⁴ பரீக்ஷமாணஶ்ச தபாம்ஸ்யுவாஸ ।
ஸர்வம் பரிக்ஷேப்ய தபஶ்ச மத்வா தஸ்மாத்தப:க்ஷேத்ரதலாஜ்ஜகா³ம ॥ 7।34
அந்வவ்ரஜந்நாஶ்ரமிணஸ்ததஸ்தம் தத்³ரூபமாஹாத்ம்யக³தைர்மநோபி: ⁴ ।
தே³ஶாத³நார்யைரபி⁴பூ⁴யமாநாந்மஹார்ஷயோ த⁴ர்மமிவாபயாந்தம் ॥ 7।35
ததோ ஜடாவல்கலசீரகே²லாம்ஸ்தபோத⁴நாம்ஶ்சைவ ஸ தாந்த³த³ர்ஶ ।
தபாம்ஸி சைஷாமநுபு³த்⁴யமாநஸ்தஸ்தௌ² ஶிவே ஶ்ரீமதி மார்க³வ்ரு’க்ஷே ॥ 7।36
அதோ²பஸ்ரு’த்யாஶ்ரமவாஸிநஸ்தம் மநுஷ்யவர்யம் பரிவார்ய தஸ்து:² ।
வ்ரு’த்³த⁴ஶ்ச தேஷாம் ப³ஹுமாநபூர்வம் கலேந ஸாம்நா கி³ரமித்யுவாச ॥ 7।37
த்வய்யாக³தே பூர்ண இவாஶ்ரமோऽபூ⁴த்ஸம்பத்³யதே ஶூந்ய இவ ப்ரயாதே ।
தஸ்மாதி³மம் நார்ஹஸி தாத ஹாதும் ஜிஜீவிஷோர்தே³ஹமிவேஷ்டமாயு: ॥ 7।38
ப்³ரஹ்மர்ஷிராஜர்ஷிஸுரர்ஷிஜுஷ்ட: புண்ய:ஸமீபே ஹிமவாந் ஹி ஶைல: ।
தபாம்ஸி தாந்யேவ தபோத⁴நாநாம் யத்ஸந்நிகர்ஷாத்³ப³ஹுலீப⁴வந்தி ॥ 7।39
தீர்தா²நி புண்யாந்யபி⁴தஸ்ததை²வ ஸோபாநபூ⁴தாநி நப⁴ஸ்தலஸ்ய ।
ஜுஷ்டாநி த⁴ர்மாத்மபி⁴ராத்மவத்³பி⁴ர்தே³வர்ஷிபி⁴ஶ்சைவ மஹார்ஷிபி⁴ஶ்ச ॥ 7।40

buddhacharita.pdf 35



பு³த்³த⁴சரிதம்

இதஶ்ச பூ⁴ய:க்ஷமமுத்தரைவ தி³க்ஸேவிதும் த⁴ர்மவிஶேஷஹேதோ: ।
ந ஹிக்ஷமம் த³க்ஷிணதோ பு³தே⁴ந பத³ம் ப⁴வேதே³கமபி ப்ரயாதும் ॥ 7।41
தபோவநேऽஸ்மிந்நத² நிஷ்க்ரியோ வா ஸங்கீர்ணத⁴ர்மா பதிதோऽஶுசிர்வா ।
த்³ரு’ஷ்டஸ்த்வயா யேந ந தே விவத்ஸா தத்³ப்³ரூஹி யாவத்³ருசிதோऽஸ்து வாஸ: ॥
7।42
இமே ஹி வாஞ்ச²ந்தி தப:ஸஹாயம் தபோநிதா⁴நப்ரதிமம் ப⁴வந்தம் ।
வாஸஸ்த்வயா ஹீந்த்³ரஸமேந ஸார்த⁴ம் ப்³ரு’ஹஸ்பதேரப்⁴யுத³யாவஹ: ஸ்யாத் ॥
7।43
இத்யேவமுக்தே ஸ தபஸ்விமத்⁴யே தபஸ்விமுக்²யேந மநீஷிமுக்²ய: ।
ப⁴வப்ரணாஶாய க்ரு’தப்ரதிஜ்ஞ:ஸ்வம் பா⁴வமந்தர்க³தமாசசக்ஷே ॥ 7।44
ரு’ஜ்வாத்மநாம் த⁴ர்மப்⁴ரு’தாம் முநீநாமிஷ்டாதிதி²த்வாத்ஸ்வஜநோபமாநம் ।
ஏவம்விதை⁴ர்மாம் ப்ரதி பா⁴வஜாதை: ப்ரீதி: பராத்மா ஜநிதஶ்ச மார்க:³ ॥ 7।45
ஸ்நிக்³தா⁴பி⁴ராபி⁴ர்ஹ்ரு’த³யங்க³மாபி: ⁴ ஸமாஸத:ஸ்நாத இவாஸ்மி வாக்³பி: ⁴ ।
ரதிஶ்ச மே த⁴ர்மநவக்³ரஹஸ்ய விஸ்பந்தி³தா ஸம்ப்ரதி பூ⁴ய ஏவ ॥ 7।46
ஏவம் ப்ரவ்ரு’த்தாந் ப⁴வத: ஶரண்யாநதீவ ஸந்த³ர்ஶிதபக்ஷபாதாந் ।
யாஸ்யாமி ஹித்வேதி மமாபி து:³க²ம் யதை²வ ப³ந்தூ⁴ம்ஸ்த்யஜதஸ்ததை²வ ॥ 7।47
ஸ்வர்கா³ய யுஷ்மாகமயம் து த⁴ர்மோ மமாபி⁴லாஷஸ்த்வபுநர்ப⁴வாய ।
அஸ்மிந் வநே யேந ந மே விவத்ஸா பி⁴ந்ந: ப்ரவ்ரு’த்த்யா ஹி நிவ்ரு’த்தித⁴ர்ம: ॥ 7।48
தந்நாரதிர்மே ந பராபசாரோ வநாதி³தோ யேந பரிவ்ரஜாமி ।
த⁴ர்மே ஸ்தி²தா: பூர்வயுகா³நுரூபே ஸர்வே ப⁴வந்தோ ஹி மஹார்ஷிகல்பா: ॥ 7।49
ததோ வச:ஸூந்ரு’தமர்த²வச்ச²ஸுஶ்லக்ஷ்ணமோஜஸ்வி ச க³ர்விதம் ச ।
ஶ்ருத்வா குமாரஸ்ய தபஸ்விநஸ்தே விஶேஷயுக்தம் ப³ஹுமாநமீயு: ॥ 7।50
கஶ்சித்³த்³விஜஸ்தத்ர து ப⁴ஸ்மஶாயீ ப்ராம்ஶு: ஶிகீ² தா³ரவசீரவாஸா: ।
ஆபிங்க³லாக்ஷஸ்தநுதீ³ர்க⁴கோ⁴ண:குண்டோ³த³ஹஸ்தோ கி³ரமித்யுவாச ॥ 7।51
தீ⁴மந்நுதா³ர: க²லு நிஶ்சயஸ்தே யஸ்த்வம் யுவா ஜந்மநி த்³ரு’ஷ்டதோ³ஷ: ।
ஸ்வர்கா³பவர்கௌ³ ஹி விசார்ய ஸம்யக்³யஸ்யாபவர்கே³ மதிரஸ்தி ஸோऽஸ்தி ॥
7।52
யஜ்ஞைஸ்தபோபி⁴ர்நியமைஶ்ச தைஸ்தை:ஸ்வர்க³ம் யியாஸந்தி ஹி ராக³வந்த: ।
ராகே³ணஸார்த⁴ம் ரிபுணேவ யுத்³த்⁴வா மோக்ஷம் பரீப்ஸந்தி து ஸத்த்வவந்த: ॥ 7।53
தத்³பு³த்³தி⁴ரேஷா யதி³ நிஶ்சிதா தே தூர்ணம் ப⁴வாந் க³ச்ச²து விந்த்⁴யகோஷ்ட²ம் ।
அஸௌ முநிஸ்தத்ர வஸத்யராடோ³ யோ நைஷ்டி²கே ஶ்ரேயஸி லப்³த⁴சக்ஷு: ॥
7।54

தஸ்மாத்³ப⁴வாஞ்ச்²ரோஷ்யதி தத்த்வமார்க³ம்ஸத்யாம் ருசௌஸம்ப்ரதிபத்ஸ்யதே ச
।
யதா² து பஶ்யாமி மதிஸ்தவைஷா தஸ்யாபி யாஸ்யத்யவதூ⁴ய பு³த்³தி⁴ம் ॥ 7।55
புஷ்டாஶ்வகோ⁴ணம் விபுலாயதாக்ஷம் தாம்ராத⁴ரோஷ்ட²ம் ஸிததீக்ஷ்ணத³ம்ஷ்ட்ரம்
।
இத³ம் ஹி வக்த்ரம் தநுரக்தஜிஹ்வம் ஜ்ஞேயார்ணவம் பாஸ்யதி க்ரு’த்ஸ்நமேவ ॥
7।56
க³ம்பீ⁴ரதா யா ப⁴வதஸ்த்வகா³தா⁴ யா தீ³ப்ததா யாநி ச லக்ஷணாநி ।
ஆசார்யகம் ப்ராப்ஸ்யஸி தத்ப்ரு’தி²வ்யாம் யந்நர்ஷிபி: ⁴ பூர்வயுகே³ऽப்யவாப்தம் ॥
7।57
பரமமிதி ததோ ந்ரு’பாத்மஜஸ்தம்ரு’ஷிஜநம் ப்ரதிநந்த்³ய நிர்யயௌ ।
விதி⁴வத³நுவிதா⁴ய தேऽபி தம் ப்ரவிவிஶுராஶ்ரமிணஸ்தபோவநம் ॥ 7।58
இதி ஶ்ரீபு³த்³த⁴சரிதே மஹாகாவ்யே தபோவநப்ரவேஶோ நாம ஸப்தம:ஸர்க:³ ॥ 7 ॥

Book VIII [அந்த:புரவிலாபோ]
ததஸ்துரங்கா³வசர:ஸ து³ர்மநாஸ்ததா² வநம் ப⁴ர்தரி நிர்மமே க³தே ।
சகார யத்நம் பதி² ஶோகவிக்³ரஹே ததா²பி சைவாஶ்ரு ந தஸ்ய சிக்ஷிபே ॥ 8।1
யமேகராத்ரேண து ப⁴ர்துராஜ்ஞயா ஜகா³ம மார்க³ம் ஸஹ தேந வாஜிநா ।
இயாய ப⁴ர்துர்விரஹம் விசிந்தயம்ஸ்தமேவ பந்தா²நமஹோபி⁴ரஷ்டபி:⁴ ॥ 8।2
ஹயஶ்ச ஸௌஜஸ்வி சசார கந்த²கஸ்ததாம பா⁴வேந ப³பூ⁴வ நிர்மத:³ ।
அலங்க்ரு’தஶ்சாபி ததை²வ பூ⁴ஷணைரபூ⁴த்³க³தஶ்ரீரிவ தேந வர்ஜித: ॥ 8।3
நிவ்ரு’த்ய சைவாபி⁴முக²ஸ்தபோவநம் ப்⁴ரு’ஶம் ஜிஹேஷே கருணம் முஹுர்முஹு: ।
க்ஷுதா⁴ந்விதோऽப்யத்⁴வநி ஶஷ்பமம்பு³ வா யதா² புரா நாபி⁴நநந்த³ நாத³தே³ ॥ 8।4
ததோ விஹீநம் கபிலாஹ்வயம் புரம் மஹாத்மநா தேந ஜக³த்³தி⁴தாத்மநா ।
க்ரமேண தௌ ஶூந்யமிவோபஜக்³மதுர்தி³வாகரேணேவ விநாக்ரு’தம் நப:⁴ ॥ 8।5
ஸபுண்ட³ரீகைரபி ஶோபி⁴தம் ஜலைரலங்க்ரு’தம் புஷ்பத⁴ரைர்நகை³ரபி ।
ததே³வ தஸ்யோபவநம் வநோபமம் க³தப்ரஹர்ஷைர்ந ரராஜ நாக³ரை: ॥ 8।6
ததோ ப்⁴ரமத்³பி⁴ர்தி³ஶி தீ³நமாநஸைரநுஜ்ஜ்வலைர்வாஷ்பஹதேக்ஷணைர்நரை: ।
நிவார்யமாணாவிவ தாவுபௌ⁴ புரம் ஶநைரஜ:ஸ்நாதமிவாபி⁴ஜக்³மது: ॥ 8।7
நிஶம்ய ச ஸ்ரஸ்தஶரீரகா³மிநௌ விநாக³தௌ ஶாக்யகுலர்ஷபே⁴ண தௌ ।
முமோச வாஷ்பம் பதி² நாக³ரோ ஜந: புரா ரதே² தா³ஶரதே²ரிவாக³தே ॥ 8।8
அத² ப்³ருவந்த:ஸமுபேதமந்யவோ ஜநா: பதி² ச்சந்த³கமாக³தாஶ்ரவ: ।

க்வ ராஜபுத்ர:குலராஷ்ட்ரவர்த⁴நோ ஹ்ரு’தஸ்த்வயாஸாவிதி ப்ரு’ஷ்ட²தோऽந்வயு: ॥
8।9
தத:ஸ தாந் ப⁴க்திமதோऽப்³ரவீஜ்ஜநாந்நரேந்த்³ரபுத்ரம் ந பரித்யஜாம்யஹம் ।
ருத³ந்நஹம் தேந து நிர்ஜநே வநே க்³ரு’ஹஸ்த²வேஶஶ்ச விஸர்ஜிதாவிதி ॥ 8।10
இத³ம் வசஸ்தஸ்ய நிஶம்ய தே ஜநா:ஸுது³ஷ்கரம் க²ல்விதி நிஶ்சயம் யயு: ।
பதத்³விஜஹ்ரு:ஸலிலம் ந நேத்ரஜம் மநோ நிநிந்து³ஶ்ச ப²லார்த²மாத்மந: ॥ 8।11
அதோ²சுரத்³யைவ விஶாம தத்³வநம் க³த:ஸ யத்ர த்³விபராஜவிக்ரம: ।
ஜிஜீவிஷா நாஸ்தி ஹி தேந நோ விநா யதே²ந்த்³ரியாணாம் விக³மே ஶரீரிணாம் ॥ 8।12
இத³ம் புரம் தேந விவர்ஜிதம் வநம் வநம் ச தத்தேந ஸமந்விதம் புரம் ।
ந ஶோப⁴தே தேந ஹி நோ விநா புரம் மருத்வதா வ்ரு’த்ரவதே⁴ யதா² தி³வம் ॥ 8।13
புந:குமாரோ விநிவ்ரு’த்த இத்யதௌ² க³வாக்ஷமாலா: ப்ரதிபேதி³ரேऽங்க³நா: ।
விவிக்தப்ரு’ஷ்ட²ம் ச நிஶம்ய வாஜிநம் புநர்க³வாக்ஷாணி பிதா⁴ய சுக்ருஶு: ॥ 8।14
ப்ரவிஷ்டதீ³க்ஷஸ்து ஸுதோபலப்³த⁴யே வ்ரதேந ஶோகேந ச கி²ந்நமாநஸ: ।
ஜஜாப தே³வாயதநே நராதி⁴பஶ்சகார தாஸ்தாஶ்ச யதா²ஶ்ரயா: க்ரியா: ॥ 8।15
தத:ஸ வாஷ்பப்ரதிபூர்ணலோசநஸ்துரங்க³மாதா³ய துரங்க³மாநஸ: ॥ 8।16
விவேஶ ஶோகாபி⁴ஹதோ ந்ரு’பாலயம் க்ஷயம் விநீதே ரிபுணேவ ப⁴ர்தரி ॥
விகா³ஹமாநஶ்ச நரேந்த்³ரமந்தி³ரம் விலோகயந்நஶ்ருவஹேந சக்ஷுஷா ।
ஸ்வரேண புஷ்டேந ருராவ கந்த²கோ ஜநாய து:³க²ம் ப்ரதிவேத³யந்நிவ ॥ 8।17
தத: க²கா³ஶ்ச க்ஷயமத்⁴யகோ³சரா:ஸமீபப³த்³தா⁴ஸ்துரகா³ஶ்ச ஸத்க்ரு’தா: ।
ஹயஸ்ய தஸ்ய ப்ரதிஸஸ்வநு:ஸ்வநம் நரேந்த்³ரஸூநோருபயாநஶங்கிதா: ॥ 8।18
ஜநாஶ்ச ஹர்ஷாதிஶயேந வஞ்சிதா ஜநாதி⁴பாந்த:புரஸந்நிகர்ஷகா:³ ।
யதா²ஹய: கந்த²க ஏஷ ஹேஷதே த்⁴ருவம் குமாரோ விஶதீதி மேநிரே ॥ 8।19
அதிப்ரஹர்ஷாத³த² ஶோகமூர்சி²தா:குமாரஸந்த³ர்ஶநலோலலோசநா: ।
க்³ரு’ஹாத்³விநிஶ்சக்ரமுராஶயா ஸ்த்ரிய:ஶரத்பயோதா³தி³வ வித்³யுதஶ்சலா: ॥ 8।20
விலம்ப³வேஶ்யோ மலிநாம்ஶுகாம்ப³ரா நிரஞ்ஜநைர்வாஷ்பஹதேக்ஷணைர்முகை:² ।
ஸ்த்ரியோ ந ரேஜுர்ம்ரு’ஜயா விநாக்ரு’தா தி³வீவ தாரா ரஜநீக்ஷயாருணா: ॥ 8।21
அரக்ததாம்ரைஶ்சரணைரநூபுரைரகுண்ட³லைரார்ஜவகர்ணிகைர்முகை:² ।
ஸ்வபா⁴வபீநைர்ஜக⁴நைரமேக²லைரஹாரயோக்த்ரைர்முஷிதைரிவ ஸ்தநை: ॥ 8।22
நிரீக்ஷிதா வாஷ்பபரீதலோசநம் நிராஶ்ரயம் சந்த³கமஶ்வமேவ ச ।
விவர்ணவக்த்ரா ருருது³ர்வராங்க³நா வநாந்தரே கா³வ இவர்ஷபோ⁴ஜ்ஜி²தா: ॥ 8।23
தத:ஸவாஷ்பா மஹிஷீ மஹீபதே: ப்ரநஷ்டவத்ஸா மஹிஷீவ வத்ஸலா ।

ப்ரக்³ரு’ஹ்ய பா³ஹூ நிபபாத கௌ³தமீ விலோலபர்ணா கத³லீவ காஞ்சநீ ॥ 8।24
ஹதத்விஷோऽந்யா: ஶிதி²லாத்மபா³ஹவ:ஸ்த்ரியோ விஷாதே³ந விசேதநா இவ ।
ந சுக்ருஶுர்நாஶ்ரு ஜஹுர்ந ஶஶ்வஸுர்ந சேதநா உல்லிகி²தா இவ ஸ்தி²தா: ॥ 8।25
அதீ⁴ரமந்யா: பதிஶோகமூர்சி²தா விலோசநப்ரஸ்ரவணைர்முகை:²ஸ்த்ரிய: ।
ஸிஷிஞ்சிரே ப்ரோஷிதசந்த³நாந் ஸ்தநாந் த⁴ராத⁴ர: ப்ரஸ்ரவணைரிவோபலாந் ॥ 8।26
முகை²ஶ்ச தாஸாம் நயநாம்பு³தாடி³தை: ரராஜ தத்³ராஜநிவேஶநம் ததா³ ।
நவாம்பு³காலேऽம்பு³த³வ்ரு’ஷ்டிதாடி³தை: ஸ்ரவஜ்ஜலைஸ்தாமரஸைர்யதா² ஸர: ॥
8।27
ஸுவ்ரு’த்தபீநாங்கு³லிபி⁴ர்நிரந்தரைரபூ⁴ஷணைர்கூ³ட⁴ஶிரைர்வராங்க³நா: ।
உராம்ஸி ஜக்⁴நு: கமலோபமை: கரை:ஸ்வபல்லவைர்வாதசலா லதா இவ ॥ 8।28
கரப்ரஹாரப்ரசலைஶ்ச தா ப³பு⁴ர்யதா²பி நார்ய:ஸஹிதோந்நதை:ஸ்தநை: ।
வநாநிலாகூ⁴ர்ணிதபத்³மகம்பிதை: ரதா²ங்க³நாம்நாம் மிது²நைரிவாபகா:³ ॥ 8।29
யதா² ச வக்ஷாம்ஸி கரைரபீட³யம்ஸ்ததை²வ வக்ஷோபி⁴ரபீட³யந் கராந் ।
அகாரயம்ஸ்தத்ர பரஸ்பரம் வ்யதா:² கராக்³ரவக்ஷாம்ஸ்யப³லா த³யாலஸா: ॥ 8।30
ததஸ்து ரோஷப்ரவிரக்தலோசநா விஷாத³ஸம்ப³ந்த⁴கஷாயக³த்³க³த³ம் ।
உவாச நி:ஶ்வாஸசலத்பயோத⁴ரா விகா³த⁴ஶோகாஶ்ருத⁴ரா யஶோத⁴ரா ॥ 8।31
நிஶி ப்ரஸுப்தாமவஶாம் விஹாய மாம் க³த: க்வ ஸ ச்சந்த³க மந்மநோரத:² ।
உபாக³தே ச த்வயி கந்த²கே ச மே ஸமம் க³தேஷு த்ரிஷு கம்பதே மந: ॥ 8।32
அநார்யமஸ்நித்³க⁴மமித்ரகர்ம மே ந்ரு’ஶம்ஸ க்ரு’த்வா கிமிஹாத்³ய ரோதி³ஷி ।
நியச்ச வாஷ்பம் ப⁴வ துஷ்டமாநஸோ ந ஸம்வத³த்யஶ்ரு ச தச்ச² கர்ம தே ॥ 8।33
ப்ரியேண வஶ்யேந ஹிதேந ஸாது⁴நா த்வயா ஸஹாயேந யதா²ர்த²காரிணா ।
க³தோऽர்யபுத்ரோ ஹ்யபுநர்நிவ்ரு’த்தயே ரமஸ்வ தி³ஷ்ட்யா ஸப²ல: ஶ்ரமஸ்தவ ॥
8।34
வரம் மநுஷ்யஸ்ய விசக்ஷணோ ரிபுர்ந மித்ரமப்ராஜ்ஞமயோக³பேஶலம் ।
ஸுஹ்ரு’த்³ப்³ருவேண ஹ்யவிபஶ்சிதா த்வயா க்ரு’த:குலஸ்யாஸ்ய மஹாநுபப்லவ: ॥
8।35
இமா ஹி ஶோச்யா வ்யவமுக்தபூ⁴ஷணா: ப்ரஸக்தவாஷ்பாவிலரக்தலோசநா: ।
ஸ்தி²தேऽபி பத்யௌ ஹிமவந்மஹீஸமே ப்ரநஷ்டஶோபா⁴ வித⁴வா இவ ஸ்த்ரிய: ॥
8।36
இமாஶ்ச விக்ஷிப்தவிடங்கபா³ஹவ: ப்ரஸக்தபாராவததீ³ர்க⁴நிஸ்வநா: ।
விநாக்ரு’தாஸ்தேந ஸஹைவ ரோத⁴நைர்ப்⁴ரு’ஶம் ருத³ந்தீவ விமாநபங்க்தய: ॥ 8।37
அநர்த²காமோऽஸ்ய ஜநஸ்ய ஸர்வதா² துரங்க³மோऽபி த்⁴ருவமேஷ கந்த²க: ।

ஜஹார ஸர்வஸ்வமிதஸ்ததா²ஹி மே ஜநே ப்ரஸுப்தே நிஶி ரத்நசௌரவத் ॥ 8।38
யதா³ஸமர்த:² க²லு ஸோடு⁴மாக³தாநிஷுப்ரஹாராநபி கிம் புந: கஶா: ।
க³த: கஶாபாதப⁴யாத் கத²ம் த்வயம் ஶ்ரியம் க்³ரு’ஹீத்வா ஹ்ரு’த³யம் ச மே ஸமம் ॥
8।39
அநார்யகர்மா ப்⁴ரு’ஶமத்³ய ஹேஷதே நரேந்த்³ரதி⁴ஷ்ண்யம் ப்ரதிபூரயந்நிவ ।
யதா³ து நிர்வாஹயதி ஸ்ம மே ப்ரியம் ததா³ஹிமூகஸ்துரகா³த⁴மோऽப⁴வத் ॥ 8।40
யதி³ஹ்யஹேஷிஷ்யத போ³த⁴யஞ்ஜநம் கு²ரை:க்ஷிதௌ வாப்யகரிஷ்யத த்⁴வநிம் ।
ஹநுஸ்வநம் வாஜநயிஷ்யது³த்தமம் ந சாப⁴விஷ்யந்மம து:³க²மீத்³ரு’ஶம் ॥ 8।41
இதீஹ தே³வ்யா: பரிதே³விதாஶ்ரயம் நிஶம்ய வாஷ்பக்³ரதி²தாக்ஷரம் வச: ।
அதோ⁴முக:² ஸாஶ்ருகல: க்ரு’தாஞ்ஜலி: ஶநைரித³ம் ச²ந்த³க உத்தரம் ஜகௌ³ ॥
8।42
விக³ர்ஹிதும் நார்ஹஸி தே³வி கந்த²கம் ந சாபி ரோஷம் மயி கர்துமர்ஹஸி ।
அநாக³ஸௌ ஸ்வ:ஸமவேஹி ஸர்வஶோ க³தோ ந்ரு’தே³வ:ஸ ஹி தே³வி தே³வவத்
॥ 8।43
அஹம் ஹி ஜாநந்நபி ராஜஶாஸநம் ப³லாத்க்ரு’த:கைரபி தை³வதைரிவ ।
உபாநயம் தூர்ணமிமம் துரங்க³மம் ததா²ந்வக³ச்சம் விக³தஶ்ரமோऽத்⁴வநி ॥ 8।44
வ்ரஜந்நயம் வாஜிவரோऽபி நாஸ்ப்ரு’ஶந்மஹீம் கு²ராக்³ரைர்வித்⁴ரு’தைரிவாந்தரா ।
ததை²வ தை³வாதி³வ ஸம்யதாநநோ ஹநுஸ்வநம் நாக்ரு’த நாப்யஹேஷத ॥ 8।45
யதா³ வஹிர்க³ச்சதி பார்தி²வாத்மஜஸ்ததா³ப⁴வத்³த்³வாரமபாவ்ரு’தம் ஸ்வயம் ।
தமஶ்ச நைஶம் ரவிணேவ பாடிதம் ததோऽபி தை³வோ விதி⁴ரேஷ க்³ரு’ஹ்யதாம் ॥
8।46
யதா³ப்ரமத்தோऽபி நரேந்த்³ரஶாஸநாத்³க்³ரு’ஹே புரே சைவ ஸஹஸ்ரஶோ ஜந: ।
ததா³ஸ நாபு³த்⁴யத நித்³ரயா ஹ்ரு’தஸ்ததோऽபி தை³வோ விதி⁴ரேஷ க்³ரு’ஹ்யதாம்
॥ 8।47
யதஶ்ச வாஸோ வநவாஸஸம்மதம் விஸ்ரு’ஷ்டமஸ்மை ஸமயே தி³வௌகஸா ।
தி³வி ப்ரவித்³த⁴ம் முகுடம் ச தத்³த்⁴ரு’தம் ததோऽபி தை³வோ விதி⁴ரேஷ
க்³ரு’ஹ்யதாம் ॥ 8।48
ததே³வமாவாம் நரதே³வி தோ³ஷதோ ந தத்ப்ரயாதம் ப்ரதிக³ந்துமர்ஹஸி ।
ந காமகாரோ மம நாஸ்ய வாஜிந: க்ரு’தாநுயாத்ர:ஸஹி தை³வதைர்க³த: ॥ 8।49
இதி ப்ரயாணம் ப³ஹுதை⁴வமத்³பு⁴தம் நிஶம்ய தாஸ்தஸ்ய மஹாத்மந:ஸ்த்ரிய: ।
ப்ரநஷ்டஶோகா இவ விஸ்மயம் யயுர்மநோஜ்வரம் ப்ரவ்ரஜநாத்து லேபி⁴ரே ॥ 8।50
விஷாத³பாரிப்லவலோசநா தத: ப்ரநஷ்டபோதா குரரீவ து:³கி²தா ।

40 sanskritdocuments.org



பு³த்³த⁴சரிதம்

விஹாய தை⁴ர்யம் விருராவ கௌ³தமீ ததாம சைவாஶ்ருமுகீ² ஜகா³த³ ச ॥ 8।51
மஹோர்மிமந்தோ ம்ரு’த³வோऽஸிதா: ஶுபா: ⁴ ப்ரு’த²க்ப்ரு’த²க்³மூலருஹா:
ஸமுத்³க³தா: ।
ப்ரசேரிதாஸ்தே பு⁴வி தஸ்ய மூர்த⁴ஜா நரேந்த்³ரமௌலீபரிவேஷ்டநக்ஷமா: ॥ 8।52
ப்ரலம்ப³பா³ஹுர்ம்ரு’க³ராஜவிக்ரமோ மஹார்ஷபா⁴க்ஷ: கநகோஜ்ஜ்வலத்³யுதி: ।
விஶாலவக்ஷா க⁴நது³ந்து³பி⁴ஸ்வநஸ்ததா²விதோ⁴ऽப்யாஶ்ரமவாஸமர்ஹதி ॥ 8।53
அபா⁴கி³நீ நூநமியம் வஸுந்த⁴ரா தமார்யகர்மாணமநுத்தமம் ப்ரதி ।
க³தஸ்ததோऽஸௌ கு³ணவாந் ஹி தாத்³ரு’ஶோ ந்ரு’ப: ப்ரஜாபா⁴க்³யகு³ணை:

ப்ரஸூயதே ॥ 8।54
ஸுஜாதஜாலாவததாங்கு³லீ ம்ரு’தூ³ நிகூ³ட⁴கு³ல்பௌ² விஷபுஷ்பகோமலௌ ।
வநாந்தபூ⁴மிம் கடி²நாம் கத²ம் நு தௌஸசக்ரமத்⁴யௌ சரணௌக³மிஷ்யத:॥ 8।55
விமாநப்ரு’ஷ்டே² ஶயநாஸநோசிதம் மஹார்ஹவஸ்த்ராகு³ருசந்த³நார்சிதம் ।
கத²ம் நு ஶீதோஷ்ணஜலாக³மேஷு தச்சரீரமோஜஸ்வி வநே ப⁴விஷ்யதி ॥ 8।56
குலேந ஸத்த்வேந ப³லேந வர்சஸா ஶ்ருதேந லக்ஷ்ம்யா வயஸா ச க³ர்வித: ।
ப்ரதா³துமேவாப்⁴யுதி³தோ ந யாசிதும் கத²ம் ஸ பி⁴க்ஷாம் பரதஶ்சரிஷ்யதி ॥ 8।57
ஶுசௌ ஶயித்வா ஶயநே ஹிரண்மயே ப்ரபோ³த்⁴யமாநோ நிஶி தூர்யநிஸ்வநை: ।
கத²ம் வதஸ்வப்ஸ்யதி ஸோऽத்³ய மே வ்ரதீ படௌகதே³ஶாந்தரிதே மஹீதலே॥ 8।58
இமம் விலாபம் கருணம் நிஶம்ய தா பு⁴ஜை: பரிஷ்வஜ்ய பரஸ்பரம் ஸ்த்ரிய: ।
விலோசநேப்⁴ய:ஸலிலாநி தத்யஜுர்மதூ⁴நி புஷ்பேப்⁴ய இவேரிதா லதா: ॥ 8।59
ததோ த⁴ராயாமபதத்³யஶோத⁴ரா விசக்ரவாகேவ ரதா²ங்க³ஸாஹ்வயா ।
ஶநைஶ்ச தத்தத்³விலலாப விக்லவா முஹுர்முஹுர்க³த்³க³த³ருத்³த⁴யா கி³ரா ॥
8।60
ஸ மாமநாதா²ம் ஸஹத⁴ர்மசாரிணீமபாஸ்ய த⁴ர்மம் யதி³ கர்துமிச்ச²தி ।
குதோऽஸ்ய த⁴ர்ம:ஸஹத⁴ர்மசாரிணீம் விநா தபோ ய: பரிபோ⁴க்துமிச்ச²தி ॥ 8।61
ஶ‍்ரு’ணோதி நூநம் ஸ ந பூர்வபார்தி²வாந் மஹாஸுத³ர்ஶப்ரப்⁴ரு’தீந் பிதாமஹாந் ।
வநாநி பத்நீஸஹிதாநுபேயுஷஸ்ததா²ஸ த⁴ர்மம் மத்³ரு’தே சிகீர்ஷதி ॥ 8।62
மகே²ஷு வா வேத³விதா⁴நஸம்ஸ்க்ரு’தௌ ந த³ம்பதீ பஶ்யதி தீ³க்ஷிதாவுபௌ⁴ ।
ஸமம் பு³பு⁴க்ஷூ பரதோऽபி தத்ப²லம் ததோऽஸ்ய ஜாதோ மயி த⁴ர்மமத்ஸர: ॥ 8।63
த்⁴ருவம் ஸ ஜாநந் மம த⁴ர்மவல்லபோ⁴ மந: ப்ரியேऽப்யாகலஹம் முஹுர்மித:² ।
ஸுக²ம் விபீ⁴ர்மாமபஹாய ரோஸணாம் மஹேந்த்³ரலோகேऽப்ஸரஸோ ஜிக்⁴ரு’க்ஷதி ॥
8।64
இயம் து சிந்தா மம கீத்³ரு’ஶம் நு தா வபுர்கு³ணம் பி³ப்⁴ரதி தத்ர யோஷித: ।

வநே யத³ர்த²ம் ஸ தபாம்ஸி தப்யதே ஶ்ரியம் ச ஹித்வா மம ப⁴க்திமேவ ச ॥ 8।65
ந க²ல்வியம் ஸ்வர்க³ஸுகா²ய மே ஸ்ப்ரு’ஹா ந தஜ்ஜநஸ்யாத்மவதோऽபி து³ர்லப⁴ம்
।
ஸ து ப்ரியோ மாமிஹ வா பரத்ர வா கத²ம் ந ஜஹ்யாதி³தி மே மநோரத:² ॥ 8।66
அபா⁴கி³நீ யத்³யஹமாயதேக்ஷணம் ஶுசிஸ்மிதம் ப⁴ர்துருதீ³க்ஷிதும் முக²ம் ।
ந மந்த³பா⁴க்³யோऽர்ஹதி ராஹுலோऽப்யயம் கதா³சித³ங்கே பரிவர்திதும் பிது:॥ 8।67
அஹோ ந்ரு’ஶம்ஸம் ஸுகுமாரவர்சஸ:ஸுதா³ருணம் தஸ்ய மநஸ்விநோ மந: ।
கலப்ரலாபம் த்³விஷதோऽபி ஹர்ஷணம் ஶிஶும் ஸுதம் யஸ்த்யஜதீத்³ரு’ஶம் ஸ்வத:
॥ 8।68
மமாபி காமம் ஹ்ரு’த³யம் ஸுதா³ருணம் ஶிலாமயம் வாப்யயஸாபி வா க்ரு’தம் ।
அநாத²வச்ச்ரீரஹிதே ஸுகோ²சிதே வநம் க³தே ப⁴ர்தரி யந்ந தீ³ர்யதே ॥ 8।69
இதீஹ தே³வீ பதிஶோகமூர்சி²தா ருரோத³ த³த்⁴யௌ விலலாப சாஸக்ரு’த் ।
ஸ்வபா⁴வதீ⁴ராபி ஹி ஸா ஸதீ ஶுசா த்⁴ரு’திம் ந ஸஸ்மார சகார நோ ஹ்ரியம் ॥
8।70
ததஸ்ததா² ஶோகவிலாபவிக்லவாம் யஶோத⁴ராம் ப்ரேக்ஷ்ய வஸுந்த⁴ராக³தாம் ।
மஹாரவிந்தை³ரிவ வ்ரு’ஷ்டிதாடி³தைர்முகை:² ஸவாஷ்பைர்வநிதா விசுக்ருஶு: ॥
8।71
ஸமாப்தஜாப்ய: க்ரு’தஹோமமங்க³ளோ ந்ரு’பஸ்து தே³வாயதநாத்³விநிர்யயௌ ।
ஜநஸ்ய தேநார்த்தரவேண சாஹதஶ்சசால வஜ்ரத்⁴வநிநேவ வாரண: ॥ 8।72
நிஶாம்ய ச ச்ச²ந்த³ககந்த²காவுபௌ⁴ ஸுதஸ்ய ஸம்ஶ்ருத்ய ச நிஶ்சயம் ஸ்தி²ரம் ।
பபாத ஶோகாபி⁴ஹதோ மஹீபதி: ஶசீபதேர்வ்ரு’த்த இவோத்ஸவே த்⁴வஜ: ॥ 8।73
ததோ முஹூர்தம் ஸுதஶோகமோஹிதோ ஜநேந துல்யாபி⁴ஜநேந தா⁴ரித: ।
நிரீக்ஷ்ய த்³ரு’ஷ்ட்யா ஜலபூர்ணயாஹயம் மஹீதலஸ்தோ²விலலாப பார்தி²வ:॥ 8।74
ப³ஹூநி க்ரு’த்வா ஸமரே ப்ரியாணி மே மஹத்த்வயா கந்த²க விப்ரியம் க்ரு’தம் ।
கு³ணப்ரியோ யேந வநே ஸ மே ப்ரிய: ப்ரியோऽபி ஸந்நப்ரியவத் ப்ரசேரித: ॥ 8।75
தத³த்³ய மாம் வா நய தத்ர யத்ர ஸ வ்ரஜ த்³ருதம் வா புநரேநமாநய ।
ரு’தே ஹி தஸ்மாந்மம நாஸ்தி ஜீவிதம் விகா³ட⁴ரோக³ஸ்ய ஸதௌ³ஷதா⁴தி³வ ॥
8।76
ஸுவர்ணநிஷ்டீ²விநி ம்ரு’த்யுநா ஹ்ரு’தே ஸுது³ஷ்கரம் யந்ந மமார ஸ்ரு’ஞ்ஜய: ।
அஹம் புநர்த⁴ர்மரதௌ ஸுதே க³தேऽமுமுக்ஷுராத்மாநமநாத்மவாநிவ ॥ 8।77
விபோ⁴ர்த³ஶக்ஷத்ரக்ரு’த: ப்ரஜாபதே: பராபரஜ்ஞஸ்ய விவஸ்வதா³த்மந: ।
ப்ரியேண புத்ரேண ஸதா விநாக்ரு’தம் கத²ம் ந முஹ்யேத்³தி⁴ மநோ மநோரபி ॥ 8।78

அஜஸ்ய ராஜ்ஞஸ்தநயாய தீ⁴மதே நராதி⁴பாயேந்த்³ரஸகா²ய மே ஸ்ப்ரு’ஹா ।
க³தே வநம் யஸ்தநயே தி³வம் க³தோ ந மோக⁴வாஷ்ப: க்ரு’பணம் ஜிஜீவ ஹ ॥ 8।79
ப்ரசக்ஷ்வ மே ப⁴த்³ர ததா³ஶ்ரமாஜிரம் ஹ்ரு’தஸ்த்வயா யத்ர ஸ மே ஜலாஞ்ஜலி: ।
இமே பரீப்ஸந்தி ஹி தே பிபாஸவோ மமாஸவ: ப்ரேதக³திம் யியாஸவ: ॥ 8।80
இதி தநயவியோக³ஜாதது:³க²ம் க்ஷிதிஸத்³ரு’ஶம் ஸஹஜம் விஹாய தை⁴ர்யம் ।
த³ஶரத²இவ ராமஶோகவஶ்யோ ப³ஹு விலலாப ந்ரு’போ விஸம்ஜ்ஞகல்ப: ॥ 8।81
ஶ்ருதவிநயகு³ணாந்விதஸ்ததஸ்தம் மதிஸசிவ: ப்ரவயா: புரோஹிதஶ்ச ।
அவத்⁴ரு’தமித³மூசதுர்யதா²வந்ந ச பரிதப்தமுகௌ² ந சாப்யஶோகௌ ॥ 8।82
த்யஜ நரவர ஶோகமேஹி தை⁴ர்யம் குத்⁴ரு’திரிவார்ஹஸி தீ⁴ர நாஶ்ரு மோக்தும் ।
ஸ்ரஜமிவ ம்ரு’தி³தாமபாஸ்ய லக்ஷ்மீம் பு⁴வி ப³ஹவோஹி ந்ரு’பா வநாந்யதீயு:॥ 8।83
அபி ச நியத ஏஷ தஸ்ய பா⁴வ:ஸ்மர வசநம் தத்³ரு’ஷே: புராஸிதஸ்ய ।
ந ஹி ஸ தி³வி ந சக்ரவர்திராஜ்யே க்ஷணமபி வாஸயிதும் ஸுகே²ந ஶக்ய: ॥ 8।84
யதி³ து ந்ரு’வர கார்ய ஏவ யத்நஸ்த்வரிதமுதா³ஹர யாவத³த்ர யாவ: ।
ப³ஹுவித⁴மிஹ யுத்³த⁴மஸ்து தாவத்தவ தநயஸ்ய விதே⁴ஶ்ச தஸ்ய தஸ்ய ॥ 8।85
நரபதிரத² தௌ ஶஶாஸ தஸ்மாத்³த்³ருதமித ஏவ யுவாமபி⁴ப்ரயாதம் ।
ந ஹி மம ஹ்ரு’த³யம் ப்ரயாதி ஶாந்திம் வநஶகுநேரிவ புத்ரலாலஸஸ்ய ॥ 8।86
பரமமிதி நரேந்த்³ரஶாஸநாத்தௌ யயதுரமாத்யபுரோஹிதௌ வநம் தத் ।
க்ரு’தமிதி ஸவதூ⁴ஜந:ஸதா³ரோ ந்ரு’பதிரபி ப்ரசகார ஶேஷகார்யம் ॥ 8।87
இதி ஶ்ரீபு³த்³த⁴சரிதே மஹாகாவ்யேऽந்த:புரவிலாபோ நாமாஷ்டம:ஸர்க:³ ॥ 8 ॥

Book IX [குமாராந்வேஷணோ]

ததஸ்ததா³ மந்த்ரிபுரோஹிதௌ தௌ வாஷ்பப்ரதோதா³பி⁴ஹதௌ ந்ரு’பேண ।
வித்³தௌ⁴ ஸத³ஶ்வாவிவ ஸர்வயத்நாத்ஸௌஹார்த³ஶீக்⁴ரம் யயதுர்வநம் தத்॥ 9।1
தமாஶ்ரமம் ஜாதபரிஶ்ரமௌ தாவுபேத்ய காலே ஸத்³ரு’ஶாநுயாத்ரௌ ।
ராஜர்த்³தி⁴முத்ஸ்ரு’ஜ்ய விநீதசேஷ்டாவுபேயதுர்பா⁴ர்க³வதி⁴ஷ்ண்யமேவ ॥ 9।2
தௌ ந்யாயதஸ்தம் ப்ரதிபூஜ்ய விப்ரம் தேநார்சிதௌ தாவபி சாநுரூபம் ।
க்ரு’தாஸநௌ பா⁴ர்க³வமாஸநஸ்த²ம் சி²த்த்வா கதா²மூசதுராத்மக்ரு’த்யம் ॥ 9।3
ஶுத்³தௌ⁴ஜஸ: ஶுத்³த⁴விஶாலகீர்தேரிக்ஷ்வாகுவம்ஶப்ரப⁴வஸ்ய ராஜ்ஞ: ।
இமம் ஜநம் வேத்து ப⁴வாநதீ⁴ரம் ஶ்ருதக்³ரஹே மந்த்ரபரிக்³ரஹே ச ॥ 9।4
தஸ்யேந்த்³ரகல்பஸ்ய ஜயந்தகல்ப: புத்ரோ ஜராம்ரு’த்யுப⁴யம் திதீர்ஷு: ।
இஹாப்⁴யுபேத: கில தஸ்ய ஹேதோராவாமுபேதௌ ப⁴க³வாநவைது ॥ 9।5

தௌ ஸோऽப்³ரவீத³ஸ்தி ஸ தீ³ர்க⁴பா³ஹு: ப்ராப்த:குமாரோ ந து நாவபு³த்³த: ⁴ ।
த⁴ர்மோऽயமாவர்தக இத்யவேத்ய யாதஸ்த்வராடா³பி⁴முகோ²முமுக்ஷு: ॥ 9।6
தஸ்மாத்ததஸ்தாவுபலப்⁴ய தத்த்வம் தம் விப்ரமாமந்த்த்ய ததை³வ ஸத்³ய: ।
கி²ந்நாவகி²ந்நாவிவ ராஜபுத்ர: ப்ரஸஸ்ரதுஸ்தேந யத:ஸ யாத: ॥ 9।7
யாந்தௌ ததஸ்தௌ ஸ்ரு’ஜயா விஹீநமபஶ்யதாம் தம் வபுஷா ஜ்வலந்தம் ।
ந்ரு’போபவிஷ்டம் பதி² வ்ரு’க்ஷமூலே ஸூர்யம் க⁴நாபோ⁴க³மிவ ப்ரவிஷ்டம் ॥ 9।8
யாநம் விஹாயோபயயௌ ததஸ்தம் புரோஹிதோ மந்த்ரத⁴ரேண ஸார்த⁴ம் ।
யதா² வநஸ்த²ம் ஸஹவாமதே³வோ ராமம் தி³த்³ரு’க்ஷுர்முநிரௌர்வஶேய: ॥ 9।9
தாவர்சயாமாஸதுரர்ஹதஸ்தம் தி³வீவ ஶுக்ராங்கி³ரஸௌ மஹேந்த்³ரம் ।
ப்ரத்யர்சயாமாஸஸசார்ஹதஸ்தௌ தி³வீவ ஶுக்ராங்கி³ரஸௌ மஹேந்த்³ர:॥ 9।10
க்ரு’தாப்⁴யநுஜ்ஞாவபி⁴தஸ்ததஸ்தௌ நிஷீத³து: ஶாக்யகுலத்⁴வஜஸ்ய ।
விரேஜதுஸ்தஸ்ய ச ஸந்நிகர்ஷே புநர்வஸூ யோக³க³தாவிவேந்தோ:³ ॥ 9।11
தம் வ்ரு’க்ஷமூலஸ்த²மபி⁴ஜ்வலந்தம் புரோஹிதோ ராஜஸுதம் ப³பா⁴ஷே ।
யதோ²பவிஷ்டம் தி³வி பாரிஜாதே ப்³ரு’ஹஸ்பதி: ஶக்ரஸுதம் ஜயந்தம் ॥ 9।12
த்வச்சோகஶல்யே ஹ்ரு’த³யாவகா³டே⁴ மோஹம் க³தோ பூ⁴மிதலே முஹூர்தம் ।
குமார ராஜா நயநாம்பு³வர்ஷோ யத்த்வாமவோசத்ததி³த³ம் நிபோ³த⁴ ॥ 9।13
ஜாநாமி த⁴ர்மம் ப்ரதி நிஶ்சயம் தே பரைமி தேऽச்யாவிநமேதமர்த²ம் ।
அஹம் த்வகாலே வநஸம்ஶ்ரயாத்தே ஶோகாக்³நிநாக்³நிப்ரதிமேந த³ஹ்யே ॥ 9।14
ததே³ஹி த⁴ர்மப்ரிய மத்ப்ரியார்த²ம் த⁴ர்மார்த²மேவ த்யஜ பு³த்³தி⁴மேதாம் ।
அயம் ஹி மா ஶோகரய: ப்ரவ்ரு’த்³தோ⁴ நதீ³ரய:கூலமிவாபி⁴ஹந்தி ॥ 9।15
மேகா⁴ம்பு³கக்ஷாத்³ரிஷு யா ஹி வ்ரு’த்தி:ஸமீரணார்காக்³நிமஹாஶநீநாம் ।
தாம் வ்ரு’த்திமஸ்மாஸு கரோதி ஶோகோ விகர்ஷணோச்சோஷணதா³ஹபே⁴தை:³ ॥
9।16
தத்³பு⁴ங்க்ஷ்வ தாவத்³வஸுதா⁴தி⁴பத்யம் காலே வநம் யாஸ்யஸி ஶாஸ்த்ரத்³ரு’ஷ்டே
।
அநிஷ்டப³ந்தௌ⁴ குரு மாப்யுபேக்ஷாம் ஸர்வேஷு பூ⁴தேஷு த³யா ஹி த⁴ர்ம:॥ 9।17
ந சைஷ த⁴ர்மோ வந ஏவ ஸித்³த: ⁴ புரேऽபி ஸித்³தி⁴ர்நியதா யதீநாம் ।
பு³த்³தி⁴ஶ்ச யத்நஶ்ச நிமித்தமத்ர வநம் ச லிங்க³ம் ச ஹி பீ⁴ருசிஹ்நம் ॥ 9।18
மௌலீத⁴ரைரம்ஸவிஷக்தஹாரை: கேயூரவிஷ்டப்³த⁴பு⁴ஜைர்நரேந்த்³ரை: ।
லக்ஷ்ம்யங்கமத்⁴யே பரிவர்தமாநை:ப்ராப்தோ க்³ரு’ஹஸ்தை²ரபி மோக்ஷத⁴ர்ம:॥ 9।19
த்⁴ருவாநுஜௌ யௌ ப³லிவஜ்ரபா³ஹூ வைப்⁴ராஜமாஷாட⁴மதா²ந்திதே³வம் ।
விதே³ஹராஜம் ஜநகம் ததை²வ பாகத்³ருமம் ஸேநஜிதஶ்ச ராஜ்ஞ: ॥ 9।20

ஏதாந் க்³ரு’ஹஸ்தா²ந் ந்ரு’பதீநவேஹி நை:ஶ்ரேயஸே த⁴ர்மவிதௌ⁴ விநீதாந் ।
உபே⁴ऽபி தஸ்மாத்³யுக³பத்³ப⁴ஜஸ்வ சித்தாதி⁴பத்யம் ச ந்ரு’பஶ்ரியம் ச ॥ 9।21
இச்சாமி ஹி த்வாமுபகு³ஹ்ய கா³ட⁴ம் க்ரு’தாபி⁴ஷேகம் ஸலிலார்த்³ரமேவ ।
த்⁴ரு’தாதபத்ரம் ஸமுதீ³க்ஷமாணஸ்தேநைவ ஹர்ஷேண வநம் ப்ரவேஷ்டும் ॥ 9।22
இத்யப்³ரவீத்³பூ⁴மிபதிர்ப⁴வந்தம் வாக்யேந வாஷ்பக்³ரதி²தாக்ஷரேண ।
ஶ்ருத்வா ப⁴வாநர்ஹதி தத்ப்ரியார்த²ம் ஸ்நேஹேந தத்ஸ்நேஹமநுப்ரயாதும் ॥ 9।23
ஶோகாம்ப⁴ஸி த்வத்ப்ரப⁴வே ஹ்யகா³தே⁴ து:³கா²ர்ணவே மஜ்ஜதி ஶாக்யராஜ: ।
தஸ்மாத்தமுத்தாரய நாத²ஹீநம் நிராஶ்ரயம் மக்³நமிவார்ணவே கா³ம் ॥ 9।24
பீ⁴ஷ்மேண க³ங்கோ³த³ரஸம்ப⁴வேந ராமேண ராமேண ச பா⁴ர்க³வேண ।
ஶ்ருத்வா க்ரு’தம் கர்ம பிது: ப்ரியார்த²ம் பிதுஸ்த்வமப்யர்ஹஸி கர்துமிஷ்டம் ॥ 9।25
ஸம்வர்த⁴யித்ரீம் ச ஸமேஹி தே³வீமக³ஸ்த்யஜுஷ்டாம் தி³ஶமப்ரயாதாம் ।
ப்ரநஷ்டவத்ஸாமிவ வத்ஸலாம் கா³மஜஸ்ரமார்த்தாம் கருணம் ருத³ந்தீம் ॥ 9।26
ஹம்ஸேந ஹம்ஸீமிவ விப்ரயுக்தாம் த்யக்தாம் க³ஜேநேவ வநே கரேணும் ।
ஆர்த்தாம் ஸநாதா²மபி நாத²ஹீநாம் த்ராதும் வதூ⁴மர்ஹஸி த³ர்ஶநேந ॥ 9।27
ஏகம் ஸுதம் பா³லமநர்ஹது:³க²ம் ஸந்தாபமந்தர்க³தமுத்³வஹந்தம் ।
தம் ராஹுலம் மோக்ஷய ப³ந்து⁴ஶோகாத்³ ராஹூபஸர்கா³தி³வ பூர்ணசந்த்³ரம்॥ 9।28
ஶோகாக்³நிநா த்வத்³விரஹேந்த⁴நேந நி:ஶ்வாஸதூ⁴மேந தம:ஶிகே²ந ।
த்வத்³த³ர்ஶநாயர்ச²தி த³ஹ்யமாந: ஸோऽந்த:புரம் சைவ புரம் ச க்ரு’த்ஸ்நம் ॥ 9।29
ஸ போ³தி⁴ஸத்த்வ: பரிபூர்ணஸத்த்வ: ஶ்ருத்வா வசஸ்தஸ்ய புரோஹிதஸ்ய ।
த்⁴யாத்வா முஹூர்தம் கு³ணவத்³கு³ணஜ்ஞ: ப்ரத்யுத்தரம் ப்ரஶ்ரிதமித்யுவாச ॥ 9।30
அவைமி பா⁴வம் தநயப்ரஸக்தம் விஶேஷதோ யோ மயி பூ⁴மிபஸ்ய ।
ஜாநந்நபி வ்யாதி⁴ஜராவிபத்³ப்⁴யோ பீ⁴தஸ்த்வக³த்யா ஸ்வஜநம் த்யஜாமி ॥ 9।31
த்³ரஷ்டும் ப்ரியம் க:ஸ்வஜநம் ஹி நேச்சேந்நாஸௌ யதி³ஸ்யாத்ப்ரியவிப்ரயோக:³ ।
யதா³ து பூ⁴த்வாபி ப⁴வேத்³வியோக³ஸ்ததோ கு³ரும் ஸ்நிக்³த⁴மபி த்யஜாமி ॥ 9।32
மத்³தே⁴துகம் யத்து நராதி⁴பஸ்ய ஶோகம் ப⁴வாநர்ஹதி ந ப்ரியம் மே ।
யத்ஸ்வப்நபூ⁴தேஷு ஸமாக³மேஷு ஸந்தப்யதே பா⁴விநி விப்ரயோகை:³ ॥ 9।33
ஏவம் ச தே நிஶ்சயமேது பு³த்³தி⁴ர்த்³ரு’ஷ்ட்வா விசித்ரம் விவித⁴ப்ரசாரம் ।
ஸந்தாபஹேதுர்ந ஸுதோ ந ப³ந்து⁴ரஜ்ஞாநநைமித்திக ஏஷ தாப: ॥ 9।34
யதா³த்⁴வகா³நாமிவ ஸங்க³தாநாம் காலே வியோகோ³ நியத: ப்ரஜாநாம் ।
ப்ராஜ்ஞோ ஜந: கோ நு ப⁴ஜேத ஶோகம் ப³ந்து⁴ப்ரிய:ஸந்நபி ப³ந்து⁴ஹீந: ॥ 9।35
இஹைதி ஹித்வா ஸ்வஜநம் பரத்ர ப்ரலப்⁴ய சேஹாபி புந: ப்ரயாதி ।
க³த்வாபி தத்ராப்யபரத்ர க³ச்சேத்யேவம் ஜநோ யோகி³நி கோऽநுரோத: ⁴ ॥ 9।36

யதா³ ச க³ர்பா⁴த்ப்ரப்⁴ரு’தி ப்ரவ்ரு’த்த:ஸர்வாஸ்வ் அவஸ்தா²ஸு வதா⁴ய ம்ரு’த்யு: ।
கஸ்மாத³காலே வநஸம்ஶ்ரயம் மே புத்ரப்ரியஸ்தத்ர ப⁴வாந் அவோசத் ॥ 9।37
ப⁴வத்யகாலோ விஷயாபி⁴பத்தௌ காலஸ்ததை²வாபி⁴விதௌ⁴ ப்ரதி³ஷ்ட: ॥ 9।38
காலோ ஜக³த்கர்ஷதி ஸர்வகாலாநர்சார்ஹகே ஶ்ரேயஸி ஸர்வகால: ॥
ராஜ்யம் முமுக்ஷுர்மயி யச்ச ராஜா தத³ப்யுதா³ரம் ஸத்³ரு’ஶம் பிதுஶ்ச ।
ப்ரதிக்³ரஹீதும் மம ந க்ஷமம் து லோபா⁴த³பத்²யாந்நமிவாதுரஸ்ய ॥ 9।39
கத²ம் நு மோஹாயதநம் ந்ரு’பத்வம் க்ஷமம் ப்ரபத்தும் விது³ஷா நரேண ।
ஸோத்³வேக³தா யத்ர மத:³ ஶ்ரமஶ்ச பரோபசாரேண ச த⁴ர்மபீடா³ ॥ 9।40
ஜாம்பூ³நத³ம் ஹர்ம்யமிவ ப்ரதீ³ப்தம் விஷேண ஸம்யுக்தமிவோத்தமாந்நம் ।
க்³ராஹாகுலம் சாம்ப்³விவ ஸாரவிந்த³ம் ராஜ்யம் ஹி ரம்யம் வ்யஸநாஶ்ரயம் ச ॥
9।41
இத்த²ம் ச ராஜ்யம் ந ஸுக²ம் ந த⁴ர்ம: பூர்வே யதா² ஜாதக்⁴ரு’ணா நரேந்த்³ரா: ।
வய:ப்ரகர்ஷேऽபரிஹார்யது:³கே² ராஜ்யாநி முக்த்வா வநமேவ ஜக்³மு: ॥ 9।42
வரம் ஹி பு⁴க்தாநி த்ரு’ணாந்யரண்யே தோஷம் பரம் ரத்நமிவோபகு³ஹ்ய ।
ஸஹோஷிதம் ஶ்ரீஸுலபை⁴ர்ந சைவ தோ³ஷைரத்³ரு’ஶ்யைரிவ க்ரு’ஷ்ணஸர்பை: ॥
9।43
ஶ்லாக்⁴யம் ஹி ராஜ்யாநி விஹாய ராஜ்ஞாம் த⁴ர்மாபி⁴லாஷேண வநம் ப்ரவேஷ்டும் ।
ப⁴க்³நப்ரதிஜ்ஞஸ்ய ந தூபபந்நம் வநம் பரித்யஜ்ய க்³ரு’ஹம் ப்ரவேஷ்டும் ॥ 9।44
ஜாத:குலே கோ ஹி நர:ஸஸத்த்வோ த⁴ர்மாபி⁴லாஷேண வநம் ப்ரவிஷ்ட: ।
காஷாயமுத்ஸ்ரு’ஜ்ய விமுக்தலஜ்ஜ: புரந்த³ரஸ்யாபி புரம் ஶ்ரயேத ॥ 9।45
லோபா⁴த்³தி⁴ மோஹாத³த²வா ப⁴யேந யோ வாந்தமந்நம் புநராத³தீ³த ।
லோபா⁴த்ஸ மோஹாத³த²வா ப⁴யேந ஸந்த்யஜ்ய காமாந் புநராத³தீ³த ॥ 9।46
யஶ்ச ப்ரதீ³ப்தாச்ச²ரணாத்கத²ஞ்சிந்நிஷ்க்ரம்ய பூ⁴ய: ப்ரவிஶேத்ததே³வ ।
கா³ர்ஹஸ்த்²யமுத்ஸ்ரு’ஜ்யஸத்³ரு’ஷ்டதோ³ஷோ மோஹேந பூ⁴யோऽபி⁴லஷேத்³க்³ரஹீதும்
॥ 9।47
யா ச ஶ்ருதிர்மோக்ஷமவாப்தவந்தோ ந்ரு’பா க்³ரு’ஹஸ்தா²இதி நைதத³ஸ்தி ।
ஶமப்ரதா⁴ந: க்வ ச மோக்ஷத⁴ர்மோ த³ண்ட³ப்ரதா⁴ந: க்வ ச ராஜத⁴ர்ம: ॥ 9।48
ஶமே ரதிஶ்சேச்சி²தி²லம் ச ராஜ்யம் ராஜ்யே மதிஶ்சேச்ச²மவிப்லவஶ்ச ।
ஶமஶ்ச தைக்ஷ்ண்யம் ச ஹி நோபபந்நம் ஶீதோஷ்ணயோரைக்யமிவோத³காக்³ந்யோ:
॥ 9।49
தந்நிஶ்சயாத்³வா வஸுதா⁴தி⁴பாஸ்தே ராஜ்யாநி முக்த்வா ஶமமாப்தவந்த: ।

ராஜ்யாங்கி³தா வா நிப்⁴ரு’தேந்த்³ரியத்வாத³நைஷ்டி²கே மோக்ஷக்ரு’தாபி⁴மாநா: ॥
9।50
தேஷாம் ச ராஜ்யேऽஸ்து ஶமோ யதா²வத்ப்ராப்தோ வநம் நாஹமநிஶ்சயேந ।
சி²த்த்வாஹி பாஶம் க்³ரு’ஹப³ந்து⁴ஸம்ஜ்ஞம் முக்த: புநர்ந ப்ரவிவிக்ஷுரஸ்மி ॥ 9।51
இத்யாத்மவிஜ்ஞாநகு³ணாநுரூபம் முக்தஸ்ப்ரு’ஹம் ஹேதுமதூ³ர்ஜிதம் ச ।
ஶ்ருத்வா நரேந்த்³ராத்மஜமுக்தவந்தம் ப்ரத்யுத்தரம் மந்த்ரத⁴ரோऽப்யுவாச ॥ 9।42
(9।52)
யோ நிஶ்சயோ மந்த்ரவரஸ்தவாயம் நாயம் ந யுக்தோ ந து காலயுக்த: ।
ஶோகாய ஹித்வா பிதரம் வய:ஸ்த²ம் ஸ்யாத்³த⁴ர்மகாமஸ்ய ஹி தே ந த⁴ர்ம: ॥ 9।43
(9।53)
நூநம் ச பு³த்³தி⁴ஸ்தவ நாதிஸூக்ஷ்மா த⁴ர்மார்த²காமேஷ்வவிசக்ஷணா வா ।
ஹேதோரத்³ரு’ஷ்டஸ்ய ப²லஸ்ய யஸ்த்வம் ப்ரத்யக்ஷமர்த²ம் பரிபூ⁴ய யாஸி ॥ 9। 44

(9।54)
புநர்ப⁴வோऽஸ்தீதி ச கேசிதா³ஹுர்நாஸ்தீதி கேசிந்நியதப்ரதிஜ்ஞா: ।
ஏவம் யதா³ஸம்ஶயிதோऽயமர்த²ஸ்தஸ்மாத்க்ஷமம் போ⁴க்துமுபஸ்தி²தா ஶ்ரீ:॥ 9।45
(9।55)
பூ⁴ய: ப்ரவ்ரு’த்திர்யதி³ காசித³ஸ்தி ரம்ஸ்யாமஹே தத்ர யதோ²பபத்தௌ ।
அத² ப்ரவ்ரு’த்தி: பரதோ ந காசித்ஸித்³தோ⁴ऽப்ரயத்நாஜ்ஜக³தோऽஸ்ய மோக்ஷ: ॥
9।46 (9।56)
அஸ்தீதி கேசித்பரலோகமாஹுர்மோக்ஷஸ்ய யோக³ம் ந து வர்ணயந்தி ।
அக்³நேர்யதா²ஹ்யுஷ்ணமபாம் த்³ரவத்வம் தத்³வத்ப்ரவ்ரு’த்தௌ ப்ரக்ரு’திம் வத³ந்தி
॥ 9।47 (9।57)
கேசித்ஸ்வபா⁴வாதி³தி வர்ணயந்தி ஶுபா⁴ஶுப⁴ம் சைவ ப⁴வாப⁴வௌ ச ।
ஸ்வாபா⁴விகம் ஸர்வமித³ம் ச யஸ்மாத³தோऽபி மோகோ⁴ ப⁴வதி ப்ரயத்ந: ॥ 9।48
(9।58)
யதி³ந்த்³ரியாணாம் நியத: ப்ரசார: ப்ரியாப்ரியத்வம் விஷயேஷு சைவ ।
ஸம்யுஜ்யதே யஜ்ஜரயார்த்திபி⁴ஶ்ச கஸ்தத்ர யத்நோ நநு ஸஸ்வபா⁴வ:॥ 9।49 (9।59)
அத்³பி⁴ர்ஹுதாஶ: ஶமமப்⁴யுபைதி தேஜாம்ஸி சாபோ க³மயந்தி ஶோஷம் ।
பி⁴ந்நாநி பூ⁴தாநி ஶரீரஸம்ஸ்தா²ந்யைக்யம் ச த³த்த்வா ஜக³து³த்³வஹந்தி ॥ 9।50
(9।60)
யத்பாணிபாதோ³த³ரப்ரு’ஷ்ட²மூர்த்⁴நா நிர்வர்ததே க³ர்ப⁴க³தஸ்ய பா⁴வ: ।

யதா³த்மநஸ்தஸ்ய ச தேந யோக:³ ஸ்வாபா⁴விகம் தத்கத²யந்தி தஜ்ஜ்ஞா: ॥ 9।51
(9।61)
க: கண்டகஸ்ய ப்ரகரோதி தைக்ஷ்ண்யம் விசித்ரபா⁴வம் ம்ரு’க³பக்ஷிணாம் வா ।
ஸ்வபா⁴வத: ஸர்வமித³ம் ப்ரவ்ரு’த்தம் ந காமகாரோऽஸ்தி குத: ப்ரயத்ந: ॥ 9।52
(9।62)
ஸர்க³ம் வத³ந்தீஶ்வரதஸ்ததா²ந்யே தத்ர ப்ரயத்நே புருஷஷ்ய கோऽர்த:² ।
ய ஏவ ஹேதுர்ஜக³த: ப்ரவ்ரு’த்தௌ ஹேதுர்நிவ்ரு’த்தௌ நியத:ஸ ஏவ ॥ 9।53 (9।63)
கேசித்³வத³ந்த்யாத்மநிமித்தமேவ ப்ராது³ர்ப⁴வம் சைவ ப⁴வக்ஷயம் ச ।
ப்ராது³ர்ப⁴வம் து ப்ரவத³ந்த்யயத்நாத்³யத்நேந மோக்ஷாதி⁴க³மம் ப்³ருவந்தி ॥ 9।54
(9।64)
நர: பித்ரூ’ணாமந்ரு’ண: ப்ரஜாபி⁴ர்வேதை³ர்ரு’ஷீணாம் க்ரதுபி: ⁴ ஸுராணாம் ।
உத்பத்³யதே ஸார்த⁴ம்ரு’ணைஸ்த்ரிபி⁴ஸ்தைர்யஸ்யாஸ்தி மோக்ஷ: கில தஸ்ய மோக்ஷ:

॥ 9।55 (9।65)
இத்யேவமேதேந விதி⁴க்ரமேண மோக்ஷம் ஸயத்நஸ்ய வத³ந்தி தஜ்ஜ்ஞா: ।
ப்ரயத்நவந்தோऽபி ஹி விக்ரமேண முமுக்ஷவ: கே²த³மவாப்நுவந்தி ॥ 9।56 (9।66)
தத்ஸௌம்ய மோக்ஷே யதி³ ப⁴க்திரஸ்தி ந்யாயேந ஸேவஸ்வ விதி⁴ம் யதோ²க்தம் ।
ஏவம் ப⁴விஷ்யத்யுபபத்திரஸ்ய ஸந்தாபநாஶஶ்ச நராதி⁴பஸ்ய ॥ 9।57 (9।67)
யா ச ப்ரவ்ரு’த்தா ப⁴வதோ³ஷபு³த்³தி⁴ஸ்தபோவநேப்⁴யோ ப⁴வநம் ப்ரவேஷ்டும் ।
தத்ராபி சிந்தா தவ தாத மா பூ⁴த் பூர்வேऽபி ஜக்³மு:ஸ்வக்³ரு’ஹம் வநேப்⁴ய: ॥ 9।58
(9।68)
தபோவநஸ்தோ²ऽபி வ்ரு’த: ப்ரஜாபி⁴ர்ஜகா³ம ராஜா புரமம்ப³ரீஷ: ।
ததா² மஹீம் விப்ரக்ரு’தாமநார்யைஸ்தபோவநாதே³த்ய ரரக்ஷ ராம: ॥ 9।59 (9।69)
ததை²வ ஶால்வாதி⁴பதிர்த்³ருமாக்ஷோ வநாத்ஸஸூநு:ஸ்வபுரம் ப்ரவிஶ்ய ।
ப்³ரஹ்மர்ஷிபூ⁴தஶ்ச முநேர்வஶிஷ்டா²த்³த³த்⁴ரே ஶ்ரியம் ஸாங்க்ரு’திரந்திதே³வ: ॥
9।60 (9।70)
ஏவம்விதா⁴ த⁴ர்மயஶ:ப்ரதீ³ப்தா வநாநி ஹித்வா ப⁴வநாந்யபீ⁴யு: ।
தஸ்மாந்ந தோ³ஷோऽஸ்தி க்³ரு’ஹம் ப்ரவேஷ்டும் தபோவநாத்³த⁴ர்மநிமித்தமேவ ॥
9।61 (9।71)
ததோ வசஸ்தஸ்ய நிஶம்ய மந்த்ரிண: ப்ரியம் ஹிதம் சைவ ந்ரு’பஸ்ய சக்ஷுஷ: ।
அநூநமவ்யஸ்தமஸக்தமத்³ருதம் த்⁴ரு’தௌ ஸ்தி²தோ ராஜஸுதோऽப்³ரவீத்³வச: ॥
9।62 (9।72)
இஹாஸ்தி நாஸ்தீதி ய ஏஷ ஸம்ஶய: பரஸ்ய வாக்யைர்ந மமாத்ர நிஶ்சய: ।

அவேத்ய தத்த்வம் தபஸா ஶமேந வா ஸ்வயம் க்³ரஹீஷ்யாமி யத³த்ர நிஶ்சிதம் ॥
9।63 (9।73)
ந மே க்ஷமம் ஸங்க³ஶதம் ஹி த³ர்ஶநம் க்³ரஹீதுமவ்யக்தபரம் பராஹதம் ।
பு³த்³த: ⁴ பரப்ரத்யயதோ ஹி கோ வ்ரஜேஜ்ஜநோऽந்த⁴காரேऽந்த⁴ இவாந்த⁴தே³ஶித: ॥
9।64 (9।74)
அத்³ரு’ஷ்டதத்த்வஸ்ய ஸதோऽபி கிம் து மே ஶுபா⁴ஶுபே⁴ ஸம்ஶயிதே ஶுபே⁴ மதி: ।
வ்ரு’தா²பி கே²தோ³ऽபி வரம் ஶுபா⁴த்மந:ஸுக²ம் ந தத்த்வேऽபி விக³ர்ஹிதாத்மந: ॥
9।65 (9।75)
இமம் து த்³ரு’ஷ்ட்வாக³மமவ்யவஸ்தி²தம் யது³க்தமாப்தைஸ்தத³வேஹி ஸாத்⁴விதி
।
ப்ரஹீணதோ³ஷத்வமவேஹி சாப்ததாம் ப்ரஹீணதோ³ஷோ ஹ்யந்ரு’தம் ந வக்ஷ்யதி ॥
9।66 (9।76)
க்³ரு’ஹப்ரவேஶம் ப்ரதி யச்ச மே ப⁴வாநுவாச ராமப்ரப்⁴ரு’தீந் நித³ர்ஶநம் ।
ந தே ப்ரமாணம் ந ஹி த⁴ர்மநிஶ்சயேஷ்வலம் ப்ரமாணாய பரிக்ஷதவ்ரதா: ॥ 9।67
(9।77)
ததே³வமப்யேவ ரவிர்மஹீம் பதேத³பி ஸ்தி²ரத்வம் ஹிமவாந் கி³ரிஸ்த்யஜேத் ।
அத்³ரு’ஷ்டதத்த்வோ விஷயோந்முகே²ந்த்³ரிய: ஶ்ரயேய ந த்வேவ க்³ரு’ஹாந்
ப்ரு’த²க்³ஜந: ॥ 9।68 (9।78)
அஹம் விஶேயம் ஜ்வலிதம் ஹுதாஶநம் ந சாக்ரு’தார்த:² ப்ரவிஶேயமாலயம் ।
இதி ப்ரதிஜ்ஞாம் ஸ சகார க³ர்விதோ யதே²ஷ்டமுத்தா²ய ச நிர்மமோ யயௌ ॥ 9।69
(9।79)
தத:ஸவாஷ்பௌ ஸசிவத்³விஜாவுபௌ⁴ நிஶம்ய தஸ்ய ஸ்தி²ரமேவ நிஶ்சயம் ।
விஷண்ணவக்த்ராவநுக³ம்ய து:³கி²தௌ ஶநைரக³த்யா புரமேவ ஜக்³மது: ॥ 9।70
(9।80)
தத்ஸ்நேஹாத³த² ந்ரு’பதேஶ்ச ப⁴க்திதஸ்தௌ ஸாபேக்ஷம் ப்ரதியயதுஶ்ச
தஸ்த²துஶ்ச ।
து³ர்த⁴ர்ஷம் ரவிமிவ தீ³ப்தமாத்மபா⁴ஸா தம் த்³ரஷ்டும் ந ஹி பதி² ஶேகதுர்ந
மோக்தும் ॥ 9।71 (9।81)
தௌ ஜ்ஞாதும் பரமக³தேர்க³திம் து தஸ்ய ப்ரச்சந்நாம்ஶ்சரபுருஷாஞ்சுசீந் விதா⁴ய ।
ராஜாநம் ப்ரியஸுதலாலஸம் நு க³த்வா த்³ரக்ஷ்யாவ: கத²மிதி ஜக்³மது: கத²ஞ்சித் ॥
9।72 (9।82)
இதி ஶ்ரீபு³த்³த⁴சரிதே மஹாகாவ்யே குமாராந்வேஷணோ நாம நவம:ஸர்க:³ ॥ 9 ॥

Book X [ஶ்ரேண்யாபி⁴க³மநோ]
ஸ ராஜவத்ஸ: ப்ரு’து²பீநவக்ஷாஸ்தௌ ஹவ்யமந்த்ராதி⁴க்ரு’தௌ விஹாய ।
உத்தீர்ய க³ங்கா³ம் ப்ரசலத்தரங்கா³ம்ஶ்ரீமத்³க்³ரு’ஹம் ராஜக்³ரு’ஹம்ஜகா³ம॥ 10।1
ஶைலை:ஸுகு³ப்தம் ச விபூ⁴ஷிதம் ச த்⁴ரு’தம் ச பூதம் ச ஶிவைஸ்தபோதை:³ ।
பஞ்சாசலாங்கம் நக³ரம் ப்ரபேதே³ ஶாந்த:ஸ்வயம்பூ⁴ரிவ நாகப்ரு’ஷ்ட²ம் ॥ 10।2
கா³ம்பீ⁴ர்யமோஜஶ்ச நிஶாம்ய தஸ்ய வபுஶ்ச தீ³ப்தம் புருஷாநதீத்ய ।
விஸிஸ்மியே தத்ர ஜநஸ்ததா³நீம் ஸ்தா²ணுவ்ரதஸ்யேவ வ்ரு’ஷத்⁴வஜஸ்ய ॥ 10।3
தம் ப்ரேக்ஷ்ய யோऽந்யேந யயௌ ஸ தஸ்தௌ² யஶ்சாத்ர தஸ்தௌ² பதி²
ஸோऽந்வக³ச்ச²த் ।
த்³ருதம் யயௌ யம் ஸத³யம் ஸதீ⁴ரம் ய: கஶ்சிதா³ஸ்தே ஸ்ம ஸ சோத்பபாத ॥ 10।4
கஶ்சித்தமாநர்ச ஜந: கராப்⁴யாம் ஸத்க்ரு’த்ய கஶ்சிச்சி²ரஸா வவந்தே³ ।
ஸ்நிக்³தே⁴ந கஶ்சித்³வசஸாப்⁴யநந்த³ந்நைவம் ஜகா³மாப்ரதிபூஜ்ய கஶ்சித் ॥ 10।5
தம் ஜிஹ்ரியு: ப்ரேக்ஷ்ய விசித்ரவேஷா: ப்ரகீர்ணவாச: பதி² மௌநமீயு: ।
த⁴ர்மஸ்ய ஸாக்ஷாதி³வ ஸந்நிகர்ஷாந்ந கஶ்சித³ந்யாயமதிர்ப³பூ⁴வ ॥ 10।6
அந்யக்ரியாணாமபி ராஜமார்கே³ஸ்த்ரீணாம் ந்ரு’ணாம் வா ப³ஹுமாநபூர்வம் ।
ததே³வ கல்பம் நரதே³வஸூத்ரம் நிரீக்ஷமாணா ந து தஸ்ய த்³ரு’ஷ்டி: ॥ 10।7
ப்⁴ருவௌ லலாடம் முக²மீக்ஷணம் வா வபு: கரௌ வா சரணௌ க³திம் வா ।
யதே³வ யஸ்தஸ்ய த³த³ர்ஶ தத்ர ததே³வ தஸ்யாநுப³ப³ந்த⁴ சக்ஷு: ॥ 10।8
த்³ரு’ஷ்ட்வா ஶுபோ⁴ர்ணப்⁴ருவமாயதாக்ஷம் ஜ்வலச்சரீரம் ஶுப⁴ஜாலஹஸ்தம் ।
தம் பி⁴க்ஷுவேஶம் க்ஷிதிபாலநார்ஹம் ஸஞ்சுக்ஷுபே⁴ ராஜக்³ரு’ஹஸ்ய லக்ஷ்மீ: ॥
10।9
ஶ்ரேண்யோऽத² ப⁴ர்தா மக³தா⁴ஜிரஸ்ய வாஹ்யாத்³விமாநாத்³விபுலம் ஜநௌக⁴ம் ।
த³த³ர்ஶ பப்ரச்ச ச தஸ்ய ஹேதும் ததஸ்தமஸ்மை புருஷ: ஶஶம்ஸ ॥ 10।10
ஜ்ஞாநம் பரம் வா ப்ரு’தி²வீஶ்ரியம் வா விப்ரைர்ய உக்தோऽதி⁴க³மிஷ்யதீதி ।
ஸ ஏவ ஶாக்யாதி⁴பதேஸ்தநூஜோ நிரீக்ஷ்யதே ப்ரவ்ரஜிதோ ஜநேந ॥ 10।11
தத: ஶ்ருதார்தோ² மநஸா க³தார்தோ² ராஜா ப³பா⁴ஷே புருஷம் தமேவ ।
விஜ்ஞாயதாம் க்வ ப்ரதிக³ச்சதீதி ததே²த்யதை²நம் புருஷோऽந்வக³ச்ச²த் ॥ 10।12
அலோலசக்ஷுர்யுக³மாத்ரத³ர்ஶீ நிவ்ரு’த்தவாக்³யந்த்ரிதமந்த³கா³மீ ।
சசார பி⁴க்ஷாம் ஸ து பி⁴க்ஷுவர்யோ நிதா⁴ய கா³த்ராணி சலம் ச சேத: ॥ 10।13
ஆதா³ய பை⁴க்ஷம் ச யதோ²பபந்நம் யயௌ கி³ரே: ப்ரஸ்ரவணம் விவிக்தம் ।

ந்யாயேந தத்ராப்⁴யவஹ்ரு’த்ய சைநந்மஹீத⁴ரம் பாண்ட³வமாருரோஹ ॥ 10।14
தஸ்மிந்வநே லோத்⁴ரவநோபகூ³டே⁴ மயூரநாத³ப்ரதிபூர்ணகுஞ்ஜே ।
காஷாயவாஸா: ஸ ப³பௌ⁴ ந்ரு’ஸூர்யோ யதோ²த³யஸ்யோபரி பா³லஸூர்ய: ॥
10।15
தத்ரைவமாலோக்ய ஸ ராஜப்⁴ரு’த்ய: ஶ்ரேண்யாய ராஜ்ஞே கத²யாம் சகார ।
ஸம்ஶ்ருத்ய ராஜா ஸ ச பா³ஹுமாந்யாத்தத்ர ப்ரதஸ்தே² நிப்⁴ரு’தாநுயாத்ர: ॥ 10।16
ஸ பாண்ட³வம் பாண்ட³வதுல்யவீர்ய:ஶைலோத்தமம் ஶைலஸமாநவர்ஷ்மா ।
மௌலீத⁴ர:ஸிம்ஹக³திர்ந்ரு’ஸிம்ஹஶ்சலத்ஸட:ஸிம்ஹ இவாருரோஹ ॥ 10।17
சலஸ்ய தஸ்யோபரி ஶ‍்ரு’ங்க³பூ⁴தம் ஶாந்தேந்த்³ரியம் பஶ்யதி போ³தி⁴ஸத்த்வம் ।
பர்யங்கமாஸ்தா²ய விரோசமாநம் ஶஶாங்கமுத்³யந்தமிவாப்⁴ரகூடாத் ॥ 10।18
தம் ரூபலக்ஷ்ம்யா ச ஶமேந சைவ த⁴ர்மஸ்ய நிர்மாணமிவோபதி³ஷ்டம் ।
ஸவிஸ்மய: ப்ரஶ்ரயவாந் நரேந்த்³ர:ஸ்வயம்பு⁴வம் ஶக்ர இவோபதஸ்தே² ॥ 10।19
தம் ந்யாயதோ ந்யாயவதாம் வரிஷ்ட:²ஸமேத்ய பப்ரச்ச ச தா⁴துஸாம்யம் ।
ஸ சாப்யவோசத்ஸத்³ரு’ஶேந ஸாம்நா ந்ரு’பம் மந:ஸ்வாஸ்த்²யமநாமயம் ச ॥ 10।20
தத: ஶுசௌ வாரணகர்ணநீலே ஶிலாதலேऽஸௌ நிஷஸாத³ ராஜா ।
ந்ரு’போபவிஶ்யாநுமதஶ்ச தஸ்ய பா⁴வம் விஜிஜ்ஞாஸுரித³ம் ப³பா⁴ஷே ॥ 10।21
ப்ரீதி: பரா மே ப⁴வத:குலேந க்ரமாக³தா சைவ பரீக்ஷிதா ச ।
ஜாதா விவக்ஷா ஸுத யா யதோ மே தஸ்மாதி³த³ம் ஸ்நேஹவசோ நிபோ³த⁴ ॥ 10।22
ஆதி³த்யபூர்வம் விபுலம் குலம் தே நவம் வயோ தீ³ப்தமித³ம் வபுஶ்ச ।
கஸ்மாதி³யம் தே மதிரக்ரமேண பை⁴க்ஷாக ஏவாபி⁴ரதா ந ராஜ்யே ॥ 10।23
கா³த்ரம் ஹி தே லோஹிதசந்த³நார்ஹம் காஷாயஸம்ஶ்லேஷமநர்ஹமேதத் ।
ஹஸ்த: ப்ரஜாபாலநயோக்³ய ஏஷ போ⁴க்தும் ந சார்ஹ: பரத³த்தமந்நம் ॥ 10।24
தத்ஸௌம்ய ராஜ்யம் யதி³பைத்ரு’கம் த்வம் ஸ்நேஹாத்பிதுர்நேச்சஸி விக்ரமேண ।
ந ச க்ஷமம் மர்ஷயிதும் மதிஸ்தே பு⁴க்த்வார்த⁴மஸ்மத்³விஷயஸ்ய ஶீக்⁴ரம் ॥ 10।25
ஏவம் ஹி ந ஸ்யாத்ஸ்வஜநாவமர்த:³ காலக்ரமேணாபி ஶமஶ்ரயா ஶ்ரீ: ।
தஸ்மாத்குருஷ்வ ப்ரணயம் மயி த்வம் ஸத்³பி:⁴ ஸஹீயா ஹி ஸதாம் ஸம்ரு’த்³தி: ⁴ ॥
10।26
அத² த்விதா³நீம் குலக³ர்விதத்வாத³ஸ்மாஸு விஶ்ரம்ப⁴கு³ணோ ந தேऽஸ்தி ।
வ்யூஹாந்யநேகாநி விகா³ஹ்ய வாணைர்மயா ஸஹாயேந பராஞ்ஜிகீ³ஷ ॥ 10।27
தத்³பு³த்³தி⁴மத்ராந்யதராம் வ்ரு’ணீஷ்வ த⁴ர்மார்த²காமாந் விதி⁴வத்³ப⁴ஜஸ்வ ।
வ்யத்யஸ்ய ராகா³தி³ஹஹி த்ரிவர்க³ம் ப்ரேத்யேஹ விப்⁴ரம்ஶமவாப்நுவந்தி ॥ 10।28
யோ ஹ்யர்த²த⁴ர்மௌ பரிபீட்³ய காம:ஸ்யாத்³த⁴ர்மகாம்யே பரிபூ⁴ய சார்த:² ।

காமார்த²யோஶ்சோபரமேண த⁴ர்மஸ்த்யாஜ்ய:ஸ க்ரு’த்ஸ்நோ யதி³காங்க்ஷிதார்த:²॥
10।29
தஸ்மாத்த்ரிவர்க³ஸ்ய நிஷேவணேந த்வம் ரூபமேதத்ஸப²லம் குருஷ்வ ।
த⁴ர்மார்த²காமாதி⁴க³மம் ஹ்யநூநம் ந்ரு’ணாமநூநம் புருஷார்த²மாஹு: ॥ 10।30
தந்நிஷ்ப²லௌ நார்ஹஸி கர்துமேதௌ பீநௌ பு⁴ஜௌ சாபவிகர்ஷணார்ஹௌ ।
மாந்தா⁴த்ரு’வஜ்ஜேதுமிமௌ ஹி யோக்³யௌ லோகாநி ஹி த்ரீணி ஹி கிம் புநர்கா³ம்
॥ 10।31
ஸ்நேஹேந க²ல்வேதத³ஹம் ப்³ரவீமி நைஶ்வர்யராகே³ண ந விஸ்மயேந ।
இமம் ஹி த்³ரு’ஷ்ட்வா தவ பி⁴க்ஷுவேஶம் ஜாதாநுகம்போऽஸ்ம்யபி சாக³தாஶ்ரு: ॥
10।32
தத்³பு⁴ங்க்ஷ்வ பி⁴க்ஷாஶ்ரமகாம காமாங்காலேऽஸி கர்தா ப்ரியத⁴ர்ம த⁴ர்மம் ।
யாவத்ஸ்வவம்ஶப்ரதிரூபரூபம் ந தே ஜராப்⁴யேத்யபி⁴பூ⁴ய பூ⁴ய: ॥ 10।33
ஶக்நோதி ஜீர்ண: க²லு த⁴ர்மமாப்தும் காமோபபோ⁴கே³ஷ்வக³திர்ஜராயா: ।
அதஶ்ச யூந: கத²யந்தி காமாந்மத்⁴யஸ்ய வித்தம் ஸ்த²விரஸ்ய த⁴ர்மம் ॥ 10।34
த⁴ர்மஸ்ய சார்த²ஸ்ய ச ஜீவலோகே ப்ரத்யர்தி²பூ⁴தாநி ஹி யௌவநாநி ।
ஸம்ரக்ஷ்யமாணாந்யபி து³ர்க்³ரஹாணி காமா யதஸ்தேந யதா²ஹரந்தி ॥ 10।35
வயாம்ஸி ஜீர்ணாநி விமர்ஶயந்தி தீ⁴ராண்யவஸ்தா²நபராயணாநி ।
அல்பேந யத்நேந ஶமாத்மகாநி ப⁴வந்த்யக³த்யேவ ச லஜ்ஜயா ச ॥ 10।36
அதஶ்ச லோலம் விஷயப்ரதா⁴நம் ப்ரமத்தமக்ஷாந்தமதீ³ர்க⁴த³ர்ஶி ।
ப³ஹுச்சலம் யௌவநமப்⁴யதீத்ய நிஸ்தீர்ய காந்தாரமிவாஶ்வஸந்தி ॥ 10।37
தஸ்மாத³தீ⁴ரம் சபலப்ரமாதி³ நவம் வயஸ்தாவதி³த³ம் வ்யபைது ।
காமஸ்ய பூர்வம் ஹி வய: ஶரவ்யம் ந ஶக்யதே ரக்ஷிதுமிந்த்³ரியேப்⁴ய: ॥ 10।38
அதௌ² சிகீர்ஷா தவ த⁴ர்ம ஏவ யஜஸ்வ யஜ்ஞம் குலத⁴ர்ம ஏஷ: ।
யஜ்ஞைரதி⁴ஷ்டா²ய ஹி நாகப்ரு’ஷ்ட²ம் யயௌ மருத்வாநபி நாகப்ரு’ஷ்ட²ம் ॥
10।39
ஸுவர்ணகேயூரவித³ஷ்டபா³ஹவோ மணிப்ரதீ³போஜ்ஜ்வலசித்ரமௌலய: ।
ந்ரு’பர்ஷயஸ்தாம் ஹி க³திம் க³தா மகை:² ஶ்ரமேண யாமேவ மஹார்ஷயோ யயு: ॥
10।40
இத்யேவம் மக³த⁴பதிர்[வசோ] ப³பா⁴ஷே ய:ஸம்யக்³வலபி⁴தி³வ த்⁴ருவம் ப³பா⁴ஷே ।
தச்ச்ருத்வா நஸவிசசார ராஜஸூநு:கைலாஸோ கி³ரிரிவ நைகசித்ரஸாநு:॥ 10।41
இதி ஶ்ரீபு³த்³த⁴சரிதே மஹாகாவ்யேऽஶ்வகோ⁴ஷக்ரு’தே ஶ்ரேண்யாபி⁴க³மநோ நாம
த³ஶம:ஸர்க:³ ॥ 10 ॥

Book XI [காமவிக³ர்ஹணோ]

அதை²வமுக்தோ மக³தா⁴தி⁴பேந ஸுஹ்ரு’ந்முகே²ந ப்ரதிகூலமர்த²ம் ।
ஸ்வஸ்தோ²ऽவிகார: குலஶௌசஶுத்³த: ⁴ ஶௌத்³தோ⁴த³நிர்வாக்யமித³ம் ஜகா³த³ ॥
11।1
நாஶ்சர்யமேதத்³ப⁴வதோऽபி⁴தா⁴தும் ஜாதஸ்ய ஹர்யங்ககுலே விஶாலே ।
யந்மித்ரபக்ஷே தவ மித்ரகாம ஸ்யாத்³வ்ரு’த்திரேஷா பரிஶுத்³த⁴வ்ரு’த்தே: ॥ 11।2
அஸத்ஸு மைத்ரீ ஸ்வகுலாநுரூபா ந திஷ்ட²தி ஶ்ரீரிவ விக்லவேஷு ।
பூர்வை: க்ரு’தாம் ப்ரீதிபரம்பராபி⁴ஸ்தாமேவ ஸந்தஸ்து விவர்த⁴யந்தி ॥ 11।3
யே சார்த²க்ரு’ச்ச்²ரேஷு ப⁴வந்தி லோகே ஸமாநகார்யா:ஸுஹ்ரு’தா³ம் மநுஷ்யா: ।
மித்ராணி தாநீதி பரைமி பு³த்³த்⁴யா ஸ்வஸ்த²ஸ்ய வ்ரு’த்³தி⁴ஷ்விஹ கோ ஹி ந
ஸ்யாத் ॥ 11।4
ஏவம் ச யே த்³ரவ்யமவாப்ய லோகே மித்ரேஷு த⁴ர்மே ச நியோஜயந்தி ।
அவாப்தஸாராணி த⁴நாநி தேஷாம் ப்⁴ரஷ்டாநி நாந்தே ஜநயந்தி தாபம் ॥ 11।5
ஸுஹ்ரு’த்தயா சார்யதயா ச ராஜந் விபா⁴வ்ய மாமேவ விநிஶ்சயஸ்தே ।
அத்ராநுநேஷ்யாமி ஸுஹ்ரு’த்தயைவ ப்³ரூயாமஹம் நோத்தரமந்யத³த்ர ॥ 11।6
அஹம் ஜராம்ரு’த்யுப⁴யம் விதி³த்வா முமுக்ஷயா த⁴ர்மமிமம் ப்ரபந்ந: ।
ப³ந்தூ⁴ந்ப்ரியாநஶ்ருமுகா²ந் விஹாய ப்ராகே³வ காமாநஶுப⁴ஸ்ய ஹேதூந் ॥ 11।7
நாஶீவிஷேப்⁴யோऽபி ததா² பி³பே⁴மி நைவாஶநிப்⁴யோ க³க³நாச்ச்யுதேப்⁴ய: ।
ந பாவகேப்⁴யோऽநிலஸம்ஹிதேப்⁴யோ யதா² ப⁴யம் மே விஷயேப்⁴ய ஏப்⁴ய: ॥ 11।8
காமா ஹ்யநித்யா:குஶலார்த²சௌரா ரிக்தாஶ்ச மாயாஸத்³ரு’ஶாஶ்ச லோகே ।
ஆஶாஸ்யமாநா அபி மோஹயந்தி சித்தம் ந்ரு’ணாம் கிம் புநராத்மஸம்ஸ்தா:² ॥ 11।9
காமாபி⁴பூ⁴தா ஹி ந யாந்தி ஶர்ம த்ரிபிஷ்டபே கிம் வத மர்த்யலோகே ।
காமை:ஸத்ரு’ஷ்ணஸ்யஹிநாஸ்தி த்ரு’ப்திர்யதே²ந்த⁴நைர்வாதஸக²ஸ்ய வஹ்நே:॥
11।10
ஜக³த்யநர்தோ² ந ஸமோऽஸ்தி காமைர்மோஹாச்ச தேஷ்வேவ ஜந: ப்ரஸக்த: ।
தத்த்வம் விதி³த்வைவமநர்த²பீ⁴ரு: ப்ராஜ்ஞ:ஸ்வயம் கோऽபி⁴லஷேத³நர்த²ம் ॥ 11।11
ஸமுத்³ரவஸ்த்ராமபி கா³மவாப்ய பாரம் ஜிகீ³ஷந்தி மஹார்ணவஸ்ய ।
லோகஸ்ய காமைர்ந வித்ரு’ப்திரஸ்தி பதத்³பி⁴ரம்போ⁴பி⁴ரிவார்ணவஸ்ய ॥ 11।12
தே³வேந வ்ரு’ஷ்டேऽபி ஹிரண்யவர்ஷே த்³வீபாந்ஸமுத்³ராம்ஶ்சதுரோऽபி ஜித்வா ।
ஶக்ரஸ்ய சார்தா⁴ஸநமப்யவாப்ய மாந்தா⁴துராஸீத்³விஷயேஷ்வத்ரு’ப்தி: ॥ 11।13

பு⁴க்த்வாபி ராஜ்யம் தி³வி தே³வதாநாம் ஶதக்ரதௌ வ்ரு’த்ரப⁴யாத்ப்ரநஷ்டே ।
த³ர்பாந்மஹார்ஷீநபி வாஹயித்வா காமேஷ்வத்ரு’ப்தோ நஹுஷ: பபாத ॥ 11।14
ஐட³ஶ்ச ராஜா த்ரிதி³வம் விகா³ஹ்ய நீத்வாபி தே³வீம் வஶமுர்வஶீம் தாம் ।
லோபா⁴த்³ரு’ஷிப்⁴ய: கநகம் ஜிஹீர்ஷுர்ஜகா³ம நாஶம் விஷயேஷ்வத்ரு’ப்த: ॥ 11।15
ப³லேர்மஹேந்த்³ரம் நஹுஷம் மஹேந்த்³ராதி³ந்த்³ரம் புநர்யே நஹுஷாது³பேயு: ।
ஸ்வர்கே³க்ஷிதௌ வா விஷயேஷு தேஷு கோ விஶ்வஸேத்³பா⁴க்³யகுலாகுலேஷு
॥ 11।16
சீராம்ப³ரா மூலப²லாம்பு³ப⁴க்ஷா ஜடா வஹந்தோऽபி பு⁴ஜங்க³தீ³ர்கா:⁴ ।
யைரந்யகார்யா முநயோऽபி ப⁴க்³நா: க: காமஸம்ஜ்ஞாந் ம்ரு’க³யேத ஶத்ரூந் ॥ 11।17
உக்³ராயுத⁴ஶ்சௌக்³ரத்⁴ரு’தாயுதோ⁴ऽபி யேஷாம் க்ரு’தே ம்ரு’த்யுமவாப பீ⁴ஷ்மாத் ।
சிந்தாபி தேஷாமஶிவா வதா⁴ய தத்³வ்ரு’த்திநாம் கிம் புநரவ்ரதாநாம் ॥ 11।18
ஆஸ்வாத³மல்பம் விஷயேஷு மத்வா ஸம்யோஜநோத்கர்ஷமத்ரு’ப்திமேவ ।
ஸத்³ப்⁴யஶ்ச க³ர்ஹாம் நியதம் ச பாபம் க: காமஸம்ஜ்ஞம் விஷமாஸஸாத³ ॥ 11।19
க்ரு’ஷ்யாதி³பி⁴ர்த⁴ர்மபி⁴ரந்விதாநாம் காமாத்மகாநாம் ச நிஶம்ய து:³க²ம் ।
ஸ்வாஸ்த்²யம் ச காமேஷ்வகுதூஹலாநாம் காமாந் விஹாதும் க்ஷமமாத்மவத்³பி: ⁴ ॥
11।20
ஜ்ஞேயா விபத்காமிநி காமஸம்பத்ஸித்³தே⁴ஷு காமேஷு மத³ம் ஹ்யுபைதி ।
மதா³த³கார்யம் குருதே ந கார்யம் யேந க்ஷதோ து³ர்க³திமப்⁴யுபைதி ॥ 11।21
யத்நேந லப்³தா: ⁴ பரிரக்ஷிதாஶ்ச யே விப்ரலப்⁴ய ப்ரதியாந்தி பூ⁴ய: ।
தேஷ்வாத்மவாந் யாசிதகோபமேஷு காமேஷு வித்³வாநிஹ கோ ரமேத ॥ 11।22
அந்விஷ்ய சாதா³ய ச ஜாததர்ஷா யாநத்யஜந்த: பரியாந்தி து:³க²ம் ।
லோகே த்ரு’ணோல்காஸத்³ரு’ஶேஷு தேஷு காமேஷு கஸ்யாத்மவதோ ரதி:ஸ்யாத்
॥ 11।23
அநாத்மவந்தோ ஹ்ரு’தி³யைர்வித³ஷ்டா விநாஶமர்ச²ந்தி ந யாந்தி ஶர்ம ।
க்ருத்³தௌ⁴க்³ரஸர்பப்ரதிமேஷு தேஷு காமேஷு கஸ்யாத்மவதோ ரதி: ஸ்யாத் ॥
11।24
அஸ்தி²க்ஷுதா⁴ர்த்தா இவ ஸாரமேயா பு⁴க்த்வாபி யாந்நைவ ப⁴வந்தி த்ரு’ப்தா: ।
ஜீர்ணாஸ்தி²கங்காலஸமேஷு தேஷு காமேஷு கஸ்யாத்மவதோ ரதி: ஸ்யாத் ॥
11।25
யே ராஜசௌரோத³கபாவகேப்⁴ய:ஸாதா⁴ரணத்வாஜ்ஜநயந்தி து:³க²ம் ।
தேஷு ப்ரவித்³தா⁴மிஷஸந்நிபே⁴ஷு காமேஷு கஸ்யாத்மவதோ ரதி:ஸ்யாத்॥ 11।26
யத்ர ஸ்தி²தாநாமபி⁴தோ விபத்தி: ஶத்ரோ:ஸகாஶாத³பி பா³ந்த⁴வேப்⁴ய: ।

ஹிம்ஸ்ரேஷு தேஷ்வாயதநோபமேஷு காமேஷு கஸ்யாத்மவதோ ரதி: ஸ்யாத் ॥
11।27
கி³ரௌ வநே சாப்ஸு ச ஸாக³ரே ச யத்³ப்⁴ரம்ஶமர்சந்த்யபி⁴லங்க⁴மாநா: ।
தேஷு த்³ருமப்ராக்³ரப²லோபமேஷு காமேஷு கஸ்யாத்மவதோ ரதி:ஸ்யாத் ॥ 11।28
தீர்தை:² ப்ரயத்நைர்விவிதை⁴ரவாப்தா:க்ஷணேந யே நாஶமிஹ ப்ரயாந்தி ॥ 11।29
ஸ்வப்நோபபோ⁴க³ப்ரதிமேஷு தேஷு காமேஷு கஸ்யாத்மவதோ ரதி:ஸ்யாத் ।
யாநர்சயித்வாபி ந யாந்தி ஶர்ம விவர்த⁴யித்வா பரிபாலயித்வா ।
அங்கா³ரகர்ஷப்ரதிமேஷு தேஷு காமேஷு கஸ்யாத்மவதோ ரதி:ஸ்யாத் ॥ 11।30
விநாஶமீயு:குரவோ யத³ர்த²ம் வ்ரு’ஷ்ண்யந்த⁴கா மைதி²லத³ண்ட³காஶ்ச ।
ஶூலாஸிகாஷ்ட²ப்ரதிமேஷு தேஷு காமேஷு கஸ்யாத்மவதோ ரதி: ஸ்யாத் ॥
11।31
ஸுந்தோ³பஸுந்தா³வஸுரௌ யத³ர்த²மந்யோந்யவைரப்ரஸ்ரு’தௌ விநஷ்டௌ ।
ஸௌஹார்த³விஶ்லேஷகரேஷு தேஷு காமேஷு கஸ்யாத்மவதோ ரதி: ஸ்யாத் ॥
11।32
காமாந்த⁴ஸம்ஜ்ஞா: க்ரு’பயா வ கே ச க்ரவ்யாத்ஸு நாத்மாநமிஹோத்ஸ்ரு’ஜந்தி ।
ஸபத்நபூ⁴தேஷ்வஶிவேஷு தேஷு காமேஷு கஸ்யாத்மவதோ ரதி:ஸ்யாத் ॥ 11।33
காமாந்த⁴ஸம்ஜ்ஞ: க்ரு’பணம் கரோதி ப்ராப்நோதி து:³க²ம் வத⁴ப³ந்த⁴நாதி³ ।
காமார்த²மாஶாக்ரு’பணஸ்தபஸ்வீ ம்ரு’த்யுஶ்ரமம் சார்ஹதி ஜீவலோகே ॥ 11।34
கீ³தைர்ஹ்ரியந்தே ஹி ம்ரு’கா³ வதா⁴ய ரூபார்த²மக்³நௌ ஶலபா: ⁴ பதந்தி ।
மத்ஸ்யோ கி³ரத்யாயஸமாமிஷார்தீ² தஸ்மாத³நர்த²ம் விஷயா: ப²லந்தி ॥ 11।35
காமாஸ்து போ⁴கா³இதி யந்மதம் ஸ்யாத்³போ⁴க்³யா ந கேசித்பரிக³ண்யமாநா: ।
வஸ்த்ராத³யோ த்³ரவ்யகு³ணாஹி லோகே து:³க²ப்ரதீகார இதி ப்ரதா⁴ர்யா: ॥ 11।36
இஷ்டம் ஹி தர்ஷப்ரஶமாய தோயம் க்ஷுந்நாஶஹேதோரஶநம் ததை²வ ।
வாதாதபாம்ப்³வாவரணாய வேஶ்ம கௌபீநஶீதாவரணாய வாஸ: ॥ 11।37
நித்³ராவிகா⁴தாய ததை²வ ஶய்யா யாநம் ததா²த்⁴வஶ்ரமநாஶநாய ।
ததா²ஸநம் ஸ்தா²நவிநோத³நாய ஸ்நாநம் ம்ரு’ஜாரோக்³யப³லாஶ்ரயாய ॥ 11।38
து:³க²ப்ரதீகாரநிமித்தபூ⁴தாஸ்தஸ்மாத்ப்ரஜாநாம் விஷயா ந போ⁴க்³யா: ।
அஶ்நாமி போ⁴கா³நிதி கோऽப்⁴யுபேயாத்ப்ராஜ்ஞ: ப்ரதீகாரவிதௌ⁴ ப்ரவ்ரு’த்தாந் ॥
11।39
ய: பித்ததா³ஹேந வித³ஹ்யமாந: ஶீதக்ரியாம் போ⁴க³இதி வ்யவஸ்யேத் ।
து:³க²ப்ரதீகாரவிதௌ⁴ ப்ரவ்ரு’த்த: காமேஷு குர்யாத்ஸ ஹி போ⁴க³ஸம்ஜ்ஞாம் ॥
11।40

காமேஷ்வநைகாந்திகதா ச யஸ்மாத³தோऽபி மே தேஷு ந போ⁴க³ஸம்ஜ்ஞா ।
ய ஏவ பா⁴வா ஹி ஸுக²ம் தி³ஶந்தி த ஏவ து:³க²ம் புநராவஹந்தி ॥ 11।41
கு³ரூணி வாஸாம்ஸ்யகு³ரூணி சைவ ஸுகா²ய ஶீதே ஹ்யஸுகா²ய க⁴ர்மே ।
சந்த்³ராம்ஶவஶ்சந்த³நமேவ சோஷ்ணே ஸுகா²ய து:³கா²ய ப⁴வந்தி ஶீதே ॥ 11।42
த்³வந்த்³வாநி ஸர்வஸ்ய யத: ப்ரஸக்தாந்யலாப⁴லாப⁴ப்ரப்⁴ரு’தீநி லோகே ।
அதோऽபி நைகாந்தஸுகோ²ऽஸ்தி கஶ்சிந்நைகாந்தது:³க:² புருஷ: ப்ர்டி²வ்யாம் ॥
11।43
த்³ரு’ஷ்ட்வா ச மிஶ்ராம் ஸுக²து:³கதாம் மே ராஜ்யம் ச தா³ஸ்யம் ச மதம் ஸமாநம்
।
நித்யம் ஹஸத்யேவ ஹி நைவ ராஜா ந சாபி ஸந்தப்யத ஏவ தா³ஸ: ॥ 11।44
ஆஜ்ஞா ந்ரு’பத்வேऽப்⁴யதி⁴கேதி யஸ்மாத்மஹாந்தி து:³கா²ந்யத ஏவ ராஜ்ஞ: ।
ஆஸங்க³காஷ்ட²ப்ரதிமோ ஹி ராஜா லோகஸ்ய ஹேதோ: பரிகே²த³மேதி ॥ 11।45
ராஜ்யே ந்ரு’பஸ்த்யாகி³நி வங்கமித்ரே விஶ்வாஸமாக³ச்சதி சேத்³விபந்ந: ।
அதா²பி விஶ்ரம்ப⁴முபைதி நேஹ கிம் நாம ஸௌக்²யம் சகிதஸ்ய ராஜ்ஞ: ॥ 11।46
யதா³ ச ஜித்வாபி மஹீம் ஸமக்³ராம் வாஸாய த்³ரு’ஷ்டம் புரமேகமேவ ।
தத்ராபி சைகம் ப⁴வநம் நிஷேவ்யம் ஶ்ரம: பரார்தே² நநு ராஜபா⁴வ: ॥ 11।47
ராஜ்யோऽபி வாஸே யுக³மேகமேவ க்ஷுத்ஸந்நிரோதா⁴ய ததா²ந்நமாத்ரா ।
ஶய்யா ததை²காஸநமேகமேவ ஶேஷா விஶேஷா ந்ரு’பதேர்மதா³ய ॥ 11।48
துஷ்ட்யர்த²மேதச்ச ப²லம் யதீ³ஷ்டம்ரு’தேऽபி ராஜ்யாந்மம துஷ்டிரஸ்தி ।
துஷ்டௌ சஸத்யாம் புருஷஸ்ய லோகேஸர்வே விஶேஷா நநு நிர்விஶேஷா:॥ 11।49
தந்நாஸ்தி காமாந் ப்ரதி ஸம்ப்ரதார்ய: க்ஷேமே ஶிவம் மார்க³மநுப்ரபந்ந: ।
ஸ்ம்ரு’த்வா ஸுஹ்ரு’த்த்வம் து புந: புநர்மாம் ப்³ரூஹி ப்ரதிஜ்ஞாம் க²லு பாலயந்தி ॥
11।50
ந ஹ்யஸ்ம்யமர்ஷேண வநப்ரவிஷ்டோ ந ஶத்ருபா³ணைரவதூ⁴தமௌலி: ।
க்ரு’தஸ்ப்ரு’ஹோ நாபி ப²லாதி⁴கேப்⁴யோ க்³ரு’ஹ்ணாமி நைதத்³வசநம் யதஸ்தே ॥
11।51
யோ த³ந்த³ஶூகம் குபிதம் பு⁴ஜங்க³ம் முக்த்வா வ்யவஸ்யேத்³தி⁴ புநர்க்³ரஹீதும் ।
தா³ஹாத்மிகாம் வா ஜ்வலிதாம் த்ரு’ணௌல்காம் ஸந்த்யஜ்ய காமாந்ஸ புநர்ப⁴ஜேத
॥ 11।52
அந்தா⁴ய யஶ்ச ஸ்ப்ரு’ஹயேத³நந்தோ⁴ ப³த்³தா⁴ய முக்தோ வித⁴நாய வாட்⁴ய: ।
உந்மத்தசித்தாய ச கல்யசித்த:ஸ்ப்ரு’ஹாம் ஸ குர்யாத்³விஷயாத்மகாய ॥ 11।53
பி⁴க்ஷோபபோ⁴கீ³ வர நாநுகம்ப்ய: க்ரு’தீ ஜராம்ரு’த்யுப⁴யம் திதீர்ஷு: ।

இஹோத்தமம் ஶாந்திஸுக²ம் ச யஸ்ய பரத்ர து:³கா²நி ச ஸம்வ்ரு’தாநி ॥ 11।54
லக்ஷ்ம்யாம் மஹத்யாமபி வர்தமாநஸ்த்ரு’ஷ்ணாபி⁴பூ⁴தஸ்த்வநுகம்பிதவ்ய: ।
ப்ராப்நோதி ய: ஶாந்திஸுக²ம் ந சேஹ பரத்ர து:³க²ம் ப்ரதிக்³ரு’ஹ்யதே ச ॥ 11।55
ஏவம் து வக்தும் ப⁴வதோऽநுரூபம் ஸத்த்வஸ்ய வ்ரு’த்தஸ்ய குலஸ்ய சைவ ।
மமாபி வோடு⁴ம் ஸத்³ரு’ஶம் ப்ரதிஜ்ஞாம் ஸத்த்வஸ்ய வ்ரு’த்தஸ்ய குலஸ்ய சைவ ॥
11।56
அஹம் ஹி ஸம்ஸாரரஸேந வித்³தோ⁴ விநி:ஸ்ரு’த: ஶாந்தமவாப்துகாம: ।
நேச்சேயமாப்தும் த்ரிதி³வேऽபி ராஜ்யம் நிராமயம் கிம் வத மாநுஷேஷு ॥ 11।57
த்ரிவர்க³ஸேவாம் ந்ரு’ப யத்து க்ரு’த்ஸ்நத: பரோ மநுஷ்யார்த² இதி த்வமாத்த² மாம்
।
அநர்த²இத்யாத்த² மமார்த²த³ர்ஶநம் க்ஷயீ த்ரிவர்கோ³ஹி ந சாபி தர்பக: ॥ 11।58
பதே³ து யஸ்மிந்ந ஜரா ந பீ⁴ருதா ந ஜந்ம நைவோபரமோ ந வாத⁴ய: ।
தமேவ மந்யே புருஷார்த²முத்தமம் ந வித்³யதே யத்ர புந: புந: க்ரியா ॥ 11।59
யத³ப்யவோச: பரிபால்யதாம் ஜரா நவம் வயோ க³ச்ச²தி விக்ரியாமிதி ।
அநிஶ்சயோऽயம் சபலம் ஹி த்³ரு’ஶ்யதே ஜராப்யதீ⁴ரா த்⁴ரு’திமச்ச² யௌவநம் ॥
11।60
ஸ்வகர்மத³க்ஷஶ்ச யதா³ து கோ ஜக³த்³வய:ஸு ஸர்வேஷு ச ஸம்விகர்ஷதி ।
விநாஶகாலே கத²மவ்யவஸ்தி²தே ஜரா ப்ரதீக்ஷ்யா விது³ஷா ஶமேப்ஸுநா ॥ 11।61
ஜராயுதோ⁴ வ்யாதி⁴விகீர்ணஸாயகோ யதா³ந்தகோ வ்யாத⁴ இவாஶ்ரித:ஸ்தி²த: ।
ப்ரஜாம்ரு’கா³ந் பா⁴க்³யவநாஶ்ரிதாம்ஸ்துத³ந் வய:ப்ரகர்ஷம் ப்ரதி கோ மநோரத:² ॥
11।62
ஸுதோ யுவா வா ஸ்த²விரோऽத²வா ஶிஶுஸ்ததா² த்வராவாநிஹ கர்துமர்ஹதி ।
யதா² ப⁴வேத்³த⁴ர்மவத:க்ரு’பாத்மந: ப்ரவ்ரு’த்திரிஷ்டா விநிவ்ரு’த்திரேவ வா॥ 11।63
யதா³த்த² வா தீ³ப்தப²லாம் குலோசிதாம் குருஷ்வ த⁴ர்மாய மக²க்ரியாமிதி ।
நமோ மகே²ப்⁴யோ ந ஹி காமயே ஸுக²ம் பரஸ்ய து:³க²க்ரியயாபதி³ஶ்யதே ॥ 11।64
பரம் ஹி ஹந்தும் விவஶம் ப²லேப்ஸயா ந யுக்தரூபம் கருணாத்மந:ஸத: ।
க்ரதோ: ப²லம் யத்³யபி ஶாஶ்வதம் ப⁴வேத் ததா²பி க்ரு’த்வா கிமுபக்ஷயாத்மகம் ॥
11।65
ப⁴வேச்ச த⁴ர்மோ யதி³ நாபரோ விதி⁴ர்வ்ரதேந ஶீலேந மந:ஶமேந வா ।
ததா²பி நைவார்ஹதி ஸேவிதும் க்ரதும் விஶஸ்ய யஸ்மிந் பரமுச்யதே ப²லம் ॥ 11।66
இஹாபி தாவத்புருஷஸ்ய திஷ்ட²த: ப்ரவர்ததே யத்பரஹிம்ஸயா ஸுக²ம் ।

தத³ப்யநிஷ்டம் ஸக்⁴ரு’ணஸ்ய தீ⁴மதோ ப⁴வாந்தரே கிம் வத யந்ந த்³ரு’ஶ்யதே ॥
11।67
ந ச ப்ரதார்யோऽஸ்மி ப²லப்ரவ்ரு’த்தயே ப⁴வேஷு ராஜந் ரமதே ந மே மந: ।
லதா இவாம்போ⁴த⁴ரவ்ரு’ஷ்டிதாடி³தா: ப்ரவ்ரு’த்தய: ஸர்வக³தா ஹி சஞ்சலா ॥
11।68
இஹாக³தஶ்சாஹமிதோ தி³த்³ரு’க்ஷயா முநேரராட³ஸ்ய விமோக்ஷவாதி³ந: ।
ப்ரயாமி சாத்³யைவ ந்ரு’பாஸ்து தே ஶிவம் வச:க்ஷமேதா:² ஶமதத்த்வநிஷ்டு²ரம் ॥
11।69
அதே²ந்த்³ரவத்³தி³வ்யவ ஶஶ்வத³ர்கவத்³கு³ணைரவ ஶ்ரேய இஹாவ கா³மவ ।
அவாயுரார்யைரவ ஸத்ஸுதாந் அவ ஶ்ரியஶ்ச ராஜந்நவ த⁴ர்மமாத்மந: ॥ 11।70
ஹிமாரிகேதூத்³ப⁴வஸம்ப்லவாந்தரே யதா² த்³விஜோ யாதி விமோக்ஷயம்ஸ்தநும் ।
ஹிமாரிஶத்ரும் க்ஷயஶத்ருகா⁴திநஸ்ததா²ந்தரே யாஹி விமோசயந்மந: ॥ 11।71
ந்ரு’போऽப்³ரவீத்ஸாஞ்ஜலிராக³தஸ்ப்ரு’ஹோ யதே²ஷ்டமாப்நோதி ப⁴வாநவிக்⁴நத: ।
அவாப்ய காலே க்ரு’தக்ரு’த்யதாமிமாம் மமாபி கார்யோ ப⁴வதா த்வநுக்³ரஹ:॥ 11।72
ஸ்தி²ரம் ப்ரதிஜ்ஞாய ததே²தி பார்தி²வே தத:ஸ வைஶ்வந்தரமாஶ்ரமம் யயௌ ।
பரிவ்ரஜந்தம் ஸமுதீ³க்ஷ்ய விஸ்மிதோ ந்ரு’போऽபி ச ப்ராபுரிமம் கி³ரிம் வ்ரஜந் ॥
11।73
இதி ஶ்ரீபு³த்³த⁴சரிதே மஹாகாவ்யேऽஶ்வகோ⁴ஷக்ரு’தே காமவிக³ர்ஹணோ
நாமைகாத³ஶ:ஸர்க:³ ॥ 11 ॥

Book XII [அராட³த³ர்ஶநோ]
தத: ஶமவிஹாரஸ்ய முநேரிக்ஷ்வாகுசந்த்³ரமா: ।
அராட³ஸ்யாஶ்ரமம் பே⁴ஜே வபுஷா பூரயந்நிவ ॥ 12।1
ஸ காலாமஸகோ³த்ரேண தேநாலோக்யைவ தூ³ரத: ।
உச்சை:ஸ்வாக³தமித்யுக்த:ஸமீபமுபஜக்³மிவாந் ॥ 12।2
தாவுபௌ⁴ ந்யாயத: ப்ரு’ஷ்ட்வா தா⁴துஸாம்யம் பரஸ்பரம் ।
தா³ரவ்யோர்மேத்⁴யயோர்வ்ரு’ஷ்யோ: ஶுசௌ தே³ஶே நிஷீத³து: ॥ 12।3
தமாஸீநம் ந்ரு’பஸுதம் ஸோऽப்³ரவீந்முநிஸத்தம: ।
ப³ஹுமாநவிஶாலாப்⁴யாம் த³ர்ஶநாப்⁴யாம் பிப³ந்நிவ ॥ 12।4
விதி³தம் மே யதா² ஸௌம்ய நிஷ்க்ராந்தோ ப⁴வநாத³ஸி ।
சி²த்த்வா ஸ்நேஹமயம் பாஶம் பாஶம் த்³ரு’ப்த இவ த்³விப: ॥ 12।5
ஸர்வதா² த்⁴ரு’திமச்சைவ ப்ராஜ்ஞம் சைவ மநஸ்தவ ।

யஸ்த்வம் ப்ராப்த: ஶ்ரியம் த்யக்த்வா லதாம் விஷப²லாமிவ ॥ 12।6
நாஶ்சர்யம் ஜீர்ணவயஸோ யஜ்ஜக்³மு: பார்தி²வா வநம் ।
அபத்யேப்⁴ய: ஶ்ரியம் த³த்த்வா பு⁴க்தோச்சிஷ்டாமிவ ஸ்ரஜம் ॥ 12।7
இத³ம் மே மதமாஶ்சர்யம் நவே வயஸி யத்³ப⁴வாந் ।
அபு⁴க்த்வேவ ஶ்ரியம் ப்ராப்த:ஸ்தி²தோ விஷயகோ³சரே ॥ 12।8
தத்³விஜ்ஞாதுமிமம் த⁴ர்மம் பரமம் பா⁴ஜநம் ப⁴வாந் ।
ஜ்ஞாநபூர்வமதி⁴ஷ்டா²ய ஶீக்⁴ரம் து:³கா²ர்ணவம் தர ॥ 12।9
ஶிஷ்யே யத்³யபி விஜ்ஞாதே ஶாஸ்த்ரம் காலேந வர்ததே ।
கா³ம்பீ⁴ர்யாத்³வ்யவஸாயாச்ச ஸுபரீக்ஷ்யோ ப⁴வாந் மம ॥ 12।10
இதி வாக்யமராட³ஸ்ய விஜ்ஞாய ஸ நராதி⁴ப: ।
ப³பூ⁴வ பரமப்ரீத: ப்ரோவாசோத்தரமேவ ச ॥ 12।11
விரக்தஸ்யாபி யதி³த³ம் ஸௌமுக்²யம் ப⁴வத: பரம் ।
அக்ரு’தார்தோ²ऽப்யநேநாஸ்மி க்ரு’தார்த²இவ ஸம்ப்ரதி ॥ 12।12
தி³த்³ரு’க்ஷுரிவ ஹி ஜ்யோதிர்யியாஸுரிவ தை³ஶிகம் ।
த்வத்³த³ர்ஶநாத³ஹம் மந்யே திதீர்ஷுரிவ ச ப்லவம் ॥ 12।13
தஸ்மாத³ர்ஹஸி தத்³வக்தும் வக்தவ்யம் யதி³ மந்யஸே ।
ஜராமரணரோகே³ப்⁴யோ யதா²யம் பரிமுச்யதே ॥ 12।14
இத்யராட:³குமாரஸ்ய மாஹாத்ம்யாதே³வ சோதி³த: ।
ஸங்க்ஷிப்தம் கத²யாம் சக்ரே ஸ்வஸ்ய ஶாஸ்த்ரஸ்ய நிஶ்சயம் ॥ 12।15
ஶ்ரூயதாமயமஸ்மாகம் ஸித்³தா⁴ந்த: ஶ‍்ரு’ண்வதாம் வர ।
யதா² ப⁴வதி ஸம்ஸாரோ யதா²வை பரிவர்ததே ॥ 12।16
ப்ரக்ரு’திஶ்ச விகாரஶ்ச ஜந்ம ம்ரு’த்யுர்ஜரைவ ச ।
தத்தாவத்ஸத்த்வமித்யுக்தம் ஸ்தி²ரஸத்த்வ பரேஹி ந: ॥ 12।17
தத்ர து ப்ரக்ரு’திர்நாம வித்³தி⁴ ப்ரக்ரு’திகோவித³ ।
பஞ்ச பூ⁴தாந்யஹங்காரம் பு³த்³தி⁴மவ்யக்தமேவ ச ॥ 12।18
விகார இதி பு³த்³தி⁴ம் து விஷயாநிந்த்³ரியாணி ச ।
பாணிபாத³ம் ச வாத³ம் ச பாயூபஸ்த²ம் ததா² மந: ॥ 12।19
அஸ்ய க்ஷேத்ரஸ்ய விஜ்ஞாநாத் க்ஷேத்ரஜ்ஞ இதி ஸம்ஜ்ஞி ச ।
க்ஷேத்ரஜ்ஞ இதி சாத்மாநம் கத²யந்த்யாத்மசிந்தகா: ॥ 12।20
ஸஶிஷ்ய: கபிலஶ்சேஹ ப்ரதிபு³த்³த⁴ இதி ஸ்ம்ரு’தி: ।
ஸபுத்ர: ப்ரதிபு³த்³த⁴ஶ்ச ப்ரஜாபதிரிஹோச்யதே ॥ 12।21
ஜாயதே ஜீர்யதே சைவ பு³த்⁴யதே ம்ரியதே ச யத் ।

தத்³வ்யக்தமிதி விஜ்ஞேயமவ்யக்தம் து விபர்யயாத் ॥ 12।22
அஜ்ஞாநம் கர்ம த்ரு’ஷ்ணா ச ஜ்ஞேயா:ஸம்ஸாரஹேதவ: ।
ஸ்தி²தோऽஸ்மிம்ஸ்த்ரிதயே யஸ்து தத்ஸத்த்வம் நாபி⁴வர்ததே ॥ 12।23
விப்ரத்யயாத³ஹங்காராத்ஸந்தே³ஹாத³பி⁴ஸம்ப்லவாத் ।
அவிஶேஷாநுபாயாப்⁴யாம் ஸங்கா³த³ப்⁴யவபாதத: ॥ 12।24
தத்ர விப்ரத்யயோ நாம விபரீதம் ப்ரவர்ததே ।
அந்யதா²குருதே கார்யம் மந்தவ்யம் மந்யதேऽந்யதா² ॥ 12।25
ப்³ரவீம்யஹமஹம் வேத்³மி க³ச்சாம்யஹமஹம் ஸ்தி²த: ।
இதீஹைவமஹங்காரஸ்த்வநஹங்கார வர்ததே ॥ 12।26
யஸ்து பா⁴வேந ஸந்தி³க்³தா⁴நேகீபா⁴வேந பஶ்யதி ।
ம்ரு’த்பிண்ட³வத³ஸந்தே³ஹ ஸந்தே³ஹ:ஸ இஹோச்யதே ॥ 12।27
ய ஏவாஹம் ஸ ஏவேத³ம் மநோ பு³த்³தி⁴ஶ்ச கர்ம ச ।
யஶ்சைவம் ஸ க³ண: ஸோऽஹமிதி ய: ஸோऽபி⁴ஸம்ப்லவ: ॥ 12।28
அவிஶேஷம் விஶேஷஜ்ஞ ப்ரதிபு³த்³தா⁴ப்ரபு³த்³த⁴யோ: ।
ப்ரக்ரு’தீநாம் ச யோ வேத³ ஸோऽவிஶேஷ இதி ஸ்ம்ரு’த: ॥ 12।29
நமஸ்காரவஷட்காரௌ ப்ரோக்ஷணாப்⁴யுக்ஷணாத³ய: ।
அநுபாய இதி ப்ராஜ்ஞைருபாயஜ்ஞ ப்ரவேதி³த: ॥ 12।30
ஸஜ்ஜதே யேந து³ர்மேதா⁴ மநோவாக்கர்மபு³த்³தி⁴பி: ⁴ ।
விஷயேஷ்வநபி⁴ஷ்வங்க³ ஸோऽபி⁴ஷ்வங்க³இதி ஸ்ம்ரு’த: ॥ 12।31
மமேத³மஹமஸ்யேதி யத்³து:³க²மபி⁴மந்யதே ।
விஜ்ஞேயோऽப்⁴யவபாத:ஸ ஸம்ஸாரே யேந பாத்யதே ॥ 12।32
இத்யவித்³யா ஹி வித்³வாம்ஸ: பஞ்சபர்வா ஸமீஹதே ।
தமோ மோஹம் மஹாமோஹம் தாமிஸ்ரத்³வயமேவ ச ॥ 12।33
தத்ராலஸ்யம் தமோ வித்³தி⁴ மோஹம் ம்ரு’த்யும் ச ஜந்ம ச ।
மஹாமோஹஸ்த்வஸம்மோஹ காம இத்யவக³ம்யதாம் ॥ 12।34
யஸ்மாத³த்ர ச பூ⁴தாநி ப்ரமுஹ்யந்தி மஹாந்த்யபி ।
தஸ்மாதே³ஷ மஹாபா³ஹோ மஹாமோஹ இதி ஸ்ம்ரு’த: ॥ 12।35
தாமிஸ்ரமிதி சாக்ரோத⁴ க்ரோத⁴மேவாதி⁴குர்வதே ।
விஷாத³ம் சாந்த⁴தாமிஸ்ரமவிஷாத³ ப்ரசக்ஷதே ॥ 12।36
அநயாவித்³யயா பா³ல:ஸம்யுக்த: பஞ்சபர்வயா ।
ஸம்ஸாரே து:³க²பூ⁴யிஷ்டே² ஜந்மஸ்வபி⁴நிஷிச்யதே ॥ 12।37
த்³ரஷ்டா ஶ்ரோதா ச மந்தா ச கார்யம் கரணமேவ ச ।

அஹமித்யேவமாக³ம்ய ஸம்ஸாரே பரிவர்ததே ॥ 12।38
இத்யேபி⁴ர்ஹேதுபி⁴ர்தீ⁴மந் தம:ஸ்ரோத: ப்ரவர்ததே ।
ஹேத்வபா⁴வே ப²லாபா⁴வ இதி விஜ்ஞாதுமர்ஹஸி ॥ 12।39
தத்ர ஸம்யக்³மதிர்வித்³யாந்மோக்ஷகாம சதுஷ்டயம் ।
ப்ரதிபு³த்³தா⁴ப்ரபு³த்³தௌ⁴ ச வ்யக்தமவ்யக்தமேவ ச ॥ 12।40
யதா²வதே³தத்³விஜ்ஞாய க்ஷேத்ரஜ்ஞோ ஹி சதுஷ்டயம் ।
ஆர்ஜவம் ஜவதாம் ஹித்வா ப்ராப்நோதி பத³மக்ஷரம் ॥ 12।41
இத்யர்த²ம் ப்³ராஹ்மணா லோகே பரமப்³ரஹ்மவாதி³ந: ।
ப்³ரஹ்மசர்யம் சரந்தீஹ ப்³ராஹ்மணாந் வாஸயந்தி ச ॥ 12।42
இதி வாக்யமித³ம் ஶ்ருத்வா முநேஸ்தஸ்ய ந்ரு’பாத்மஜ: ।
அப்⁴யுபாயம் ச பப்ரச்ச² பத³மேவ ச நைஷ்டி²கம் ॥ 12।43
ப்³ரஹ்மசர்யமித³ம் சர்யம் யதா² யாவச்ச² யத்ர ச ।
த⁴ர்மஸ்யாஸ்ய ச பர்யந்தம் ப⁴வாந் வ்யாக்²யாதுமர்ஹதி ॥ 12।44
இத்யராடோ³ யதா²ஶாஸ்த்ரம் விஸ்பஷ்டார்த²ம் ஸமாஸத: ।
தமேவாந்யேந கல்பேந த⁴ர்மமஸ்மை வ்யபா⁴ஷத ॥ 12।45
அயமாதௌ³ க்³ரு’ஹாந்முக்த்வா பை⁴க்ஷாகம் லிங்க³மாஶ்ரித: ।
ஸமுதா³சாரவிஸ்தீர்ணம் ஶீலமாதா³ய வர்ததே ॥ 12।46
ஸந்தோஷம் பரமாஸ்தா²ய யேந தேந யதஸ்தத: ।
விவிக்தம் ஸேவதே வாஸம் நிர்த்³வந்த்³வ: ஶாஸ்த்ரவித்க்ரு’தீ ॥ 12।47
ததோ ராகா³த்³ப⁴யம் த்³ரு’ஷ்ட்வா வைராக்³யாச்ச பரம் ஶிவம் ।
நிக்³ரு’ஹ்ணந்நிந்த்³ரியக்³ராமம் யததே மநஸ: ஶ்ரமே ॥ 12।48
அதோ² விவிக்தம் காமேப்⁴யோ வ்யாபாதா³தி³ப்⁴ய ஏவ ச ।
விவேகஜமவாப்நோதி பூர்வத்⁴யாநம் விதர்கவத் ॥ 12।49
தச்ச த்⁴யாநம் ஸுக²ம் ப்ராப்ய தத்ததே³வ விதர்கயந் ।
அபூர்வஸுக²லாபே⁴ந ஹ்ரியதே பா³லிஶோ ஜந: ॥ 12।50
ஶமேநைவம்விதே⁴நாயம் காமத்³வேஷவிக³ர்ஹிணா ।
ப்³ரஹ்மலோகமவாப்நோதி பரிதோஷேண வஞ்சித: ॥ 12।51
ஜ்ஞாத்வா வித்³வாந் விதர்காம்ஸ்து மந:ஸங்க்ஷோப⁴காரகாந் ।
தத்³வியுக்தமவாப்நோதி த்⁴யாநம் ப்ரீதிஸுகா²ந்விதம் ॥ 12।52
ஹ்ரியமாணஸ்தயா ப்ரீத்யா யோ விஶேஷம் ந பஶ்யதி ।
ஸ்தா²நம் பா⁴ஸ்வரமாப்நோதி தே³வேஷ்வாபா⁴ஸுரேஷ்வபி ॥ 12।53
யஸ்து ப்ரீதிஸுகா²த்தஸ்மாத்³விவேசயதி மாநஸம் ।

த்ரு’தீயம் லப⁴தே த்⁴யாநம் ஸுக²ம் ப்ரீதிவிவர்ஜிதம் ॥ 12।54
தத்ர கேசித்³வ்யவஸ்யந்தி மோக்ஷ இத்யபி மாநிந: ।
ஸுக²து:³க²பரித்யாகா³த³வ்யாபாராச்ச சேதஸ: ॥ 12।55 (57)
யஸ்து தஸ்மிந்ஸுகே² மக்³நோ ந விஶேஷாய யத்நவாந் ।
ஶுப⁴க்ரு’த்ஸ்நை:ஸ ஸாமாந்யம் ஸுக²ம் ப்ராப்நோதி தை³வதை: ॥ 12।56 (55)
தாத்³ரு’ஶம் ஸுக²மாஸாத்³ய யோ ந ரஜ்யந்நுபேக்ஷதே ।
சதுர்த²ம் த்⁴யாநமாப்நோதி ஸுக²து:³க²விவர்ஜிதம் ॥ 12।57 (56)
அஸ்ய த்⁴யாநஸ்ய து ப²லம் ஸமம் தே³வைர்வ்ரு’ஹத்ப²லை: ।
கத²யந்தி ப்³ரு’ஹத்காலம் வ்ரு’ஹத்ப்ரஜ்ஞாபரீக்ஷகா: ॥ 12।58
ஸமாதே⁴ர்வ்யுத்தி²தஸ்தஸ்மாத்³த்³ரு’ஷ்ட்வா தோ³ஷாம்ஶ்ச²ரீரிணாம் ।
ஜ்ஞாநமாரோஹதி ப்ராஜ்ஞ: ஶரீரவிநிவ்ரு’த்தயே ॥ 12।59
ததஸ்தத்³த்⁴யாநமுத்ஸ்ரு’ஜ்ய விஶேஷே க்ரு’தநிஶ்சய: ।
காமேப்⁴ய இவ ஸத்ப்ராஜ்ஞோ ரூபாத³பி விரஜ்யதே ॥ 12।60
ஶரீரே கா²நி யாந்யஸ்ய தாந்யாதௌ³ பரிகல்பயந் ।
க⁴நேஷ்வபி ததோ த்³ரவ்யேஷ்வாகாஶமதி⁴முச்யதே ॥ 12।61
ஆகாஶஸமமாத்மாநம் ஸங்க்ஷிப்ய த்வபரோ பு³த: ⁴ ।
ததை³வாநந்தத: பஶ்யந் விஶேஷமதி⁴க³ச்சதி ॥ 12।62
அத்⁴யாத்மகுஶலேஷ்வந்யோ நிவர்த்யாத்மாநமாத்மநா ।
கிஞ்சிந்நாஸ்தீதி ஸம்பஶ்யந்நாகிஞ்சந்ய இதி ஸ்ம்ரு’த: ॥ 12।63
ததோ முஞ்ஜாதி³ஷீகேவ ஶகுநி: பஞ்ஜராதி³வ ।
க்ஷேத்ரஜ்ஞோ நி:ஸ்ரு’தோ தே³ஹாந்முக்த இத்யபி⁴தீ⁴யதே ॥ 12।64
ஏதத்தத்பரமம் ப்³ரஹ்ம நிர்லிங்க³ம் த்⁴ருவமக்ஷரம் ।
யந்மோக்ஷ இதி தத்த்வஜ்ஞா: கத²யந்தி மநீஷிண: ॥ 12।65
இத்யுபாயஶ்ச மோக்ஷஶ்ச மயா ஸந்த³ர்ஶிதஸ்தவ ।
யதி³ ஜ்ஞாதம் யதி³ ருசிர் யதா²வத்ப்ரதிபத்³யதாம் ॥ 12।66
ஜைகீ³ஷவ்யோऽத² ஜநகோ வ்ரு’த்³த⁴ஶ்சைவ பராஶர: ।
இமம் பந்தா²நமாஸாத்³ய முக்தா ஹ்யந்யே ச மோக்ஷிண: ॥ 12।67
இதி தஸ்ய ஸ தத்³வாக்யம் க்³ரு’ஹீத்வா ந விசார்ய ச ।
பூர்வஹேதுப³லப்ராப்த: ப்ரத்யுத்தரமுவாச ஸ: ॥ 12।68
ஶ்ருதம் ஜ்ஞாநமித³ம் ஸூக்ஷ்மம் பரத: பரத: ஶிவம் ।
க்ஷேத்ரேஷ்வஸ்யாபரித்யாகா³த³வைம்யேதத³நைஷ்டி²கம் ॥ 12।69
விகாரப்ரக்ரு’திப்⁴யோ ஹி க்ஷேத்ரஜ்ஞம் முக்தமப்யஹம் ।

மந்யே ப்ரஸவத⁴ர்மாணம் வீஜத⁴ர்மாணமேவ ச ॥ 12।70
விஶுத்³தோ⁴ யத்³யபி ஹ்யாத்மா நிர்முக்த இதி கல்ப்யதே । (அப்³ = 12।71அப்³)
பூ⁴ய: ப்ரத்யயஸத்³பா⁴வாத³முக்த:ஸ ப⁴விஷ்யதி ॥ 12।71
ரு’துபூ⁴ம்யம்பு³விரஹாத்³யதா² பீ³ஜம் ந ரோஹதி ।
ரோஹதி ப்ரத்யயைஸ்தைஸ்தைஸ்தத்³வத்ஸோऽபி மதோ மம ॥ 12।72
யத்கர்மாஜ்ஞாநத்ரு’ஷ்ணாநாம் த்யாகா³ந்மோக்ஷஶ்ச கல்ப்யதே ।
அத்யந்தஸ்தத்பரித்யாக:³ஸத்யாத்மநி ந வித்³யதே ॥ 12।71 (ச்த்³ = 12।73ச்த்³)
ஹித்வா ஹித்வா த்ரயமித³ம் விஶேஷஸ்தூபலப்⁴யதே ।
ஆத்மநஸ்து ஸ்தி²திர்யத்ர தத்ர ஸூக்ஷ்மமித³ம் த்ரயம் ॥ 12। 72 (12।74)
ஸூக்ஷ்மத்வாச்சைவ தோ³ஷாணாமவ்யாபாராச்ச² சேதஸ: ।
தீ³ர்க⁴த்வாதா³யுஷஶ்சைவ மோக்ஷஸ்து பரிகல்ப்யதே ॥ 12।73 (12।75)
அஹங்காரபரித்யாகோ³ யஶ்சைஷ பரிகல்ப்யதே ।
ஸத்யாத்மநி பரித்யாகோ³ நாஹங்காரஸ்ய வித்³யதே ॥ 12।74 (12।76)
ஸங்க்²யாதி³பி⁴ரமுக்தஶ்ச நிர்கு³ணோ ந ப⁴வத்யயம் ।
தஸ்மாத³ஸதி நைர்கு³ண்யே நாஸ்ய மோக்ஷோऽபி⁴தீ⁴யதே ॥ 12।75 (12।77)
கு³ணிநோ ஹி கு³ணாநாம் ச வ்யதிரேகோ ந வித்³யதே ।
ரூபோஷ்ணாப்⁴யாம் விரஹிதோ ந ஹ்யக்³நிருபலப்⁴யதே ॥ 12।76 (12।78)
ப்ராக்³தே³ஹாந்ந ப⁴வேத்³தே³ஹீ ப்ராக்³கு³ணேப்⁴யஸ்ததா²கு³ணீ ।
கஸ்மாதா³தௌ³ விமுக்த:ஸஞ்ஶரீரீ ப³த்⁴யதே புந: ॥ 12।77 (12।79)
க்ஷேத்ரஜ்ஞோ விஶரீரஶ்ச ஜ்ஞோ வா ஸ்யாத³ஜ்ஞ ஏவ வா ।
யதி³ ஜ்ஞோ ஜ்ஞேயமஸ்யாஸ்தி ஜ்ஞேயே ஸதி ந முச்யதே ॥ 12।78 (12।80)
அதா²ஜ்ஞ இதி ஸித்³தோ⁴ வ: கல்பிதேந கிமாத்மநா ।
விநாபி ஹ்யாத்மநாஜ்ஞாநம் ப்ரஸித்³த⁴ம் காஷ்ட²குட்³யவத் ॥ 12।79 (12।81)
பரத: பரதஸ்த்யாகோ³ யஸ்மாத்து கு³ணவாந் ஸ்ம்ரு’த: ।
தஸ்மாத்ஸர்வபரித்யாகா³ந்மந்யே க்ரு’த்ஸ்நாம் க்ரு’தார்த²தாம் ॥ 12।80 (12।82)
இதி த⁴ர்மமராட³ஸ்ய விதி³த்வா ந துதோஷ ஸ: ।
அக்ரு’த்ஸ்நமிதி விஜ்ஞாய தத: ப்ரதிஜகா³ம ஹ ॥ 12।81 (12।83)
விஶேஷமத² ஶுஶ்ரூஷுருத்³ரகஸ்யாஶ்ரமம் யயௌ ।
ஆத்மக்³ராஹாச்ச தஸ்யாபி ஜக்³ரு’ஹே ந ஸ த³ர்ஶநம் ॥ 12।82 (12।84)
ஸம்ஜ்ஞாஸம்ஜ்ஞித்வயோர்தோ³ஷம் ஜ்ஞாத்வா ஹி முநிருத்³ரக: ।
ஆகிஞ்சிந்யாத்பரம் லேபே⁴ ஸம்ஜ்ஞாஸம்ஜ்ஞாத்மிகாம் க³திம் ॥ 12।83 (12।85)
யஸ்மாச்சாலம்ப³நே ஸூக்ஷ்மே ஸம்ஜ்ஞாஸம்ஜ்ஞே தத: பரம் ।

நாஸம்ஜ்ஞீ நைவ ஸம்ஜ்ஞீதி தஸ்மாத்தத்ர க³தஸ்ப்ரு’ஹ: ॥ 12।84 (12।86)
யதஶ்ச பு³த்³தி⁴ஸ்தத்ரைவ ஸ்தி²தாந்யத்ராப்ரசாரிணீ ।
ஸூக்ஷ்மாபாதி³ ததஸ்தத்ர நாஸம்ஜ்ஞித்வம் ந ஸம்ஜ்ஞிதா ॥ 12।85 (12।87)
யஸ்மாச்ச தமபி ப்ராப்ய புநராவர்ததே ஜக³த் ।
போ³தி⁴ஸத்த்வ: பரம் ப்ரேப்ஸுஸ்தஸ்மாது³த்³ரகமத்யஜத் ॥ 12।86 (12।88)
ததோ ஹித்வாஶ்ரமம் தஸ்ய ஶ்ரேயோऽர்தீ² க்ரு’தநிஶ்சய: ।
பே⁴ஜே க³யஸ்ய ராஜர்ஷேர்நக³ரீஸம்ஜ்ஞமாஶ்ரமம் ॥ 12।87 (12।89)
அத²நைரஞ்ஜநாதீரே ஶுசௌ ஶுசிபராக்ரம: ।
சகார வாஸமேகாந்தவிஹாராபி⁴வ்ரதீ முநி: ॥ 12।88 (12। 90)

<xxx> தத்பூர்வம் பஞ்சேந்த்³ரியவஶோத்³த⁴தாந் ।
தப: <xx> வ்ரதிநோ பி⁴க்ஷூந் பஞ்ச நிரைக்ஷத ॥ (12।91)
பஞ்சோபதஸ்து²ர்த்³ரு’ஷ்ட்வாத்ர பி⁴க்ஷவஸ்தம் முமுக்ஷவ: ।
புண்யார்ஜிதத⁴நாரோக்³யமிந்த்³ரியார்தா²இவேஶ்வரம் ॥ 12।89 (12।92)
ஸம்பூஜ்யமாநஸ்தை: ப்ரஹ்வைர்விநயாநதமூர்திபி: ⁴ ।
தத்³வம்ஶஸ்தா²யிபி: ⁴ ஶிஷ்யைர்லோலைர்மந இவேந்த்³ரியை: ॥ 12।90 (12।93)
ம்ரு’த்யுஜந்மாந்தகரணே ஸ்யாது³பாயோऽயமித்யத² ।
து³ஷ்கராணி ஸமாரேபே⁴ தபாம்ஸ்யநஶநேந ஸ: ॥ 12।91 (12।94)
உபவாஸவிதீ⁴ந் நேகாந் குர்வந் நரது³ராசராந் ।
வர்ஷாணி ஷட்கர்மப்ரேப்ஸுரகரோத்கார்ஶ்யமாத்மந: ॥ 12।92 (12।95)
அந்நகாலேஷு சைகைகை:ஸகோலதிலதண்டு³லை: ।
அபாரபாரஸம்ஸாரபாரம் ப்ரேப்ஸுரபாரயத் ॥ 12।93 (12।96)
தே³ஹாத³பசயஸ்தேந தபஸா தஸ்ய ய: க்ரு’த: ।
ஸ ஏவோபசயோ பூ⁴யஸ்தேஜஸாஸ்ய க்ரு’தோऽப⁴வத் ॥ 12।94 (12।97)
க்ரு’ஶோऽப்யக்ரு’ஶகீர்திஶ்ரீர்ஹ்லாத³ம் சக்ரேऽந்யசக்ஷுஷம் ।
குமுதா³நாமிவ ஶரச்சுக்லபக்ஷாதி³சந்த்³ரமா: ॥ 12।95 (12।98)
த்வக³ஸ்தி²ஶேஷோ நி:ஶேஷைர்மேத:³பிஶிதஶோணிதை: ।
க்ஷீணோऽப்யக்ஷீணகா³ம்பீ⁴ர்ய:ஸமுத்³ர இவ ஸ வ்யபா⁴த் ॥ 12।96 (12।99)
அத² கஷ்டதப:ஸ்பஷ்டவ்யர்த²க்லிஷ்டதநுர்முநி: ।
ப⁴வபீ⁴ருரிமாம் சக்ரே பு³த்³தி⁴ம் பு³த்³த⁴த்வகாங்க்ஷயா ॥ 12।97 (12।100)
நாயம் த⁴ர்மோ விராகா³ய ந போ³தா⁴ய ந முக்தயே ।
ஜம்பு³மூலே மயா ப்ராப்தோ யஸ்ததா³ஸ விதி⁴ர்த்⁴ருவ: ॥ 12।98 (12।101)
ந சாஸௌ து³ர்ப³லேநாப்தும் ஶக்யமித்யாக³தாத³ர: ।

ஶரீரப³லவ்ரு’த்³த்⁴யர்த²மித³ம் பூ⁴யோऽந்வசிந்தயத் ॥ 12।99 (12।102)
க்ஷுத்பிபாஸாஶ்ரமக்லாந்த: ஶ்ரமாத³ஸ்வஸ்த²மாநஸ: ।
ப்ராப்நுயாந்மநஸாவாப்யம் ப²லம் கத²மநிர்வ்ரு’த: ॥ 12।100 (12।103)
நிர்வ்ரு’தி: ப்ராப்யதே ஸம்யக்ஸததேந்த்³ரியதர்பணாத் ।
ஸந்தர்பிதேந்த்³ரியதயா மந:ஸ்வாஸ்த்²யமவாப்யதே ॥ 12।101 (12।104)
ஸ்வஸ்த²ப்ரஸந்நமநஸ:ஸமாதி⁴ருபபத்³யதே ।
ஸமாதி⁴யுக்தசித்தஸ்ய த்⁴யாநயோக:³ ப்ரவர்ததே ॥ 12।102 (12।105)
த்⁴யாநப்ரவர்தநாத்³த⁴ர்மா: ப்ராப்யந்தே யைரவாப்யதே ।
து³ர்லப⁴ம் ஶாந்தமஜரம் பரம் தத³ம்ரு’தம் பத³ம் ॥ 12।103 (12।106)
தஸ்மாதா³ஹாரமூலோऽயமுபாய இதிநிஶ்சய: ।
அஸூரிகரணே தீ⁴ர: க்ரு’த்வாமிதமதிர்மதிம் ॥ 12।104 (12।107)
ஸ்நாதோ நைரஞ்ஜநாதீராது³த்ததார ஶநை: க்ரு’ஶ: ।
ப⁴க்த்யாவநதஶாகா²க்³ரைர்த³த்தஹஸ்தஸ்தடத்³ருமை: ॥ 12।105 (12।108)
அத² கோ³பாதி⁴பஸுதா தை³வதைரபி⁴சோதி³தா ।
உத்³பூ⁴தஹ்ரு’த³யாநந்தா³ தத்ர நந்த³ப³லாக³மத் ॥ 12।106 (12।109)
ஸிதஶங்கோ²ஜ்ஜ்வலபு⁴ஜா நீலகம்ப³லவாஸிநீ ।
ஸபே²ணமாலாநீலாம்பு³ர்யமுநேவ ஸரித்³வரா ॥ 12।107 (12।110)
ஸா ஶ்ரத்³தா⁴வர்தி⁴தப்ரீதிர்விகஸல்லோசநோத்பலா ।
ஶிரஸா ப்ரணிபத்யைநம் க்³ராஹயாமாஸ பாயஸம் ॥ 12।108 (12।111)
க்ரு’த்வா தது³பபோ⁴கே³ந ப்ராப்தஜந்மப²லாம் ஸ தாம் ।
போ³தி⁴ப்ராப்தௌ ஸமர்தோ²ऽபூ⁴த்ஸந்தர்பிதஷடி³ந்த்³ரிய: ॥ 12।109 (12।112)
பர்யாப்தாப்யாநமூர்தஶ்ச ஸார்த⁴ம் ஸுயஶஸா முநி: ।
காந்திதை⁴ர்யைகபா⁴ரைக: ஶஶாங்கார்ணவவல்ப³பௌ⁴ ॥ 12।110 (12।113)
ஆவ்ரு’த்த இதி விஜ்ஞாய தம் ஜஹு: பஞ்சபி⁴க்ஷவ: ।
மநீஷிணமிவாத்மாநம் நிர்முக்தம் பஞ்சதா⁴தவ: ॥ 12।111 (12।114)
வ்யவஸாயத்³விதீயோऽத² ஶாத்³வலாஸ்தீர்ணபூ⁴தலம் ।
ஸோऽஶ்வத்த²மூலம் ப்ரயயௌ போ³தா⁴ய க்ரு’தநிஶ்சய: ॥ 12।112 (12।115)
ததஸ்ததா³நீம் க³ஜராஜவிக்ரம: பத³ஸ்வநேநாநுபமேந போ³தி⁴த: ।
மஹாமுநேராக³தபோ³தி⁴நிஶ்சயோ ஜகா³த³காலோ பு⁴ஜகோ³த்தம:ஸ்துதிம்॥ 12।113
(12।116)
யதா²முநே த்வச்சரணாவபீடி³தா முஹுர்முஹுர்நிஷ்டநதீவ மேதி³நீ ।

யதா² ச தே ராஜதி ஸூர்யவத்ப்ரபா⁴ த்⁴ருவம் த்வமிஷ்டம் ப²லமத்³ய போ⁴க்ஷ்யஸே ॥
12।114 (12।117)
யதா² ப்⁴ரமந்த்யோ தி³வி வாயபங்க்தய: ப்ரத³க்ஷிணம் த்வாம் கமலாக்ஷ குர்வதே ।
யதா² ச ஸௌம்யா தி³வி வாந்தி வாயவஸ்த்வமத்³ய பு³த்³தோ⁴ நியதம் ப⁴விஷ்யஸி
॥ 12।115 (12।118)
ததோ பு⁴ஜங்க³ப்ரவரேண ஸம்ஸ்துதஸ்த்ரு’ணாந்யுபாதா³ய ஶுசீநி லாவகாத் ।
க்ரு’தப்ரதிஜ்ஞோ நிஷஸாத³ போ³த⁴யே மஹாதரோர்மூலமுபாஶ்ரித:ஶுசே: ॥ 12।116
(12।119)
தத:ஸ பர்யங்கமகம்ப்யமுத்தமம் ப³ப³ந்த⁴ ஸுப்தோரக³போ⁴க³பிண்டி³தம் ।
பி⁴நத்³மி தாவத்³பு⁴வி நைததா³ஸநம் ந யாமி தாவத்க்ரு’தக்ரு’த்யதாமிதி ॥ 12।117
(12।120)
ததோ யயுர்முத³மதுலாம் தி³வௌகஸோ வவாஸிரே ந ம்ரு’க³க³நா ந பக்ஷிண: ।
ந ஸஸ்வநுர்வநதரவோऽநிலாஹதா: க்ரு’தாஸநே ப⁴க³வதி நிஶ்சலாத்மநி ॥ 12।118
(12।121)
இதி ஶ்ரீபு³த்³த⁴சரிதே மஹாகாவ்யேऽஶ்வகோ⁴ஷக்ரு’தேऽராட³த³ர்ஶநோ நாம
த்³வாத³ஶ:ஸர்க:³ ॥ 12 ॥

Book XIII [மாரவிஜயோ]
தஸ்மிந்ஶ்ச போ³தா⁴ய க்ரு’தப்ரதிஜ்ஞே ராஜர்ஷிவம்ஶப்ரப⁴வே மஹார்ஷௌ ।
தத்ரோபவிஷ்டே ப்ரஜஹர்ஷ லோகஸ்தத்ராஸ ஸத்³த⁴ர்மரிபுஸ்து மார: ॥ 13।1
யம் காமதே³வம் ப்ரவத³ந்தி லோகே சித்ராயுத⁴ம் புஷ்பஶரம் ததை²வ ।
காமப்ரசாராதி⁴பதிம் தமேவ மோக்ஷத்³விஷம் மாரமுதா³ஹரந்தி ॥ 13।2
தஸ்யாத்மஜா விப்⁴ரமஹர்ஷத³ர்பாஸ்திஸ்ரோ ரதிப்ரீதித்ரு’ஷஶ்ச கந்யா: ।
பப்ரச்சுரேநம் மநஸோ விகாரம் ஸ தாம்ஶ்ச தாஶ்சைவ வசோ ப³பா⁴ஷே ॥ 13।3
அஸௌ முநிர்நிஶ்சயவர்ம பி³ப்⁴ரத் ஸத்த்வாயுத⁴ம் பு³த்³தி⁴ஶரம் விக்ரு’ஷ்ய ।
ஜிகீ³ஷுராஸ்தே விஷயாந்மதீ³யாந் தஸ்மாத³யம் மே மநஸோ விஷாத:³ ॥ 13।4
யதி³ஹ்யஸௌ மாமபி⁴பூ⁴ய யாதி லோகாய சாக்²யாத்யபவர்க³மார்க³ம் ।
ஶூந்யஸ்ததோऽயம் விஷயோ மமாத்³ய வ்ரு’த்தாச்ச்யுதஸ்யேவ விதே³ஹப⁴ர்து: ॥
13।5
தத்³யாவதே³வைஷ ந லப்³த⁴சக்ஷுர்மத்³கோ³சரே திஷ்ட²தி யாவதே³வ ।
யாஸ்யாமி தாவத்³வ்ரதமஸ்ய பே⁴த்தும் ஸேதும் நதீ³வேக³இவாபி⁴வ்ரு’த்³த: ⁴ ॥ 13।6
ததோ த⁴நு: புஷ்பமயம் க்³ரு’ஹீத்வா ஶராம்ஸ்ததா² மோஹகராம்ஶ்ச பஞ்ச ।

ஸோऽஶ்வத்த²மூலம் ஸஸுதோऽப்⁴யக³ச்சத³ஸ்வாஸ்த்²யகாரீ மநஸ: ப்ரஜாநாம் ॥
13।7
அத² ப்ரஶாந்தம் முநிமாஸநஸ்த²ம் பாரம் திதீர்ஷும் ப⁴வஸாக³ரஸ்ய ।
விஷஜ்ய ஸவ்யம் கரமாயுதா⁴க்³ரே க்ரீட³ஞ்ஶரேணேத³முவாச மார: ॥ 13।8
உத்திஷ்ட² போ:⁴ க்ஷத்ரிய ம்ரு’த்யுபீ⁴த வரஸ்வ த⁴ர்மம் த்யஜ மோக்ஷத⁴ர்மம் ।
வாணைஶ்ச [யஜ்ஞைஶ்ச] விநீய லோகாந் லோகாந் பராந் ப்ராப்நுஹி வாஸவஸ்ய ॥
13।9
பந்தா²ஹி நிர்யாதுமயம் யஶஸ்யோ யோ வாஹித: பூர்வதமைர்நரேந்த்³ரை: ।
ஜாதஸ்ய ராஜர்ஷிகுலே விஶாலே பை⁴க்ஷாகமஶ்லாக்⁴யமித³ம் ப்ரபத்தும் ॥ 13।10
அதா²த்³ய நோத்திஷ்ட²ஸி நிஶ்சிதாத்மா ப⁴வ ஸ்தி²ரோ மா விமுச: ப்ரதிஜ்ஞாம் ।
மயோத்³யதோ ஹ்யேஷ ஶர:ஸ ஏவ ய:ஸூர்யகே மீநரிபௌ விமுக்த: ॥ 13।11
ப்ரு’ஷ்ட:ஸ சாநேந கத²ஞ்சிதை³ட:³ ஸோமஸ்ய நப்தாப்யப⁴வத்³விசித்த: ।
ஸ சாப⁴வச்சா²ந்தநுரஸ்வதந்த்ர:க்ஷீணே யுகே³ கிம் வத து³ர்ப³லோऽந்ய: ॥ 13।12
தத்க்ஷிப்ரமுத்திஷ்ட²லப⁴ஸ்வ ஸம்ஜ்ஞாம் வாணோ ஹ்யயம் திஷ்ட²தி லேலிஹாந: ।
ப்ரியாபி⁴தே⁴யேஷு ரதிப்ரியேஷு யம் சக்ரவாகேஷ்வபி நோத்ஸ்ரு’ஜாமி ॥ 13।13
இத்யேவமுக்தோऽபி யதா³ நிராஸ்தோ²நைவாஸநம் ஶாக்யமுநிர்பி³பே⁴த³ ।
ஶரம் ததோऽஸ்மை விஸஸர்ஜ மார: கந்யாஶ்ச க்ரு’த்வா புரத:ஸுதாம்ஶ்ச ॥ 13।14
தஸ்மிம்ஸ்து வாணேऽபி ஸ விப்ரமுக்தே சகார நாஸ்தா²ம் ந த்⁴ரு’தேஶ்சசால ।
த்³ரு’ஷ்ட்வா ததை²நம் விஷஸாத³ மாரஶ்சிந்தாபரீதஶ்ச ஶநைர்ஜகா³த³ ॥ 13।15
ஶைலேந்த்³ரபுத்ரீம் ப்ரதி யேந வித்³தோ⁴ தே³வோऽபி ஶம்பு⁴ஶ்சலிதோ ப³பூ⁴வ ।
ந சிந்தயத்யேஷ தமேவ வாணம் கிம் ஸ்யாத³சித்தோ ந ஶர:ஸ ஏஷ: ॥ 13।16
தஸ்மாத³யம் நார்ஹதி புஷ்பவாணம் ந ஹர்ஷணம் நாபி ரதேர்நியோக³ம் ।
அர்ஹத்யயம் பூ⁴தக³ணைரஶேஷை:ஸந்த்ராஸநாதர்ஜநதாட³நாநி ॥ 13।17
ஸஸ்மார மாரஶ்ச தத:ஸ்வஸைந்யம் வித்⁴வம்ஸநம் ஶாக்யமுநேஶ்சிகீர்ஷந் ।
நாநாஶ்ரயாஶ்சாநுசரா: பரீயு: ஶரத்³ருமப்ராஸக³தா³ஸிஹஸ்தா: ॥ 13।18
வராஹமீநாஶ்வக²ரோஷ்ட்ரவக்த்ரா வ்யாக்⁴ரர்க்ஷஸிம்ஹத்³விரதா³நநாஶ்ச ।
ஏகேக்ஷணா நைகமுகா²ஸ்த்ரிஶீர்ஷா லம்போ³த³ராஶ்சைவ ப்ரு’ஷோத³ராஶ்ச ॥
13।19
அஜாஸு ஸக்தா க⁴டஜாநவஶ்ச த³ம்ஷ்ட்ராயுதா⁴ஶ்சைவ நகா²யுதா⁴ஶ்ச ।
கப³ந்த⁴ஹஸ்தா ப³ஹுமூர்தயஶ்ச ப⁴க்³நார்த⁴வக்த்ராஶ்ச மஹாமுகா²ஶ்ச ॥ 13।20
தாம்ராருணா லோஹிதவிந்து³சித்ரா: க²ட்வாங்க³ஹஸ்தா ஹரிதூ⁴ம்ரகேஶா: ।
லம்ப³ஸ்ரஜோ வாரணலம்ப³கர்ணாஶ்சர்மாம்ப³ராஶ்சைவ நிரம்ப³ராஶ்ச ॥ 13।21

ஶ்வேதார்த⁴வக்த்ரா ஹரிதார்த⁴காயாஸ்தாம்ராஶ்ச தூ⁴ம்ரா ஹரயோऽஸிதாஶ்ச ।
வ்யாடோ³த்தராஸங்க³பு⁴ஜாஸ்ததை²வ ப்ரகு⁴ஷ்டக⁴ண்டாகுலமேக²லாஶ்ச ॥ 13।22
தாலப்ரமாணாஶ்ச க்³ரு’ஹீதஶூலா த³ம்ஷ்ட்ராகராலாஶ்ச ஶிஶுப்ரமாணா: ।
உரப்⁴ரவக்த்ராஶ்ச விஹங்க³மாஶ்ச மார்ஜாரவக்த்ராஶ்ச மநுஷ்யகாயா: ॥ 13।23
ப்ரகீர்ணகேஶா: ஶிகி²நோऽர்த⁴முண்டா³ ரஜ்ஜ்வம்ப³ரா வ்யாகுலவேஷ்டநாஶ்ச ।
ப்ரஹ்ரு’ஷ்டவக்த்ரா ப்⁴ரு’குடீமுகா²ஶ்ச தேஜோஹராஶ்சைவ மநோஹராஶ்ச ॥ 13।24
கேசித்³வ்ரஜந்தோ ப்⁴ரு’ஶமாவவல்கு³ரந்யோऽந்யமாபுப்லுவிரே ததா²ந்யே ।
சிக்ரீடு³ராகாஶக³தாஶ்ச கேசித்கேசிச்ச² சேருஸ்தருமஸ்தகேஷு ॥ 13।25
நநர்த கஶ்சித்³ப்⁴ரமயம்ஸ்த்ரிஶூலம் கஶ்சித்³த⁴ புஸ்பூ²ர்ஜ க³தா³ம் விகர்ஷந் ।
ஹர்ஷேண கஶ்சித்³வ்ரு’ஷவந்நநர்த கஶ்சித்ப்ரஜஜ்வால தநூருஹேப்⁴ய: ॥ 13।26
ஏவம்விதா⁴ பூ⁴தக³ணா:ஸமந்தாத்தத்³போ³தி⁴மூலம் பரிவார்ய தஸ்து:² ।
ஜிக்⁴ரு’க்ஷவஶ்சைவ ஜிகா⁴ம்ஸவஶ்ச ப⁴ர்துர்நியோக³ம் பரிபாலயந்த: ॥ 13।27
தம் ப்ரேக்ஷ்ய மாரஸ்ய ச பூர்வராத்ரே ஶாக்யர்ஷப⁴ஸ்யைவ ச யுத்³த⁴காலம் ।
ந த்³யௌஶ்சகாஶே ப்ரு’தி²வீ சகம்பே ப்ரஜஜ்வலுஶ்சைவ தி³ஶ:ஸஶப்³தா:³ ॥ 13।28
விஷ்வக்³வவௌ வாயுருதீ³ர்ணவேக³ஸ்தாரா ந ரேஜுர்ந ப³பௌ⁴ ஶஶாங்க: ।
தமஶ்ச பூ⁴யோ விததார ராத்ரே:ஸர்வே ச ஸஞ்சுக்ஷுபி⁴ரே ஸமுத்³ரா: ॥ 13।29
மஹீப்⁴ரு’தோ த⁴ர்மபராஶ்ச நாகா³ மஹாமுநேர்விக்⁴நமம்ரு’ஷ்யமாணா: ।
மாரம் ப்ரதி க்ரோத⁴விவ்ரு’த்தநேத்ரா நி:ஶஶ்வஸுஶ்சைவ ஜஜ்ரு’ம்பி⁴ரே ச ॥ 13।30
ஶுத்³தா⁴தி⁴வாஸா விபு³த⁴ர்ஷயஸ்து ஸத்³த⁴ர்மஸித்³த்⁴யர்த²மிவ ப்ரவ்ரு’த்தா: ।
மாரேऽநுகம்பாம் மநஸா ப்ரசக்ருர்விராக³பா⁴வாத்து ந ரோஷமீயு: ॥ 13।31
தத்³போ³தி⁴மூலம் ஸமவேக்ஷ்ய கீர்ணம் ஹிம்ஸாத்மநா மாரப³லேந தேந ।
த⁴ர்மாத்மபி⁴ர்லோகவிமோக்ஷகாமைர்ப³பூ⁴வ ஹாஹாக்ரு’தமந்தரீக்ஷம் ॥ 13।32
உபப்லுதம் த⁴ர்மவித³ஸ்து தஸ்ய த்³ரு’ஷ்ட்வா ஸ்தி²தம் மாரப³லம் மஹார்ஷி: ।
ந சுக்ஷுபே⁴ நாபி யயௌ விகாரம் மத்⁴யே க³வாம் ஸிம்ஹ இவோபவிஷ்ட: ॥ 13।33
மாரஸ்ததோ பூ⁴தசமூமுதீ³ர்ணாமாஜ்ஞாபயாமாஸ ப⁴யாய தஸ்ய ।
ஸ்வை: ஸ்வை: ப்ரபா⁴வைரத² ஸாஸ்ய ஸேநா தத்³தை⁴ர்யபே⁴தா³ய மதிம் சகார ॥
13।34
கேசிச்ச²லந்நைகவிலம்பி³ஜிஹ்வாஸ்தீக்ஷ்ணோக்³ரத³ம்ஷ்ட்ரா ஹரிமண்ட³லாக்ஷா: ।
விதா³ரிதாஸ்யா:ஸ்தி²ரஶங்குகர்ணா:ஸந்த்ராஸயந்த: கில நாம தஸ்து:² ॥ 13।35
தேப்⁴ய:ஸ்தி²தேப்⁴ய:ஸ ததா²விதே⁴ப்⁴ய:ரூபேண பா⁴வேந ச தா³ருணேப்⁴ய: ।
ந விவ்யதே² நோத்³விவிஜே மஹார்ஷி: க்ரீட³ந் ஸுபா³லேப்⁴ய இவோத்³த⁴தேப்⁴ய: ॥
13।36

கஶ்சித்ததோ ரௌத்³ரவிவ்ரு’த்தத்³ரு’ஷ்டிஸ்தஸ்மை க³தா³முத்³யமயாஞ்சகார ।
தஸ்தம்ப⁴ பா³ஹு:ஸக³த³ஸ்ததோऽஸ்ய புரந்த³ரஸ்யேவ புரா ஸவஜ்ர: ॥ 13।37
கேசித்ஸமுத்³யம்ய ஶிலாஸ்தரூம்ஶ்ச விஷேஹிரே நைவ முநௌ விமோக்தும் ।
பேது:ஸவ்ரு’க்ஷா:ஸஶிலாஸ்ததை²வ வஜ்ராவப⁴க்³நா இவ விந்த்⁴யபாதா:³ ॥ 13।38
கைஶ்சித்ஸமுத்பத்ய நபோ⁴ விமுக்தா: ஶிலாஶ்ச வ்ரு’க்ஷாஶ்ச பரஶ்வதா⁴ஶ்ச ।
தஸ்து²ர்நப⁴ஸ்யேவ ந சாவபேது:ஸந்த்⁴யாப்⁴ரபாதா³இவ நைகவர்ணா: ॥ 13।39
சிக்ஷேப தஸ்யோபரி தீ³ப்தமந்ய: கட³ங்க³ரம் பர்வதஶ‍்ரு’ங்க³மாத்ரம் ।
யந்முக்தமாத்ரம் க³க³நஸ்த²மேவ தஸ்யாநுபா⁴வாச்சததா⁴ ப³பூ⁴வ ॥ 13।40
கஶ்சிஜ்ஜ்வலந்நர்க இவோதி³த: கா²த³ங்கா³ரவர்ஷம் மஹது³த்ஸஸர்ஜ ।
சூர்நாநி சாமீகரகந்த³ராணாம் கல்பாத்யயே மேருரிவ ப்ரதீ³ப்த: ॥ 13।41
தத்³போ³தி⁴மூலே ப்ரவிகீர்யமாணமங்கா³ரவர்ஷம் து ஸவிஸ்பு²லிங்க³ம் ।
மைத்ரீவிஹாராத்³ரு’ஷிஸத்தமஸ்ய ப³பூ⁴வ ரக்தோத்பலபத்ரவர்ஷ: ॥ 13।42
ஶரீரசித்தவ்யஸநாதபைஸ்தைரேவம்விதை⁴ஸ்தைஶ்ச நிபாத்யமாநை: ।
நைவாஸநாச்சாக்யமுநிஶ்சசால ஸ்வம் நிஶ்சயம் ப³ந்து⁴மிவோபகு³ஹ்ய ॥ 13।43
அதா²பரே நிர்ஜக³லுர்முகே²ப்⁴ய:ஸர்பாந்விஜீர்ணேப்⁴ய இவ த்³ருமேப்⁴ய: ।
தே மந்த்ரப³த்³தா⁴ இவ தத்ஸமீபே ந ஶஶ்வஸுர்நோத்ஸஸ்ரு’ஜுர்ந சேலு: ॥ 13।44
பூ⁴த்வாபரே வாரித⁴ரா வ்ரு’ஹந்த:ஸவித்³யுத:ஸாஶநிசண்ட³கோ⁴ஷா: ।
தஸ்மிந் த்³ருமே தத்யஜுரஶ்மவர்ஷம் தத்புஷ்பவர்ஷம் ருசிரம் ப³பூ⁴வ ॥ 13।45
சாபேऽத² வாணோ நிஹிதோऽபரேண ஜஜ்வால தத்ரைவ ந நிஷ்பபாத ।
அநீஶ்வரஸ்யாத்மநி தூ⁴ர்யமாணோ து³ர்மர்ஷணஸ்யேவ நரஸ்ய மந்யு: ॥ 13।46
பஞ்சேஷவோऽந்யேந து விப்ரமுக்தாஸ்தஸ்து²ர்நயத்யேவ முநௌ ந பேது: ।
ஸம்ஸாரபீ⁴ரோர்விஷயப்ரவ்ரு’த்தௌ பஞ்சேந்த்³ரியாணீவ பரீக்ஷகஸ்ய ॥ 13।47
ஜிகா⁴ம்ஸயாந்ய: ப்ரஸஸார ருஷ்டோ க³தா³ம் க்³ரு’ஹீத்வாபி⁴முகோ² மஹார்ஷே: ।
ஸோऽப்ராப்தகாலோ விவஶ: பபாத தோ³ஷேஷ்விவாநர்த²கரேஷு லோக: ॥ 13।48
ஸ்த்ரீ மேக⁴காலீ து கபாலஹஸ்தா கர்தும் மஹார்ஷே: கில மோஹசித்தம் ।
ப³ப்⁴ராம தத்ராநியதம் ந தஸ்தௌ² சலாத்மநோ பு³த்³தி⁴ரிவாக³மேஷு ॥ 13।49
கஶ்சித்ப்ரதீ³ப்தம் ப்ரணிதா⁴ய சக்ஷுர்நேத்ராக்³நிநாஶீவிஷவத்³தி³த⁴க்ஷு: ।
தத்ரைவ நாஸீத்தம்ரு’ஷிம் த³த³ர்ஶ காமாத்மக: ஶ்ரேய இவோபதி³ஷ்டம் ॥ 13।50
கு³ர்வீம் ஶிலாமுத்³யமயம்ஸ்ததா²ந்ய: ஶஶ்ராம மோக⁴ம் விஹதப்ரயத்ந: ।
நி:ஶ்ரேயஸம் ஜ்ஞாநஸமாதி⁴க³ம்யம் காயக்லமைர்த⁴ர்மமிவாப்துகாம: ॥ 13।51
தரக்ஷுஸிம்ஹாக்ரு’தயஸ்ததா²ந்யே ப்ரணேது³ருச்சைர்மஹத: ப்ரணாதா³ந் ।
ஸத்த்வாநி யை:ஸஞ்சுகுசு:ஸமந்தாத்³வஜ்ராஹதா த்³யௌ: ப²லதீதி மத்வா॥ 13।52

ம்ரு’கா³ க³ஜாஶ்சார்த்தரவாந் ஸ்ரு’ஜந்தோ விது³த்³ருவுஶ்சைவ நிலில்யிரே ச ।
ராத்ரௌ ச தஸ்யாமஹநீவ தி³க்³ப்⁴ய: க²கா³ ருவந்த: பரிபேதுரார்த்தா: ॥ 13।53
தேஷாம் ப்ரணாதை³ஸ்து ததா²விதை⁴ஸ்தை:ஸர்வேஷு பூ⁴தேஷ்வபி கம்பிதேஷு ।
முநிர்ந தத்ராஸ ந ஸஞ்சுகோச ரவைர்க³ருத்மாநிவ வாயஸாநாம் ॥ 13।54
ப⁴யாவஹேப்⁴ய: பரிஷத்³க³ணேப்⁴யோ யதா² யதா²நைவ முநிர்பி³பா⁴ய ।
ததா² ததா² த⁴ர்மப்⁴ரு’தாம் ஸபத்ந: ஶோகாச்ச ரோஷாச்ச²ஸஸார மார: ॥ 13।55
பூ⁴தம் தத: கிஞ்சித³த்³ரு’ஶ்யரூபம் விஶிஷ்டரூபம் க³க³நஸ்த²மேவ ।
த்³ரு’ஷ்ட்வார்ஷயே த்³ருக்³த⁴மவைரருஷ்டம் மாரம் ப³பா⁴ஷே மஹதா ஸ்வரேண ॥
13।56
மோக⁴ம் ஶ்ரமம் நார்ஹஸி மார கர்தும் ஹிம்ஸ்ராத்மதாமுத்ஸ்ரு’ஜ க³ச்ச ஶர்ம ।
நைஷ த்வயா கம்பயிதும் ஹி ஶக்யோ மஹாகி³ரிர்மேருரிவாநிலேந ॥ 13।57
அப்யுஷ்ணபா⁴வம் ஜ்வலந: ப்ரஜஹ்யாதா³போ த்³ரவத்வம் ப்ரு’தி²வீ ஸ்தி²ரத்வம் ।
அநேககல்பாசிதபுண்யகர்மா ந த்வேவ ஜஹ்யாத்³வ்யவஸாயமேஷ: ॥ 13।58
யோ நிஶ்சயோ ஹ்யஸ்ய பராக்ரமஶ்ச தேஜஶ்ச யத்³யா ச த³யா ப்ரஜாஸு ।
அப்ராப்ய நோத்தா²ஸ்யதி தத்த்வமேஷ தமாம்ஸ்யஹத்வேவ ஸஹஸ்ரரஶ்மி:॥ 13।59
காஷ்ட²ம் ஹி மத்²நந் லப⁴தே ஹுதாஶம் பூ⁴மிம் க²நந் விந்த³தி சாபி தோயம் ।
நிர்ப³ந்தி⁴ந:கிஞ்ச ந நாஸ்யஸாத்⁴யம் ந்யாயேந யுக்தம் ச க்ரு’தம் சஸர்வம்॥ 13।60
தல்லோகமார்த்தம் கருணாயமாநோ ரோகே³ஷு ராகா³தி³ஷு வர்தமாநம் ।
மஹாபி⁴ஷக்³நார்ஹதி விக்⁴நமேஷ ஜ்ஞாநௌஷதா⁴ர்த²ம் பரிகி²த்³யமாந: ॥ 13।61
ஹ்ரு’தே ச லோகே ப³ஹுபி: ⁴ குமார்கை:³ஸந்மார்க³மந்விச்ச²தி ய: ஶ்ரமேண ।
ஸ தை³ஶிக: க்ஷோப⁴யிதும் ந யுக்தம் ஸுதே³ஶிக:ஸார்த²இவ ப்ரநஷ்டே ॥ 13।62
ஸத்த்வேஷு நஷ்டேஷு மஹாந்த⁴காரைர்ஜ்ஞாநப்ரதீ³ப: க்ரியமாண ஏஷ: ।
ஆர்யஸ்ய நிர்வாபயிதும் ந ஸாது⁴ ப்ரஜ்வால்யமாநஸ்தமஸீவ தீ³ப: ॥ 13।63
த்³ரு’ஷ்ட்வா ச ஸம்ஸாரமயே மஹௌகே⁴ மக்³நம் ஜக³த்பாரமவிந்த³மாநம் ।
யஶ்சேத³முத்தாரயிதும் ப்ரவ்ரு’த்த: கஶ்சிந்நயேத்தஸ்ய து பாபமார்ய: ॥ 13।64
க்ஷமாஶிபோ²தை⁴ர்யவிகா³ட⁴மூலஶ்சாரித்ரபுஷ்ப:ஸ்ம்ரு’திபு³த்³தி⁴ஶாக:² ।
ஜ்ஞாநத்³ருமோ த⁴ர்மப²லப்ரதா³தா நோத்பாடநம் ஹ்யர்ஹதி வர்த⁴மாந: ॥ 13।65
ப³த்³தா⁴ம் த்³ரு’டை⁴ஶ்சேதஸி மோஹபாஶைர்யஸ்ய ப்ரஜாம் மோக்ஷயிதும் மநீஷா ।
தஸ்மிந்ஜிகா⁴ம்ஸா தவ நோபபந்நா ஶ்ராந்தே ஜக³த்³ப³ந்த⁴நமோக்ஷஹேதோ:॥ 13।66
போ³தா⁴ய கர்மாணி ஹி யாந்யநேந க்ரு’தாநி தேஷாம் நியதோऽத்³ய கால: ।
ஸ்தா²நே ததா²ஸ்மிந்நுபவிஷ்ட ஏஷ யதை²வ பூர்வே முநயஸ்ததை²வ ॥ 13।67
ஏஷா ஹி நாபி⁴ர்வஸுதா⁴தலஸ்ய க்ரு’த்ஸ்நேந யுக்தா பரமேண தா⁴ம்நா ।

பூ⁴மேரதோऽந்யோऽஸ்தி ஹி ந ப்ரதே³ஶோ வேஶம் ஸமாதே⁴ர்விஷயோ ஹிதஸ்ய ॥
13।68
தந்மா க்ரு’தா:² ஶோகமுபேஹி ஶாந்திம் மா பூ⁴ந்மஹிம்நா தவ மார மாந: ।
விஶ்ரம்பி⁴தும் ந க்ஷமமத்⁴ருவா ஶ்ரீஶ்சலே பதே³ கிம் பத³மப்⁴யுபைஷி ॥ 13।69
தத:ஸ ஸம்ஶ்ருத்ய ச தஸ்ய தத்³வசோ மஹாமுநே: ப்ரேக்ஷ்ய ச நிஷ்ப்ரகம்பதாம் ।
ஜகா³ம மாரோ விமநா ஹதோத்³யம: ஶரைர்ஜக³ச்சேதஸி யைர்விஹந்யஸே ॥ 13।70
க³தப்ரஹர்ஷா விப²லீக்ரு’தஶ்ரமா ப்ரவித்³த⁴பாஷாணகட³ங்க³ரத்³ருமா ।
தி³ஶ: ப்ரது³த்³ராவ ததோऽஸ்ய ஸா சமூர்ஹதாஶ்ரயேவ த்³விஷதா த்³விஷச்ச²மூ: ॥
13।71
த்³ரவதி ஸபரபக்ஷே நிர்ஜிதே புஷ்பகேதௌ
ஜயதி ஜிததமஸ்கே நீரஜஸ்கே மஹார்ஷௌ ।
யுவதிரிவ ஸஹாஸா த்³யௌஶ்சகாஶே ஸசந்த்³ரா
ஸுரபி⁴ ச ஜலக³ர்ப⁴ம் புஷ்பவர்ஷம் பபாத ॥ 13।72
ததா²பி பாபீயஸி நிர்ஜிதே க³தே தி³ஶ: ப்ரஸேது:³ ப்ரப³பௌ⁴ நிஶாகர: ।
தி³வோ நிபேதுர்பு⁴வி புஷ்பவ்ரு’ஷ்டயோ ரராஜ யோஷேவ விகல்மஷா நிஶா ॥ 13।73*
இதி ஶ்ரீபு³த்³த⁴சரிதே மஹாகாவ்யேऽஶ்வகோ⁴ஷக்ரு’தே மாரவிஜயோ நாம த்ரயோத³ஶ:
ஸர்க:³ ॥ 13 ॥
Book XIV

ததோ மாரப³லம் ஜித்வா தை⁴ர்யேண ச ஶமேந ச ।
பரமார்த²ம் விஜிஜ்ஞாஸு:ஸ த³த்⁴யௌ த்⁴யாநகோவித:³ ॥ 14।1
ஸர்வேஷு த்⁴யாநவிதி⁴ஷு ப்ராப்ய சைஶ்வர்யமுத்தமம் ।
ஸஸ்மார ப்ரத²மே யாமே பூர்வஜந்மபரம்பராம் ॥ 14।2
அமுத்ராஹமயம் நாம ச்யுதஸ்தஸ்மாதி³ஹாக³த: ।
இதி ஜந்மஸஹஸ்ராணி ஸஸ்மாராநுப⁴வந்நிவ ॥ 14।3
ஸ்ம்ரு’த்வா ஜந்ம ச ம்ரு’த்யும் ச தாஸு தாஸூபபத்திஷு ।
தத:ஸத்த்வேஷு காருண்யம் சகார கருணாத்மக: ॥ 14।4
க்ரு’த்வேஹ ஸ்வஜநோத்ஸர்க³ம் புநரந்யத்ர ச க்ரியா: ।
அத்ராண: க²லு லோகோऽயம் பரிப்⁴ரமதி சக்ரவத் ॥ 14।5
இத்யேவம் ஸ்மரதஸ்தஸ்ய ப³பூ⁴வ நியதாத்மந: ।
கத³லீக³ர்ப⁴நி:ஸார:ஸம்ஸார இதி நிஶ்சய: ॥ 14।6
த்³விதீயே த்வாக³தே யாமே ஸோऽத்³விதீயபராக்ரம: ।

buddhacharita.pdf 71



பு³த்³த⁴சரிதம்

தி³வ்யம் சக்ஷு: பரம் லேபே⁴ ஸர்வசக்ஷுஷ்மதாம் வர: ॥ 14।7
ததஸ்தேந ஸ தி³வ்யேந பரிஶுத்³தே⁴ந சக்ஷுஷா ।
த³த³ர்ஶ நிகி²லம் லோகமாத³ர்ஶ இவ நிர்மலே ॥ 14।8
ஸத்த்வாநாம் பஶ்யதஸ்தஸ்ய நிக்ரு’ஷ்டோத்க்ரு’ஷ்டகர்மணாம் ।
ப்ரச்யுதிம் சோபபத்திம் ச வவ்ரு’தே⁴ கருணாத்மதா ॥ 14।9
இமே து³ஷ்க்ரு’தகர்மாண: ப்ராணிநோ யாந்தி து³ர்க³திம் ।
இமேऽந்யே ஶுப⁴கர்மாண: ப்ரதிஷ்ட²ந்தே த்ரிபிஷ்டபே ॥ 14।10
உபபந்நா: ப்ரதிப⁴யே நரகே ப்⁴ரு’ஶதா³ருணே ।
அமீ து:³கை²ர்ப³ஹுவிதை: ⁴ பீட்³யந்தே க்ரு’பணம் வத ॥ 14।11
பாய்யந்தே க்வதி²தம் கேசித³க்³நிவர்ணமயோரஸம் ।
ஆரோப்யந்தே ருவந்தோऽந்யே நிஷ்டப்தஸ்தம்ப⁴மாயஸம் ॥ 14।12
பச்யந்தே பிஷ்டவத்கேசித³யஸ்கும்பீ⁴ஷ்வவாங்முகா:² ।
த³ஹ்யந்தே கருணம் கேசித்³தீ³ப்தேஷ்வங்கா³ரராஶிஷு ॥ 14।13
கேசித்தீக்ஷ்ணைரயோத³ம்ஷ்ட்ரைர்ப⁴க்ஷ்யந்தே தா³ருணை: ஶ்வபி: ⁴ ।
கேசித்³த்⁴ரு’ஷ்டைரயஸ்துண்டை³ர்வாயஸைராயஸைரிவ ॥ 14।14
கேசித்³தா³ஹபரிஶ்ராந்தா: ஶீதச்சா²யாபி⁴காங்க்ஷிண: ।
அஸிபத்ரம் வநம் நீலம் ப³த்³தா⁴ இவ விஶந்த்யமீ ॥ 14।15
பாட்யந்தே தா³ருவத் கேசித்குடா²ரைர்ப³ஹுபா³ஹவ: ।
து:³கே²ऽபி ந விபத்³யந்தே கர்மபி⁴ர்தா⁴ரிதாஸவ: ॥ 14।16
ஸுக²ம் ஸ்யாதி³தி யத்கர்ம க்ரு’தம் து:³க²நிவ்ரு’த்தயே ।
ப²லம் தஸ்யேத³மவஶைர்து:³க²மேவோபபு⁴ஜ்யதே ॥ 14।17
ஸுகா²ர்த²மஶுப⁴ம் க்ரு’த்வா ய ஏதே ப்⁴ரு’ஶது:³கி²தா: ।
ஆஸ்வாத:³ஸ கிமேதேஷாம் கரோதி ஸுக²மண்வபி ॥ 14।18
ஹஸத்³பி⁴ர்யத்க்ரு’தம் கர்ம கலுஷம் கலுஷாத்மபி: ⁴ ।
ஏதத்பரிணதே காலே க்ரோஶத்³பி⁴ரநுபூ⁴யதே ॥ 14।19
யத்³யேவ பாபகர்மாண: பஶ்யேயு: கர்மணாம் ப²லம் ।
வமேயுருஷ்ணருதி⁴ரம் மர்மஸ்வபி⁴ஹதா இவ ॥ 14।20
ஶாரீரேப்⁴யோऽபி து:³கே²ப்⁴யோ நாரகேப்⁴யோ மநஸ்விந: ।
அநார்யை:ஸஹ ஸம்வாஸோ மம க்ரு’ச்ச்ரதமோ மத: ॥ 14।21*
இமேऽந்யே கர்மபி⁴ஶ்சித்ரைஶ்சித்தவிஸ்பந்த³ஸம்ப⁴வை: ।
திர்யக்³யோநௌ விசித்ராயாமுபபந்நாஸ்தபஸ்விந: ॥ 14।22 (14।21)
மாம்ஸத்வக்³பா³லத³ந்தார்த²ம் வைராத³பி மதா³த³பி ।

ஹந்யந்தே க்ரு’பணா யத்ர ப³ந்தூ⁴நாம் பஶ்யதாமபி ॥ 14।23 (14।22)
அஶக்நுவந்தோऽப்யவஶா:க்ஷுத்தர்ஷஶ்ரமபீடி³தா: ।
கோ³ऽஶ்வபூ⁴தாஶ்ச வாஹ்யந்தே ப்ரதோத³க்ஷதமூர்தய: ॥ 14।24 (14।23)
வாஹ்யந்தே க³ஜபூ⁴தாஶ்ச ப³லீயாம்ஸோऽபி து³ர்ப³லை: ।
அங்குஶக்லிஷ்டமூர்தா⁴நஸ்தாடி³தா: பாத³பார்ஷ்ணிபி: ⁴ ॥ 14।25 (14।24)
ஸத்ஸ்வப்யந்யேஷு து:³கே²ஷு து:³க²ம் யத்ர விஶேஷத: ।
பரஸ்பரவிரோதா⁴ச்ச பராதீ⁴நதயைவ ச ॥ 14।26 (14।25)
க²ஸ்தா:² க²ஸ்தை²ர்ஹி பா³த்⁴யந்தே ஜலஸ்தா² ஜலசாரிபி:⁴ ।
ஸ்த²லஸ்தா:²ஸ்த²லஸம்ஸ்தை²ஸ்து ப்ராப்யந்தே சேதரேதரை: ॥ 14।27 (14।26)
உபபந்நாஸ்ததா² சேமே மாத்ஸர்யாக்ராந்தசேதஸ: ।
பித்ரு’லோகே நிராலோகே க்ரு’பணம் பு⁴ஞ்ஜதே ப²லம் ॥ 14।28 (14।27)
ஸூசீசித்³ரோபமமுகா:² பர்வதோபமகுக்ஷய: ।
க்ஷுத்தர்ஷஜநிதைர்து:³கை:² பீட்³யந்தே து:³க²பா⁴கி³ந: ॥ 14।29 (14।28)
புருஷோ யதி³ ஜாநீத மாத்ஸர்யஸ்யேத்³ரு’ஶம் ப²லம் ।
ஸர்வதா² ஶிவிவத்³த³த்³யாச்சரீராவயவாநபி ॥ 14।30 (14।30)
ஆஶயா ஸமபி⁴க்ராந்தா கா⁴ர்யமாணா:ஸ்வகர்மபி:⁴ ।
லப⁴ந்தே ந ஹ்யமீ போ⁴க்தும் ப்ரவ்ரு’த்³தா⁴ந்யஶுசீந்யபி ॥ 14।31 (14।29)
இமேऽந்யே நரகம் ப்ராப்ய க³ர்ப⁴ஸம்ஜ்ஞேऽஶுசிஹ்ரதே³ ।
உபபந்நா மநுஷ்யேஷு து:³க²மர்ச²ந்தி ஜந்தவ: ॥ 14।32 (14।31)
Anandajoti Bhikkhu

